
ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓂᑦ; 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 

 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒪᐃ 29, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᓯ, ᑕᐃᕕᑦ ᔪᐊᓇᓯ, 

ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ ᑯᒃᓱᒃ, ᓯᑏᕝ 

ᒪᑉᓴᓚᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ 

ᒥᑭᓐᖑᐊᖅ, ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ 

ᑮᑦ ᐲᑕᓴᓐ, ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ 

ᖁᓚᐅᑦ, ᐋᓚᓐ ᕋᒻᐴᑦ, ᐋᓕᒃᓵᓐᑐ ᓴᒻᒧᖅᑐᖅ, ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 8:59ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): ᑐᒃᓯᐊᓂᒃᑯᑦ 

ᐅᒃᑯᐃᕈᓐᓇᖅᐱᐅᒃ, ᒥᔅᑕ ᒥᑭᓐᖑᐊᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ, ᒪᓕᒐᓕᐅᖅᑏᑦ, ᒥᓂᔅᑕᐃᑦ, 

ᐊᒻᒪᓗ (ᑐᓵᔨᑎᒍᑦ) ᓯᕗᓕᖅᑎ. 

(ᑐᓵᔨᑎᒎᕈᓐᓃᖅᑐᖅ) ᑐᓐᖓᓱᑦᑎᐊᕆᑦᑎ ᐊᒻᒪ 

ᓄᓇᕗᑦᒥᐅᑕᐅᖃᑎᒃᑲ ᐃᓘᓐᓇᓯ. 

 

ᑲᑎᒪᔾᔪᑎᒃᓴᑦᑎᓐᓄᑦ. ᓇᐃᓴᐅᑎᖃᖅᑐᖅ 2. 

ᒥᓂᔅᑕᐃᑦ ᐅᖃᐅᓯᒃᓴᖏᑦ. (ᑐᓵᔨᑎᒍᑦ) 

ᒥᓂᔅᑐᕆᔭᐅᔪᖅ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑕ 

ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 154 - 4(2): 

ᓄᓇᖃᖅᑳᖅᓯᒪᔪᐃᑦ ᐃᓕᓴᐃᔩᑦ ᑲᑎᒪᓂᖏᑦ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑕᒫᓃᑦᑐᓐᓇᕐᒥᒐᑦᑕ ᐊᒻᒪᓗ  

ᐅᓪᓛᒃᑯᑦ ᐃᒡᓗᓕᖕᒥᐅᓪᓗ, ᓄᓇᕗᑦᒥᐅᓪᓗ,  

ᒪᓕᒐᓕᐅᖅᑎᐅᖃᑎᒃᑲᓗ. 
 

ᐅᖃᖅᑏ, ᐅᓪᓛᖑᔪᕐᖏᓛᖅ ᑖᒃᑯᐊ 

ᓇᓗᓇᐃᕈᒪᖕᒥᔭᒃᑲ ᐃᓐᓇᖁᑎᕗᑦ ᐊᒻᒪᓗ ᑖᒃᑯᐊ 

ᐃᓕᓐᓂᐊᖅᑏᑦ 6-ᒪᕆᐅᔪᑦ ᐃᓄᐃᑦ ᑕᐃᒪ 

ᖃᐃᖁᔭᐅᓯᒪᔪᐊᐱᐅᖕᒪᑕ ᑖᒃᑯᓄᖓ ᑲᑎᒪᔨᐅᔪᓄᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᒐᓚᖕᓄᑦ 

ᑲᓇᑕᓕᒫᒧᑦ. ᑖᒃᑯᐊ ᓄᓇᖃᖅᑳᖅᑐᐃᑦ 

ᐃᓕᓐᓂᐊᕐᓂᕐᒧᑦ ᑲᑎᒪᓂᐅᓂᐊᖅᑐᖅ ᔨᐊᓗᓇᐃᕝᒥ 

ᔫᓐ 29-ᒥ ᔫᓐ 30-ᒧᑦ, ᑕᒫᓂ ᐊᕐᕌᒎᒋᔭᑦᑎᓐᓂ. 
 

ᑖᓐᓇ ᐃᓐᓇᕆᔭᐅᖃᑕᐅᔪᖅ ᓯᐅᕋ ᑕᖁᓕᒃ, 

ᑕᓗᕐᔪᐊᕐᒥᐅᑕᖅ. ᑖᓐᓇ ᐃᑲᔪᖅᑎᖃᕐᓂᐊᖅᑐᖅ 6, 

ᐊᕐᕕᓂᓕᖕᓂᖏᓛᒃ ᐃᓕᓴᐃᔨᐅᔪᓂᒃ 

ᐅᑯᐊᖑᓂᐊᖅᑐᑦ: ᑐᐊᕇ ᕼᐊᓛᒃ, ᐊᕐᕕᐊᕐᒥᐅᑕᖅ, 

ᔫᓖᓐ ᐃᖅᑭᓕᒃ, ᓇᐅᔮᕐᒥᐅᑕᖅ, ᒥᐅᕆ ᓂᕕᐊᑦᓯᐊᖅ, 

ᑕᓗᕐᔪᐊᕐᒥᐅᑕᖅ, ᒫᔪᕆ ᕼᐊᕕᐅᔭᖅ, 

ᖁᕐᓗᖅᑑᕐᒥᐅᑕᖅ, ᔨᐊᕗᕆ ᐅᑕᒃ, 

ᑭᓐᖓᕐᒥᐅᑕᐅᓕᖅᑐᖅ ᐊᒻᒪ ᒪᐃᓇ ᕋᒻᐴᑦ, ᑕᓐᓇ 

ᓴᓂᑭᓗᐊᕐᒥᐅᑕᖅ. 
 

ᐅᖃᖅᑏ, ᑖᒃᑯᐊ ᓄᓇᖃᖅᑳᖅᑐᐃᑦ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᓂᐅᓂᐊᖅᑐᕐᖏᓛᖅ 

ᑕᐃᒪ ᐅᖃᐅᓯᖃᓗᐊᕐᓂᐊᖅᑐᑦ ᖃᓄᖅ ᑖᒃᑯᐊ 

ᓄᓇᖃᖅᑳᖅᑐᐃᑦ ᐃᓄᐃᑦ ᐱᓗᐊᖅᖢᒋᑦ 

ᐃᓕᓴᐃᔨᐅᓂᕐᒧᑦ ᖃᓄᖅ ᑖᒃᑯᐊ ᐃᓯᕈᓐᓇᕐᒪᖔᑕ. 

ᐊᒻᒪᓗ ᑕᒪᒃᑯᐊ ᐃᓕᓴᐃᔨᐅᔪᐃᑦ ᒫᓐᓇ ᖃᓄᖅ 

ᐃᓕᓴᐃᔨᐅᖏᓐᓇᕈᓐᓇᕐᒪᖔᑕ ᐃᓕᓐᓂᐊᕐᕕᑦᑎᓐᓂ. 

ᑖᒃᑯᐊᓗ ᖃᓄᖅ ᐃᑲᔪᕐᓂᒃᑯᑦ  

ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᑖᒃᑯᓇᓐᖓᑦ 

ᐃᓕᓴᐃᔨᑐᖃᓂᒃ. 
 

ᑕᐃᒪ ᑖᒃᑯᐊ ᖁᔭᓕᔪᒪᔭᒃᑲᐃᓛᒃ ᑕᐃᕗᖓ 

ᐃᓚᐅᔪᓐᓇᕐᓂᐊᕐᒪᑕ ᑲᑎᒪᓂᐊᖅᑎᓪᓗᒋᑦ 

ᐅᖃᐅᓯᖃᕐᓂᐊᖅᑎᓪᓗᒋᑦ ᐃᓕᓴᐃᔩᑦ ᒥᒃᓵᓄᑦ 

ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ ᐊᒃᓱᕈᕐᓗᑎᒃ 

ᑕᐃᑲᓂ ᑲᑎᒪᔾᔪᑎᒥᓂᒃ ᐅᖃᐅᓯᖃᖃᑦᑕᕐᓂᐊᖅᑐᐃᑦ 

ᑕᒪᒃᑯᐊ ᐱᔾᔪᑎᒋᓗᐊᖅᖢᒋᑦ 

ᐃᓕᓐᓂᐊᖅᑐᖁᑎᑯᓗᒃᐳᑦ ᑕᒫᓂ ᓄᓇᕗᑦᒥ ᐊᒻᒪᓗ 

ᐃᓚᖏᑦ. ᐊᒻᒪᓗ ᖃᐅᔨᒪᒐᑦᑕ ᑕᐃᒪ ᑕᒪᓐᓇ 

ᐃᓕᓐᓂᐊᕐᓂᖅ ᐊᕐᕌᒎᒋᔭᑦᑎᓐᓂ ᐃᓱᓕᓕᕐᒥᖕᒪᑦ 

ᑖᒃᑯᐊᑦᑕᐅᖅ ᖁᔭᓐᓇᒦᕈᒪᖕᒥᔭᒃᑲᐃᓛᒃ ᑕᒪᕐᒥᑦᑎᐊᖅ 

ᐃᓕᓴᐃᔩᑦ ᓄᓇᑦᑎᓐᓃᖃᑦᑕᖅᑐᐃᑦ. ᑖᒃᑯᐊ 

ᐃᑲᔪᕐᔪᐊᖃᑦᑕᕐᒪᑕ ᐃᓕᓐᓂᐊᖅᑐᖁᑎᑦᑎᓐᓂᒃ. 
 

ᐅᖃᖅᑏ, ᑕᐃᒪ ᑐᓴᕈᒪᑦᑎᐊᕐᓂᐊᕐᒥᔪᖓᐃᓛᒃ 

ᑖᒃᑯᐊ ᑲᑎᒪᓚᐅᖅᑎᓪᓗᒍ ᑖᔅᓱᒪᓐᖓᑦ ᓯᐅᕋ 

ᑕᖁᓕᖕᒥᒃ ᐊᒻᒪᓗ ᑖᒃᑯᓇᓐᖓᑦ ᐃᓕᓴᐃᔨᓂᒃ 

ᐃᓚᐅᓂᐊᖅᑐᓂᒃ ᑕᐃᑲᓂ ᔨᐊᓗᓇᐃᒥ 

ᑲᑎᒪᓕᖅᐸᑕ. ᐊᒻᒪᓗ ᓇᓗᓇᓐᖏᑦᑐᖅ ᑖᒃᑯᐊ  

ᐃᓱᒻᒥᖅᐹᓪᓕᕐᓂᐊᕐᒥᔪᐃᑦ ᖃᓄᖅ ᑕᒪᓐᓇ 

ᐃᓕᓴᐃᔨᐅᓂᖅ ᐱᒻᒪᕆᐅᓂᖓᓂᒃ ᑕᒫᓂ ᓄᓇᕗᑦᒥ. 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑕᕝᕙ ᓇᓗᓇᓐᖏᑦᑐᖅ 

ᐃᑲᔫᑎᖃᑦᑎᐊᕐᓂᐊᖅᑐᑦ ᐃᓕᓐᓂᐊᖅᑐᖁᑎᑦᑎᓐᓂᒃ 

ᑕᒪᓐᓇ ᐃᓕᓐᓂᐊᕐᓂᖅ ᐊᒃᓱᕉᑎᒋᑎᓪᓗᑎᒍᑦ ᐅᕙᒍᑦ 

ᒐᕙᒪᐅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. 

(ᑐᓵᔨᑎᒍᑦ) ᒥᓂᔅᑐᕆᔭᐅᔪᖅ ᐃᓄᓕᕆᔨᒃᑯᓐᓄᑦ, ᒥᔅ 

ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 155 - 4(2): ᑲᓇᑕ-

ᓄᓇᕗᑦ ᐃᖅᑲᓇᐃᔭᕐᓂᕐᒧᑦ ᑮᓇᐅᔭᐃᑦ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᑉᓛᒃᑯᑦ ᓄᓇᕗᑦᒥᐅᑕᐃᑦ. 

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᖁᕕᐊᓱᒃᑐᖓ 

ᐅᖃᕆᐊᔅᓴᖅ ᒪᓕᒐᓕᐅᕐᕕᒻᒧᑦ ᑖᓐᓇ ᑳᓇᑕᒥ 

ᐃᖅᑲᓇᐃᔮᖅᑖᑎᑦᑎᓂᕐᒧᑦ ᑐᒃᓯᕋᕋᔅᓴᐃᑦ 

ᐱᒐᓱᐊᒐᔅᓴᐃᑦ  2015-16-ᒥ 

ᐅᖓᑖᓅᖅᓯᒪᓕᕇᕐᖓᑕ ᐊᕐᕙᖓᑕ ᐊᒻᒪ ᐊᒃᑑᕙ 

2014-ᒥ ᑲᓇᑕᒥ ᑖᒃᑯᐊ ᐃᖅᑲᓇᐃᔮᔅᓴᓕᕆᔩᑦ 

ᓴᖅᑮᓚᐅᕐᖓᑕ ᓄᑖᓂᒃ ᐱᓕᕆᓂᐅᔪᓂᒃ 

ᐱᑕᖃᑦᑎᑦᑎᒍᓐᓇᖅᑐᓂᒃ ᓄᑖᓄᑦ 

ᓇᒻᒥᓂᖃᐅᑎᓕᓐᓄᑦ $10,000-ᓂᒃ 

ᑮᓇᐅᔭᖅᑖᕈᓐᓇᕐᓗᑎᒃ 

ᐃᓕᓴᑎᑦᑎᒍᑎᒋᓂᐊᖅᑕᒥᓂᒃ ᐃᖅᑲᓇᐃᔭᖅᑎᒥᓂᒃ.  

 

ᐅᖃᖅᑎ, ᐱᒐᓱᐊᖅᓯᒪᔪᖃᓕᖅᑐᖅ ᐊᒥᓱᐊᓗᓐᓂᒃ 

ᓄᓇᕗᑦᒥ ᐊᒻᒪ ᖁᓖᑦ ᐃᖅᑲᓇᐃᔭᕐᕖᑦ 

ᐱᒐᓱᐊᖅᓯᒪᒻᒥᔪᑦ ᐱᓕᒻᒪᔅᓴᐃᒍᑎᔅᓴᒥᓄᑦ 43-ᓄᑦ 

ᐃᖅᑲᓇᐃᔭᖅᑎᒥᓄᑦ. ᐊᒻᒪ ᒫᓐᓇᒧᑦ $149,384.00 

ᐊᖏᖅᓯᒪᓕᖅᑐᒍᑦ ᑖᓐᓇ ᐊᕝᕙᕆᓗᐊᖅᑕᖓ 

ᑮᓇᐅᔭᐃᑦ ᑕᕝᕗᖓ ᓴᓂᕝᕙᖅᑕᐅᓯᒪᓂᐊᖅᑐᐃᑦ 

2015-16 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ. 

 

ᑖᓐᓇ ᐊᑐᐃᓐᓇᐅᑎᑦᑎᔪᖅ ᓇᒻᒥᓂᖃᐅᑎᕋᓛᓕᓐᓄᑦ 

ᑐᒃᓯᕋᕈᓐᓇᕐᓗᑎᒃ $10,000.-ᓄᑦ ᐃᓛᒃᑯᑦ 

ᐃᖅᑲᓇᐃᔭᖅᑎᒥᓄᑦ. ᐱᖓᔪᐊᓂ ᐊᑭᖏᓐᓂᒃ 

ᐊᑭᓖᖃᑦᑕᕐᓗᑎᒃ. ᑖᒃᑯᐊ ᑕᑕᑎᕆᐊᓖᑦ 

ᓇᓂᔭᐅᒍᓐᓇᖅᑐᑦ ᓄᓇᕗᑦ ᒐᕙᒪᒃᑯᖏᑕ 

ᐃᓄᓕᕆᔨᒃᑯᑦ ᐃᑭᐊᖅᑭᕕᖓᓂ ᖃᕋᓴᐅᔭᒃᑯᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᑦ. 

ᓯᕗᓕᖅᑎ ᒥᔅᑕ ᑕᑉᑐᓇ. 

ᓂᖀᑦ ᐊᑭᖏᓐᓂᒃ ᖃᐅᔨᓴᕐᓂᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ: ᐅᑉᓛᒃᑯᑦ, (ᑐᓵᔨᑎᒍᑦ) 

ᑲᑎᒪᔨᐅᖃᑎᑉᑲ, ᓄᓇᕗᒻᒥᐅᑦ, ᖁᕐᓗᖅᑐᒥᐊᓪᓗ.  

 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

(ᑐᓵᔨᑎᒍᑦ) ᒫᓐᓇ ᐱᕕᖃᕐᓂᓐᓂ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᖃᐅᔨᒃᑲᕈᒪᔭᒃᑲ 

ᒫᓐᓇᓕᓴᐅᓂᖅᐹᒥᒃ ᓄᓇᕗᑦᒥ ᓂᖀᑦ 

ᖃᐅᔨᓴᕐᓂᐅᕋᑖᓚᐅᖅᑐᒥᒃ ᒫᓐᓇ ᐊᕐᕌᒎᕋᑖᖅᑐᒥ. 

ᑖᒃᑯᐊ ᑭᓪᓕᓯᓂᐊᖅᑎᒃᑯᑦ ᓄᓇᕘᒥ 

ᑲᑐᔾᔨᖃᑎᖃᑦᑐᑎᒃ ᓄᓇᕘᒥ ᓂᕿᖃᑦᑎᐊᓂᕐᒧᑦ 

ᑲᑐᔾᔨᖃᑎᒌᖏᓐᓂᒃ ᐱᔭᕇᓚᐅᕐᖓᑕ 2015-ᒥ 

ᖃᐅᔨᓴᕐᓂᕆᔭᒥᓂᒃ ᐱᖓᔪᒋᓕᖅᑕᖓᓂᒃ 

ᐊᕐᕌᒍᖓᓂ ᓄᖅᑲᓚᐅᖅᓯᒪᒐᑎᒃ. 

 

ᐅᖃᖅᑏ, ᑐᕌᒐᕆᒐᑦᑎᒍᑦ ᓄᓇᕗᑦᒥᐅᓕᒫᑦᑎᐊᑦ 

ᑎᒥᑦᑎᐊᕆᓐᓇᖅᑐᒧᑦ ᐊᑭᑐᓗᐊᖏᑦᑐᓄᑦ ᓂᕿᓄᑦ 

ᐊᑐᐃᓐᓇᖃᖁᒍᓐᓇᕋᓗᐊᕋᑦᑎᒍᑦ 

ᑳᖃᑦᑕᓗᐊᕐᓂᐊᖏᒻᒪᑕ ᓄᓇᕗᒻᒥ. ᓄᓇᕗᒻᒥ 

ᓂᕿᓂᒃ ᐊᑭᖏᓐᓂᒃ ᖃᐅᔨᓴᕐᓂᖅ 

ᐃᑲᔪᕐᓂᐅᖃᑦᑕᖅᑐᖅ ᖃᐅᔨᒐᓱᒃᑐᑕ 

ᐊᑭᒋᖃᑦᑕᖅᑕᖏᓐᓂᒃ ᐊᔾᔨᒌᖏᑦᑐᓂ ᓄᓇᕘᒥ 

ᓄᓇᓕᓐᓂ ᐊᒻᒪᑦᑕᐅᖅ ᐊᓯᖏᓐᓂ ᓄᓇᓕᓐᓂ 

ᑳᓇᑕᒥ.  

 

ᐅᖃᖅᑏ, 2014-ᖑᑎᓪᓗᒍ ᒐᕙᒪᒃᑯᑦ ᑐᑦᑕᕐᕕᖏᑦ 

ᓄᓇᕘᒥ ᓄᓇᓕᓕᒫᑦᑎᐊᓂ ᐃᓕᓴᑎᑕᐅᓚᐅᖅᑐᑦ 

ᖃᓄᖅ ᖃᐅᔨᓴᕈᓐᓇᕐᒪᖔᑕ ᑖᒃᓱᒥᖓ. ᑕᐃᒪᓕ 

ᐅᓇ ᐊᖏᓂᖅᐹᖑᓚᐅᖅᑐᖅ ᓄᓇᕘᒥ ᓂᕿᓂᒃ 

ᖃᐅᔨᓴᕐᓂᐅᓪᓗᓂ. ᓂᕿᓂᒃ 

ᖃᐅᔨᓴᕈᓐᓇᓚᐅᖅᑐᐃᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦ 125-ᓂᒃ ᓂᐅᕕᕐᕕᓂ. 135-ᓂᒃ 

ᓂᐅᕕᐊᒃᓴᓂᒃ ᓂᐅᕕᕐᕕᓂ. ᑖᒃᑯᐊ 118-

ᖑᓚᐅᖅᑐᐃᑦ ᓂᕿᐅᓪᓗᑎᒃ ᐊᒪᓗ 17 

ᓂᕿᐅᖏᑦᑐᐃᑦ ᓂᐅᕕᐊᔅᓴᑦ. ᑖᒃᑯᐊ 

ᖃᐅᔨᓴᖅᑕᐅᑲᓐᓂᖅᑐᐃᑦ, 

ᓯᐊᒻᒪᑎᖅᑕᐅᓂᐊᖅᑐᑎᓪᓗ ᐊᒻᒪ ᑭᖑᓪᓕᖅᐹᖏᓐᓂ 

ᖃᐅᔨᔭᐅᔪᐃᑦ ᒫᓐᓇ ᐊᐅᔭᖅ ᓇᓗᓇᕈᓐᓃᓂᐊᖅᑐᑦ. 

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᓄᓇᕗᑦᒥ ᑭᓪᓕᓯᓂᐊᖅᑎᒃᑯᑦ 

ᑲᔪᓰᓐᓇᓂᐊᖅᑐᐃᒡᒎᖅ ᓄᓇᕗᑦ ᓂᕿᖏᓐᓂᒃ 

ᖃᐅᔨᓴᕐᔫᒥᖃᑦᑕᕐᓗᑎᒃ. ᐊᒻᒪᑦᑕᐅᖅ 

ᖃᐅᔨᒪᓕᖅᑎᑦᑎᓗᑎᒃ ᐊᔾᔨᒌᖏᓐᓂᐊᓗᖏᓐᓂᒃ 

ᐊᑮᑦ ᓄᓇᕗᑦᒥ ᓄᓇᓕᕈᓘᔭᕐᓂ. 

 

ᒪᓕᒐᓕᐅᖅᑏᑦ ᑖᒃᑯᐊ ᓇᓂᓯᖃᑦᑕᖁᕙᒃᑲ ᓂᕿᓂᒃ 

ᖃᐅᔨᓴᕐᓂᐅᖃᑦᑕᖅᓯᒪᔪᒥᓂᕐᓂᒃ ᑕᕝᕙᓂ 

ᑭᓪᓕᓯᓂᐊᖅᑏᑦ ᐃᑭᐊᖅᑭᕕᖓᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑎᓐᓄᑦ 

ᐅᑎᕐᓗᑕ, ᓇᐃᓴᐅᑎᖃᖅᑐᖅ 3. (ᑐᓵᔨᑎᒍᑦ) 

ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓵᔨᑎᒎᕈᓐᓃᖅᑐᖅ) 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓱᒫᓘᑎᒋᔭᐅᔪᑦ ᒫᑕ ᑕᓕᕈᖅ 

ᐃᓄᑐᖃᒃᑯᕕᒃ ᐱᔾᔪᑎᒋᓪᓗᒍ (ᒥᑭᓐᖑᐊᖅ)  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒦᑎᓪᓗᖓᓗ ᑲᑎᒪᑎᓪᓗᕼᐃ 

ᑕᐅᑐᑉᑕᓚᐅᕋᑉᓯ ᐊᒻᒪᓗ ᖃᒪᓂᑦᑐᐊᕐᒥᐅᑦ, 

ᓄᓇᕗᑦᒥᐅᑕᐃᑦ ᐅᓪᓛᑉᓯᐊᖅ. ᐅᖃᖅᑎᑦᑎᔩ, ᐅᑉᓗᒥ 

ᓇᖏᖅᓯᔾᔪᑎᖃᖅᑐᖓ  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐃᓱᒫᓗᒋᔭᐅᓕᖅᐸᓪᓕᐊᑐᐃᓐᓇᕐᓂᖓᓂᒃ ᒫᑕ 

ᑕᓕᕈᖅ ᐃᓐᓇᕐᒪᕇᑦ ᐃᓪᓗᖓᓂ ᐱᔾᔪᑎᓕᓐᓂ 

ᖃᒪᓂᑦᑐᐊᕐᒥ. 

 

ᐅᖃᖅᑏ, ᑐᑭᓯᑦᑎᐊᖅᑐᖓ ᑕᐃᓐᓇ ᒫᑕ ᑕᓕᕈᖅ 

ᐃᒡᓗᖓ ᐊᐅᓚᑕᐅᖃᑦᑕᕐᖓᑦ ᑲᑎᒪᔨᓄᑦ. ᑭᓯᐊᓂᓕ 

ᑕᐃᒫᒃ ᐱᓕᕆᕕᐅᓗᓂ ᐊᑐᐃᓐᓇᖃᖅᑎᑦᑎᕙᑦᑐᓂᒃ, 

ᐃᓛᒃ ᐊᖏᕐᕋᕆᔭᐅᕙᑦᑐᓂ ᐃᓐᓇᑐᖃᕐᓄᑦ. 

ᑖᒃᑯᐊᑦᑕᐅᖅ  

ᒐᕙᒪᒃᑯᑦ ᐱᓕᕆᐊᖃᕆᐊᖃᓐᓂᖃᕕᐅᑎᒻᒥᒻᒪᑕ. 

ᐱᓗᐊᖅᑐᒥᒃ ᑖᒃᑯᐊ ᐃᓄᓕᕆᔨᒃᑯᑦ. 

ᖃᐅᔨᒪᑦᑎᐊᕋᓱᐊᕐᓗᑎᒃ 

ᐱᓯᒪᔭᐅᑦᑎᐊᐸᒃᑲᓗᐊᕐᒪᖔᑕ. 

 

ᐅᖃᖅᑏ, ᖃᐃᑦᑎᔭᐅᓯᒪᓕᕋᒪ ᖃᑦᑎᒻᒪᕆᓐᓂᒃᑭᐊᖅ 

ᐃᓱᒫᓘᑎᒋᔭᐅᔪᓂᒃ ᐊᐅᓚᑕᐅᓂᖓᓂᒃ ᑖᒃᓱᒪ 

ᐊᒻᒪᓗᒃᑕᐅᖅ ᖃᓄᐃᓕᕐᓂᖓᓂᒃ ᐃᓪᓗᖓᑕ, 

ᐸᕐᓇᑕᐅᓂᕆᕙᑦᑕᖏᓐᓂᓪᓗ 

ᐊᑐᐃᓐᓇᕈᔅᓴᖅᑕᐅᓂᕆᕙᑦᑕᖏᑕ ᓂᕿᖏᑕ 

ᐊᒻᒪᑦᑕᐅᖅ ᐱᑦᑎᐊᖅᑕᐅᑦᑎᐊᕙᓪᓚᐃᕙᓐᖏᒻᒪᑕ 

ᑕᐃᑲᓃᑉᐸᑦᑐᐃᑦ ᐃᖅᑲᓇᐃᔭᖅᑎᖏᓐᓄᑦ. 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᖏᑕ ᑮᓇᐅᔭᔅᓵᖏᑦ 

ᐸᐃᑉᐹᓕᕆᓂᖏᓪᓗ ᑮᓇᐅᔭᖅᑎᒍᑦ 

ᐊᐅᓚᑦᑎᕈᓐᓃᓕᕐᖓᑕ.  

 

ᐅᖃᖅᑏ, ᑖᒃᑯᐊ ᖃᐅᔨᓴᖅᑕᐅᒋᐊᓖᑦ 

ᓇᐅᑦᑎᑐᑦᑎᐊᕐᓗᑎᑦ ᖃᐅᔨᒪᑦᑎᐊᕋᓱᓪᓗᑎᒃ. 

ᐃᓐᓇᒃᑯᕖᑦ ᑕᒪᒃᑯᐊ ᐊᔾᔨᖏᑦ ᒫᑕ ᑕᓕᕈᖅᑎᑐᑦ 

ᐊᐅᓚᑕᐅᑦᑎᐊᐸᒃᑲᓗᐊᕐᒪᖔᑕ ᐊᑦᑕᓇᓐᖏᓪᓗᑎᒃ, 

ᐊᑲᐅᑦᑎᐊᕐᓗᑎ ᐊᒻᒪᓗ ᑎᒥᒧᑦ 

ᐊᑲᐅᓯᒍᓐᓃᐸᓪᓕᐊᓇᓐᖏᓪᓗᑎ ᐃᓐᓇᑐᖃᑦᑎᓐᓄᑦ. 

ᐃᓱᒫᓗᓪᓚᕆᑉᐸᒃᑲᒪ ᑐᓴᕆᐊᔅᓴᖅ ᐳᓛᕆᐊᖅᑐᐃᒎᖅ 

ᐊᓈᓇᑐᒥᓂᒃ ᓇᒻᒥᓂᖅ ᓂᖅᑎᐅᕆᐊᖃᓕᖅᐸᑦᑐᐃᑦ, 

ᐊᓐᓄᕌᓂᑦ ᐅᐊᓴᕆᐊᖃᖅᑐᑎᑦ ᐊᒻᒪ 

ᓂᖅᑎᐅᕕᖓᓂᑦ ᐱᕈᓇᖅᓴᐃᒋᐊᖃᖅᑐᑎᒃ.  

 

ᖁᔭᓕᓪᓚᕆᐸᒃᑲᓗᐊᖅᑐᖓ ᑕᐃᒃᑯᓇᖓ 

ᑮᓇᐅᔭᔅᓴᒐᑎᒃ ᐃᑲᔪᕆᐊᖅᐸᑦᑐᓂᑦ, ᑕᐃᓐᓇ 

ᖁᕕᐊᓇᖅᓯᒋᐊᕐᔫᒥᑎᑦᑐᒍ, ᐊᑲᐅᓯᒋᐊᕐᔫᒥᑎᑦᑎᒍᓗ 

ᓇᔪᕆᐊᖃᖅᐸᑦᑐᓂᑦ ᑕᐃᑲᓂ. ᐃᓱᒫᓗᕕᐅᑎᒃᑲᒪ 

ᑮᓇᐅᔭᔅᓴᒐᑎᒃ ᐃᑲᔪᖅᑏᑦ ᑕᐃᑲᓃᑎᓐᓇᒋᑦ, 

ᐊᐅᓚᑦᑎᐊᕈᓐᓃᖃᑦᑕᕐᖓᑕ.  

 

ᓈᒻᒪᓈᓕᖅᑲᑦ ᐅᖃᖅᑏ, ᑕᒪᓐᓇ 

ᐊᐱᖅᑯᑎᔅᓴᖃᕐᕕᒋᓂᐊᕋᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ ᐋᓕᒃᓵᓐᑐ 

ᓴᒻᒧᖅᑐᖅ.  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᑐᖃᒃᑯᕕᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ)  

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) 

ᐅᖃᖅᑏ, ᐅᓪᓗᒥ ᓂᑯᕕᒃᑲᓐᓂᕆᕗᖓ 

ᐊᔭᐅᕆᒍᒪᓪᓗᖓ ᐃᓐᓇᑐᖃᒃᑯᕕᒃᑖᖁᔨᓪᓗᖓ 

ᑲᖏᖅᖠᓂᕐᒥ.  

 

ᐅᖃᖅᑏ, ᑕᒪᓐᓇ ᐅᖃᐅᓯᕆᓯᒪᓕᕋᒃᑯ 

ᐊᒥᐊᓱᐊᖅᑎᑲᓪᓚᒻᒪᕆᑦᑐᒍ, ᑲᖏᖅᖠᓂᕐᒥᐅᓄᓪᓗ 

ᐅᖃᐅᔭᐅᓯᒪᓪᓗᖓ, ᓂᓪᓕᐊᔪᑕᐅᓯᒪᓪᓗᓃᓛᒃ. 

ᐊᑎᓕᐅᖃᑎᒌᓚᐅᖅᓯᒪᓪᓗᑎ ᐅᕗᖓᓗ 

ᒪᓕᒐᓕᐅᕐᕕᒻᒧᑦ ᓴᖅᑭᕈᓐᓇᔪᓪᓗᒍ ᒫᑦᓯᐅᑎᓪᓗᒍ, 

ᒫᑦᓯᒥ ᑲᑎᒪᒃᔪᐊᖅᑎᓪᓗᑕ.  

 

ᐅᖃᖅᑏ, ᖁᔭᓕᔪᒪᒐᔭᒃᑲ ᒐᕙᒪᒃᑯᑦ 

ᑭᐅᓂᕆᓚᐅᖅᑕᖓᓄᑦ ᐊᑎᓕᐅᖃᑎᒌᓐᓂᐅᓯᒪᔪᒧᑦ 

ᑕᕝᕗᖓ ᓴᖅᑭᖅᑕᐅᔪᔪᖅ ᒪᓕᒐᓕᐅᕐᕕᒻᒧᑦ ᒪᐃ 26-

ᖑᑎᓪᓗᒍ. ᑭᓯᐊᓂᓕ ᖁᓅᕐᒥᖅᓯᒪᒐᒪ ᑖᓐᓇ 

ᑭᐅᔾᔪᑎ ᐅᖃᖅᓯᒪᑐᐃᓐᓇᕐᖓᑦ, ᓯᕗᓂᑐᖃᑦᑎᓐᓄᑦ 

ᐱᔭᐅᒋᐊᓕᓐᓂᑦ ᖃᐅᔨᓴᕐᓂᐅᑐᐃᓐᓇᓂᐊᕐᖓᒡᒎᖅ.  

 

ᐅᖃᖅᑏ, ᑐᑭᓯᓐᖏᓐᓇᒪ ᓱᒻᒪᑦ 

ᐅᑕᖅᑎᑲᓐᓂᕆᐊᖃᖅᑭᑕ ᖃᐅᔨᓴᒃᑲᓐᓂᕐᓂᕐᓂᒃ? 

ᓇᓗᓇᓐᖏᑦᑕᐅᑎᒋᒻᒪᑦ 

ᐃᓐᓇᑐᖃᒃᑯᕕᒃᑖᕆᐊᖃᕐᖓᑕ ᑲᖏᖅᖠᓂᕐᒥ, 

ᐊᒃᓱᒻᒪᕆᖏᓛᒃ. ᑲᖏᖅᖠᓂᐅᑉ ᐃᓄᒋᐊᓐᓂᖅᐹᖏᑕ 

ᑐᖏᓕᕆᔭᐅᔪᖅ ᐃᖃᓗᓐᓄᑦ 

ᑐᖏᓕᑦᑎᐊᕆᔭᐅᓪᓗᓂ, ᐃᖃᓗᐃᓪᓕ 

ᐃᓐᓇᑐᖃᒃᑯᕕᓕᒃ ᐊᒻᒪᑦᑕᐅᖅ ᐃᓪᓗᖁᑎᓖᑦ 

ᐃᓐᓇᑐᖃᕐᓄᑦ ᑐᕌᖓᔪᓂᑦ.  

 

ᐅᖃᖅᑏ, ᒫᓐᓇᓕ ᐊᕐᕕᓂᓖᑦ ᑲᖏᖅᖠᓂᕐᒥᐅᑦ 

ᐃᓐᓇᓚᕇᑦ ᒫᓐᓇ ᐱᓯᒪᔭᐅᕕᔅᓴᒦᑦᑑᒐᓗᐊᑦ, ᐃᓛᒃ 

ᐃᓪᓗᒦᑎᑕᐅᔫᒐᓗᐊᑦ ᐊᖏᕐᕋᕆᓐᖏᑕᒥᓂᒃ ᑭᓯᐊᓂ. 

ᖃᒪᓂᑦᑐᐊᓕᐊᖅᑎᑕᐅᕙᑦᑐᖅ, ᐅᖅᓱᖅᑑᒧᑦ, 

ᐃᒡᓗᓕᖕᒧᓘᓐᓃᑦ. ᑎᓴᒪᒃᑲᓐᓃᑦ ᑕᐃᒪ ᐃᓐᓇᒻᒪᕇᑦ 

ᓈᒻᒪᓯᔾᔭᐅᓕᕐᒥᒻᒪᑕ ᐃᑲᔪᖅᑕᐅᑲᓐᓂᕆᐊᖃᓛᕐᓂᕐᒧᑦ 

ᑎᑭᐅᑎᓕᕆᓪᓗᑎᒃ. ᐊᒻᒪ ᐃᓚᖏᑦ 

ᓈᓚᐅᑎᒃᑰᖃᑦᑕᖅᑐᑦ ᑲᖏᖅᖠᓂᕐᒥᐅᓄᑦ 

ᐃᑲᔪᖅᑕᐅᔪᒪᓪᓗᑎᒃ, ᐊᐃᔅᓯᕋᕆᐊᖃᖅᑎᓪᓗᒋᓪᓗ 

ᐊᒻᒪᓗ ᐃᓪᓗᖏᑕ ᐃᓗᐊᓂ 

ᐃᑲᔪᖅᑕᐅᒋᐊᖃᖅᑎᓪᓗᒋ.  

 

ᐅᖃᖅᑏ, ᑖᒃᑯᐊ ᖃᑦᑎᐅᓂᖏᑦ ᐊᒻᒪᑦᑕᐅᖅ 

ᐃᑲᔪᖅᑕᐅᒋᐊᖃᕐᓂᖏᑦ 

ᓇᓗᓇᕈᓐᓃᑦᑕᐅᑎᒋᓯᒪᒻᒪᑕ 

ᐃᓐᓇᑐᖃᒃᑯᕕᒃᑕᖃᕆᐊᓕᒃ ᑲᖏᖅᖠᓂᕐᒥ. 

ᖁᕕᐊᓪᓚᕆᒍᓐᓇᕋᔭᖅᑐᖓ ᑖᒃᑯᐊ ᖃᐅᔨᓯᒪᔭᒃᑲ 

ᑐᓂᒍᓐᓇᑕᒃᑲᐃᓛᒃ ᒥᓂᔅᑕᒧᑦ, 

ᐃᖅᑲᓇᐃᔭᖅᑎᖏᓐᓄᓪᓗ. ᐊᑯᓂᐊᓗᒃ 

ᐅᑕᖅᑭᑲᓐᓂᕆᐊᖃᓐᖏᒃᑲᓗᐊᕐᖓᑕ ᖃᐅᔨᓴᕐᓂᖅ 

ᐱᔭᕇᖅᑕᐅᒐᓱᑦᑎᓪᓗᒍ. ᐃᒫᖔᕐᓕ 

ᓴᓇᒐᓱᑦᑕᐅᑎᒋᖔᕆᐊᖃᖅᑐᒍᑦ ᐃᓐᓇᑐᖃᒃᑯᕕᔅᓴᒥᑦ 

ᑲᖏᖅᖠᓂᕐᒥ, ᑕᐃᒃᑯᐊ ᐃᓐᓇᑐᖃᖁᑎᕗᑦ 

ᐱᓯᒪᔭᐅᑦᑎᐊᕈᓐᓇᓂᐊᕐᖓᑕ ᓇᒻᒥᓂᖅ ᓄᓇᒥᓂ, 

ᐃᓚᒥᓂᒃ ᖃᓂᔅᓴᕐᓗᑎᒃ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

ᐱᒃᑯᒋᔭᐅᓂᖏᑦ 2015-ᒥ ᓄᓇᕗᒥ 

ᐸᖓᒡᒍᔾᔨᓂᕐᒧᑦ ᓵᓚᖃᓚᐅᖅᑐᑦ (ᕿᔪᒃᑖᖅ)  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ 

ᓇᖏᖅᓯᔪᑎᖃᖅᑐᖓ ᐅᐱᒍᓱᒍᒪᓪᓗᖓ 

ᓯᕗᓪᓕᖅᐹᒥ ᑕᐃᒪ ᐅᖃᓚᐅᖅᓯᒪᒐᒪ ᑲᑎᒪᑎᓪᓗᑕ 

ᑲᖏᖅᑐᒑᐱᒻᒥᐅᑦ ᓈᓚᒍᓐᓇᓚᐅᖅᓯᒪᓐᖏᒻᒪᑕ 

ᐊᑯᓂ, ᓈᓚᐅᑎᖓ ᐅᖓᓯᒃᑐᒥᑦ 

ᐱᔪᓐᓇᓚᐅᖅᓯᒪᓐᖏᒻᒪᑦ, ᐊᒻᒪᓗ ᑏᕖᖓ, 

ᑕᑯᓐᓇᕈᓐᓇᕋᑎᒃ ᐊᑯᓂᐊᓗᒃ ᑖᒃᑯᐊ 

ᐊᔪᓚᐅᖅᓯᒪᒻᒪᑕ. ᒫᓐᓇ ᖁᕕᐊᓱᖃᑎᒋᔪᒪᔭᒃᑲ 

ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᑕᐃᒃᑯᐊ 

ᑐᓵᔪᓐᓇᓯᒻᒪᑕ ᐅᖓᓯᒃᑐᒥᑦ ᓈᓚᒍᓐᓇᖅᓯᓪᓗᑎᒃ.  

 

ᐊᒻᒪᓗ ᐅᖃᖅᑏ, ᐅᐱᒍᓱᒃᑲᓐᓂᕈᒪᓪᓗᖓ ᑕᐃᒪ 

ᐅᖃᐅᓯᐅᓚᐅᖅᓯᒪᔫᒐᓗᐊᖅ ᒫᓐᓇ ᐅᐱᕐᖓᔅᓵᖅ 

ᕿᒧᔅᓯᖅᑐᖃᓚᐅᖅᓯᒪᒻᒪᑦ ᑕᐃᒃᑯᐊ 

ᓱᒃᑲᓂᑭᓴᐅᔾᔪᐊᖃᑦᑕᖅᑐᑦ ᕿᒧᒃᓯᒃᑯᑦ. ᑕᐃᒃᑯᐊ 

ᓴᖅᑭᔮᖅᑎᑦᑎᖃᑦᑕᕐᖓᑕ ᕿᒻᒥᓂᒃ 

ᐊᖑᓇᓲᑕᐅᒻᒪᕆᒍᓐᓃᕋᓗᐊᖅᑎᓪᓗᒋᑦ ᑭᓯᐊᓂ 

ᕿᒻᒥᓂᒃ ᐊᒃᓱᐊᓗᒃ ᓱᓕ ᐊᑐᖅᑎᑎᒻᒪᑕ. ᑕᒪᓐᓇ 

ᐅᐱᓐᓇᓪᓚᕆᒻᒪᑦ.  

 

ᑕᐃᒃᑯᐊ ᐅᐱᒋᔪᒪᓪᓗᒋᑦ ᑖᓐᓇ ᑭᒡᒐᑐᖅᑕᓐᓂ 

ᓯᕗᓪᓕᖅᐹᖑᓚᐅᖅᑐᖅ ᐊᐃᒨᓯ ᓯᕗᒐᑦ, ᑖᓐᓇ 

ᓵᓚᔅᓴᓚᐅᕐᖓᑦ ᑕᐃᑲᓂ ᕿᒧᔅᓯᐅᕐᔪᐊᖅᑎᓪᓗᒋᑦ.  

ᒪᓕᒐᓕᐅᖅᑎᐅᖃᑎᒃᑲ  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐱᒍᓱᖃᑎᒋᔪᒪᕙᒃᑲ ᑖᒃᓱᒥᖓ. ᖁᔭᓐᓇᒦᒃ, 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. ᒪᓕᒐᓕᐅᖅᑎ ᐸᖕᓂᖅᑑᒧᑦ, 

ᒥᔅᑕ ᒪᐃᒃ. 

2015-ᒥ ᐅᑭᐅᒃᑯᑦ 

ᖃᓕᕋᓕᒐᓱᕝᕕᐅᓚᐅᖅᑐᖅ (ᒪᐃᒃ)  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ. 

ᑕᑯᔭᐅᓐᓂᖏᓐᓇᒪ.  

 

ᐅᖃᐅᓯᔅᓴᖃᒻᒥᒐᒪᑦᑕᐅᖅ ᐅᓂᒃᑳᒃᓴᖃᑦᑐᖓᓗ 

ᐸᖕᓂᖅᑑᒥ. ᐸᖕᓂᖅᑑᕐᒥᐅᑦ ᐅᓪᓛᒃᑯᑦ, ᐃᓚᑯᓗᒃᑲᓗ 

ᑕᒪᕐᒥᒃ, ᐱᓗᐊᖅᑐᒥᓗ ᐊᒃᑲᒐ ᓰᒥ. 

 

ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᓇᓗᓇᐃᖃᑦᑕᑕᓐᓂᒃ 

ᑕᐃᒪ ᐸᖕᓂᖅᑑᒥ ᖃᓕᕋᓕᒐᓱᓐᓂᖅ 

ᐊᓂᒍᖅᓯᒪᓕᕐᒥᒻᒪᑦ. ᖃᓕᕋᓕᒐᓱᒡᕕᐅᖃᑦᑕᖅᑐᑦ 

ᓯᑯᐃᕈᓯᒪᓕᕐᒥᒻᒪᑦ ᓯᕗᕙᓯᑦᑐᓪᓚᕆᐊᓗᒻᒥᒃ 

ᓯᑯᐃᓚᐅᕐᖓᑦ. ᐱᓇᓱᒡᕕᒃᓴᐅᒍᓐᓃᖅᑐᓂ. 

ᑕᐃᒃᓱᒪᓂᐅᑉᐸᑦ ᐅᓪᓗᒥ ᓱᓕ 

ᖃᓕᕋᓕᒐᓱᒃᑲᔭᖅᑐᐃᑦ, ᒫᓐᓇᑦᑎᐊᕈᓘᒐᓗᐊᖅ. 

ᐅᓪᓗᒥ ᓯᑯᖃᕈᓐᓃᒥᒻᒪᑦ ᐃᒪᐅᓕᕐᒥᒻᒪᑦ 

ᐃᖃᓗᒐᓱᒍᓐᓇᔾᔮᕈᓐᓃᒥᒻᒪᑕ. 

 

ᐅᖃᖅᑎᑦᑎᔩ, ᐅᖃᕈᒪᑐᐃᓐᓇᖅᑐᖔᓯᑦ ᑖᒃᑯᓂᖓ 

ᐅᖃᐅᓯᕆᖃᑦᑕᖅᓯᒪᔭᓐᓂᒃ ᐃᖃᓗᒐᓱᒃᑏᑦ ᑕᐃᒃᑯᐊ 

ᐅᖃᐅᓯᕆᖃᑦᑕᑕᒃᑲ ᑕᒫᓂ ᐅᑭᐅᒻᒥ 

ᐃᖃᓗᒐᓱᓐᓇᐅᓂᖓᓂᒃ ᑕᒫᓂ 600,000 ᐸᐅᓐᒥᒃ 

ᖃᓕᕋᓕᒻᒥᒃ ᐃᖃᓗᓚᐅᕐᖓᑕ . ᐊᒻᒪ ᑖᒃᑯᐊ 

ᐃᖃᓗᒐᓱᒃᑏᑦ ᑮᓇᐅᔭᖅᑖᕆᔭᖏᑦ $700,000 

ᑕᒫᓂ ᐅᖓᑖᓃᑦᑐᑎᒃ ᑕᕝᕙᓐᖓᑦ ᐃᖃᓗᒐᓱᓐᓂᕐᒥᒃ. 

ᑖᓐᓇ ᓄᓇᓕᓐᓄᑦ ᐃᑲᔫᑎᖃᓪᓚᕆᑉᐸᒻᒪᑦ ᐊᒻᒪᓗ 

ᑕᒪᒃᑯᐊ ᒐᕙᒪᒃᑯᑦ ᐃᑲᔫᑎᒋᖃᑦᑕᖅᑕᖏᑦ 

ᐊᑉᐸᐹᓪᓕᓪᓚᕆᖃᑦᑕᖅᑐᑦ ᑕᒪᓐᓇ ᐊᐅᓚᓕᕋᐃᒻᒪᑦ.  

 

ᓱᓕᑦᑕᐅᖅ ᑕᒪᑐᒪᓂ ᓯᑯᐃᔭᖅᓴᕋᐃᑲᓪᓚᓐᓂᖓᓄᑦ 

ᑕᐃᒪ ᐱᓇᓲᑎᖏᓐᓂᒃ ᔭᒐᐃᒻᒥᒻᒪᑕ, 

ᐃᓪᓗᕋᓛᖏᓐᓂᓪᓗ, ᐱᓇᓲᑎᓂᓪᓗ, ᐃᖃᓗᒐᓲᑎᓂᒃ  

ᑕᐃᒪᐃᑦᑑᒻᒪᑦ. ᑕᒪᓐᓇ  

ᐸᖕᓂᖅᑑᒦᖔᖅᑐᖅ ᐱᕙᓪᓕᐊᔪᓕᕆᑲᐃᓐᓇᖅᑐᖓ 

ᑕᒪᔅᓱᒥᖓ. ᑕᒪᓐᓇ ᐸᖕᓂᖅᑑᕐᒥᐅᓄᑦ 

ᐃᓅᓯᓪᓚᕆᐅᒻᒪᑦ, ᐊᑐᖅᑕᐅᓪᓚᕆᑦᑐᓂᓗ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) ᑲᑎᒪᔾᔪᑎᒃᓴᖅ 

ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᑕᓪᓕᒪᖓᑦ 

ᑲᑎᒪᔾᔪᑎᒃᓴᑦᑎᓐᓂ. ᒥᓂᔅᑕᖓ ᒪᓕᒐᓕᕆᔨᒃᑯᑦ, 

ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 491 - 

4(2): ᖃᓄᐃᓕᖓᓕᕐᓂᖓ 

ᐋᓐᓂᐊᓯᐅᖅᑎᐅᓂᖅ ᓄᓇᕗᒥ (ᐅᑲᓕᖅ) 

 

ᐊᖓᔪᖅᑳᖅ ᐹᓪ ᐅᖃᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᑭᐅᓪᓗᖓ ᑭᒡᒐᑐᖅᑐᒧᑦ 

ᐃᖃᓗᓐᓂ ᓂᐊᖁᓐᖒᒧᑦ ᑖᒃᑯᐊ ᐋᓐᓂᐊᓯᐅᖅᑏᑦ 

ᖃᑦᑎᐅᒻᒪᖔᑕ ᐃᖃᓗᓐᓂ 234-ᖑᓂᕋᓚᐅᕋᒃᑭᑦ. 

ᑕᒻᒪᒐᓛᓐᓂᓚᐅᕋᒪ 272-ᖑᒐᓗᐊᖅᑎᓪᓗᒋᑦ. 

ᑕᐃᑲᓂ ᐊᐱᖅᓱᑎᓪᓗᒍ ᑕᐃᓐᓇ 

ᓂᕈᐊᖅᑕᐅᖃᑎᒋᓯᒪᔭᕋ. ᒪᒥᐊᓇᖅ ᑕᒻᒪᒐᓛᓚᐅᕋᒪ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᔅ ᐅᒡᔪᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ. ᑖᓐᓇ 

ᐅᐃᓐᓈᕋ ᓇᐅᔮᖅ ᐅᒡᔪᒃ ᑕᒫᓃᒻᒪᑦ, 

ᐃᕐᖑᑕᓐᓄᐊᕋᓗ ᑕᒫᓃᒻᒪᑕ ᓇᓗᓇᐃᕈᒪᓪᓗᒋᑦ. 

ᓇᓪᓕᒋᓪᓗᒋᓪᓗ ᑕᒪᕐᒥᒃ, ᐃᑲᔪᖅᑎᒋᑦᓯᐊᕋᒃᑭᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2797 

ᐅᖃᖅᑎ: ᐅᑎᕐᓗᑕ ᓇᐃᓴᐅᑎᓕᒃ 5. (ᑐᓵᔨᑎᒍᑦ) 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᖕᒧᑦ. 

6 ᑲᑎᒪᔾᔪᑎᒃᓴᑦᑎᓐᓂ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒥᓂᔅᑕᕆᔭᐅᔪᖅ. . . (ᑐᓵᔨᑎᒎᕈᓐᓃᖅᑐᖅ) 

ᒪᒥᐊᓇᖅ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᒃᑭᓐᖑᐊᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 514 - 4(2): ᖃᓄᐃᓕᖓᓂᖓ ᒫᑕ 

ᑕᓕᕈᖅ ᐃᓄᑐᖃᒃᑯᕕᒃ (ᒥᑭᓐᖑᐊᖅ) 

 

ᒥᒃᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ, 

ᒪᓕᒐᓕᐅᖅᑎᑐᐃᓐᓇᐅᒐᓗᐊᖅᑐᖓ. 

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇ 

ᐊᐱᖅᑯᑎᒋᓂᐊᖅᑕᕋ ᒥᓂᔅᑕᖓᓐᓄᑦ ᐃᓄᓕᕆᔨᒃᑯᑦ.  

 

ᐅᖃᖅᑏ, ᑖᒃᑯᐊ ᐅᖃᐅᓯᕆᖅᑲᐅᒐᒃᑯ 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᓐᓂᑦ ᓴᖅᑭᑦᑎᓯᒪᖕᒪᑕ 

ᒪᓕᒐᓕᐅᖅᑎᐅᖃᑎᒃᑲ ᐱᔾᔪᑎᒋᓪᓗᒋᑦ 

ᐊᐅᓚᑕᐅᓂᖏᑦ ᒫᑕ ᑕᓕᕈᖅ ᐃᓐᓇᒃᑯᕕᐊ 

ᖃᒪᓂᑦᑐᐊᕐᒥ.  

 

ᓯᕗᓪᓕᖅᐹᒥ ᒥᓂᔅᑕᐅᔪᖅ ᐅᖃᐅᔾᔨᔪᓐᓇᖅᐹ 

ᖃᐅᔨᒪᖕᒪᖔᑦ ᒫᑕ ᑕᓕᕈᖅ ᐃᓐᓇᒃᑯᕕᒃ 

ᖃᓄᐃᓕᖓᓕᕐᒪᖔᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᑕᐃᓐᓇ ᒪᓕᒐᓕᐅᖅᑎᐅᖃᑎᒪ ᖃᒪᓂᑦᑐᐊᕐᒥᐅᑕᐅᑉ 

ᐊᐱᖅᑯᑎᒋᔮ, ᑕᒡᕙᓂ ᐅᑭᐅᖅ ᐱᒋᐊᓕᓵᖅᑎᓪᓗᒍ  

ᑕᑯᔭᖅᑐᖅᑕᐅᓯᒪᒻᒪᑦ ᓴᓇᔨᖁᑎᑦᑎᓐᓄᑦ. ᑕᐃᒪ 

ᐊᑭᑐᔪᓄᑦ ᑐᕌᖓᔪᓂᑦ ᒥᒃᓵᓄᑦ 

ᐃᓪᓗᐊᖅᓴᖅᑕᐅᒋᐊᖃᕐᓂᖓ 

ᑐᑭᖅᓲᑎᒋᓇᓱᐊᖅᑕᒃᑯᑦ. ᑭᓯᐊᓂ ᐊᑭᑐᔪᓄᑦ 

ᑐᕌᖓᔪᓄᑦ ᐱᓪᓗᐊᖅᑎᔾᔪᑎᔅᓴᒥᒃ ᓇᒻᒥᓂᖅ 

ᑐᒃᓯᖅᑐᖃᑉᑕᖏᒻᓇᑉᑕ. ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᐃᑲᔪᖅᑎᒋᓪᓗᑎᒍ 

ᑐᒃᓯᖅᑐᖃᑦᑕᕋᑉᑕ. ᓴᓇᔭᐅᓂᒃᓵ ᒥᔅᓵ ᑖᓐᓇ ᒫᑕ 

ᑕᓕᕈᖅ ᐃᓪᓗᖁᑎᖓ ᑲᑎᒪᔨᓄᑦ ᐊᐅᓚᑕᐅᑉᒪᑦ, 

ᑮᓇᐅᔭᕐᒥᑦ ᐊᐅᓚᔾᔪᑎᒃᓴᓂᒃ ᑐᓂᖃᑦᑕᖅᖢᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᖁᔭᓕᑦᑎᐊᖅᑐᖓ ᒫᑕ ᑕᓕᕈᒃ 

ᐃᓐᓇᒃᑯᕕᒃ ᒥᐊᓂᕆᔭᐅᖕᒪᑦ ᑲᑎᒪᔨᐅᔪᓄᑦ. 

ᒐᕙᒪᒃᑯᓐᓄ ᑲᒪᒋᔭᐅᓐᖏᒃᑲᓗᐊᖅᖢᓂ ᑭᓯᐊᓂᓕ 

ᒐᕙᒪᒃᑯᑦ ᑲᒪᒋᔭᒃᓴᖃᕐᒪᑕ 

ᓯᕗᒧᐊᒃᑎᑦᑎᔭᕆᐊᖃᕐᒪᑕ ᐃᓐᓇᑐᖃᐃᑦ 

ᐸᖅᑭᔭᐅᑦᑎᐊᕆᐊᖃᕐᒪᑕ ᐊᑦᑕᕐᓇᓐᖏᑦᑐᒃᑯᑦ, 

ᓴᓗᒪᔪᒃᑯᑦ ᐊᒻᒪ ᓴᐃᓕᓇᖅᑐᒃᑯᑦ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ ᑲᒪᖃᑦᑕᕐᒪᖔᑕ 

ᖃᐅᔨᓴᐃᓂᕐᒥᒃ, ᓱᕋᒃᓯᒪᔪᖃᓐᖏᒃᑲᓗᐊᕐᒪᖔᑦ, 

ᐱᔨᑦᑎᕈᑏᓪᓗ ᑕᒪᒃᑯᐊ ᐊᖑᒻᒪᑎᑦᑎᐊᕋᓗᐊᕐᒪᖔᑕ 

ᒪᓕᒐᕐᓂᒃ ᐊᔾᔨᒌᓕᖅᑎᑕᐅᓯᒪᔪᓂᒃ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᓄᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᑕᐃᒪ ᓴᓇᔨᒃᑯᑦ ᑕᐃᑯᖓ 

ᑕᑯᔭᖅᑐᕋᓗᐊᕐᒪᑦ ᐃᓄᓕᕆᔨᒃᑯᓃᙶᖅᑐᖅ. ᑖᒃᑯᐊ 

ᓂᕆᑎᑕᐅᖃᑦᑕᕐᓂᖏᑦ Meal Plan-ᕈᑕᐅᔪᖅ 

ᐃᓱᒫᓘᑎᒋᖕᒪᒍ ᑖᒃᑯᐊ ᐊᖏᕈᑎᐅᖕᒪᑦ, ᐊᖏᕈᑎᐅᑉ 

ᐃᓗᐊᓂ ᓴᓐᖏᒃᑎᒋᐊᖅᑕᐅᕚᓪᓕᖁᓪᓗᒍ ᑖᒃᑯᓄᖓ 

ᐊᖏᕈᑎᐅᑉ ᐃᓗᐊᒍᑦ ᓴᓐᖏᒃᑎᑉᐹᓪᓕᕈᒪᔭᐃᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓱᖅᑯᐃᖅᓯᔪᖓ ᑮᓇᐅᔭᐃᑦ ᑕᐃᒃᑯᐊ 

ᑲᒪᒋᔭᐅᖃᑦᑕᖅᑐᑦ ᒫᑕ ᑕᓕᕈᖅ ᐃᓐᓇᒃᑯᕕᖕᒥ 

ᑮᓇᐅᔭᓕᕆᔾᔪᑎᖏᑦ ᐱᐅᓐᖏᒻᒪᑕ ᒫᓐᓇ. 

ᐃᖅᑲᓇᐃᔭᖅᑏᓪᓗ ᐊᑭᓕᖅᓱᖅᑕᐅᖃᑦᑕᓐᖏᖦᖢᑎᒃ. 

ᐃᓛᒃ ᑭᖑᕙᖅᖢᑎᒃ ᐊᑭᓕᖅᑕᐅᕙᒃᖢᑎᒃ, ᑲᓇᑕᒥᓗ 

ᑮᓇᐅᔭᓕᕆᔨᕐᔪᐊᒃᑯᑦ ᐃᓚᐅᕙᓪᓕᐊᓕᖅᖢᑎᒃ. 

ᖃᐅᔨᒪᔪᖓ ᒥᓂᔅᑕ ᖁᔭᓕᓂᐊᖅᑐᒃᓴᐅᔪᖅ ᑕᒪᓐᓇ 

ᐱᐅᔪᓐᓃᐸᓪᓕᐊᒃᐸᑦ, ᑕᐃᓐᓇ ᐃᓐᓇᒃᑯᕕᒃ 

ᐊᐅᓚᒍᓐᓇᐃᓪᓕᒐᔭᕐᒪᑦ ᐱᓕᕆᕕᒃ ᑖᒃᑯᐊ 

ᑲᒪᒋᔭᐅᔭᕆᐊᖃᓕᕋᔭᕐᒪᑦ ᐊᓯᐊᓂᑦ 

ᕿᓂᕆᐊᖃᓕᕋᔭᕐᒪᑕ ᐃᓂᒃᓴᕆᓂᐊᖅᑕᖏᓐᓂᑦ 

ᐃᓐᓇᐃᑦ.  

 

ᒥᓂᔅᑕ ᐊᖏᕈᓐᓇᖅᐹ ᐃᑲᔪᖅᑐᐃᓂᐊᕐᓂᕋᕐᓗᓂ ᒫᑕ 

ᑕᓕᕈᖅ ᐃᓐᓇᒃᑯᕕᐊᓄᑦ ᑮᓇᐅᔭᓕᕆᔾᔪᑎᖏᑦ 

ᐋᖅᑭᒃᓱᖅᑕᐅᑦᑎᐊᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑏ 

ᒪᓕᒐᓕᐅᖅᑎᐅᖃᑎᒐᓗ ᑖᒻᓇ ᖃᒪᓂᑦᑐᐊᕐᒥᐅᑕᖅ 

ᑖᑉᓱᒪ ᐊᐅᓚᔪᑏᑕ ᒥᔅᓵᓄᑦ ᐃᓱᒫᓘᑎᖃᕐᒪᑦ, 

ᑐᑭᓯᑦᑎᐊᖅᑕᕋ ᓴᓇᔨᒃᑲᓗ ᓈᓚᒻᒪᑕ 

ᖃᐅᔨᓴᖅᑕᐅᒋᐊᕐᓂᐊᖅᑯᖅ. ᑭᓯᐊᓂ 

ᑮᓇᐅᔭᖅᑖᖃᑦᑕ, ᑮᓇᐅᔭᕐᒥᑦ ᐊᖏᕈᒻᒥᑦ 

ᐱᖃᑦᑕᕋᑦᑕ. ᑕᐃᒃᑯᐊᓪᓗ ᑲᑎᒪᔩᑦ ᐊᐅᓚᑦᑎᔪᑦ 

ᑖᑉᑯᓂᖓ ᑮᓇᐅᔭᐃᑦ ᐊᐅᓚᑕᐅᑦᑎᐊᕐᓂᖏᑦ 

ᒪᓕᑦᑐᒋᑦ ᑐᓂᔭᐅᖃᑦᑕᕐᒪᑕ. ᑖᒻᓇ 

ᕿᒥᕐᕈᒋᐊᕐᓂᐊᖅᑕᒃᑯᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑕ ᕿᔪᒃᑖᖅ.  

ᐱᔨᑦᑎᕈᑏᖏᑦ ᒪᓕᒐᐃᓪᓗ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ,  

ᐅᖃᖅᑏ. ᐊᐱᕆᔪᒪᔪᖓ ᓯᕗᓪᓕᕐᒥᑦ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓄᑦ.  

 

ᑕᐃᒪ ᒫᓐᓇᐅᕋᑖᖅᑐᖅ ᑕᒪᐅᖓ 

ᑎᑭᒍᓐᓇᐃᓕᐅᖃᓚᐅᕋᑦᑕᐃᓛᒃ ᖃᖓᑕᓲᖅ 

ᐊᑲᐅᓈᖃᑦᑕᖏᓐᓂᖓᓄᑦ, ᓯᓚᒧᓪᓗ.  

 

ᑕᐃᒃᑯᐊ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓ 

ᓇᓗᓇᐃᖅᓯᔪᓐᓇᖅᑯᖃᐃ ᑖᒃᑯᐊ ᖃᖓᑕᓲᑦ 

ᑎᑭᖃᑦᑕᖅᑐᑦ ᓄᓇᑦᑎᓐᓄ ᐊᔾᔨᒌᑦᑑᔮᖃᑦᑕᖏᒻᒪᑕ, 

ᑲᓇᐃᑎᐊᓐᑯᑦ ᒪᓕᒐᖏᑦ, ᕘᔅ ᐃᐅᕐ-ᑯᓪᓗ ᒪᓕᒐᖏᑦ 

ᐊᔾᔨᒌᒻᒪᖔᑕ ᑕᒪᓐᓇ ᐃᖏᕐᕋᓂᕆᕙᑦᑕᖏᓐᓄᑦ 

ᓯᕗᓪᓕᕐᒥ ᐊᐱᖅᑯᑎᒋᔪᒪᔭᕋ. ᑖᔅᓱᒧᖓ 

ᑭᐅᔭᒍᓐᓇᖅᑯᖓᖃᐃ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ, ᖃᖓᑕᓲᕆᕙᑦᑕᕗᑦ ᕘᔅ ᐃᐅᕐ-ᑯᓪᓗ, 

ᑲᓇᐃᑎᐊᓐᑯᓪᓗ ᒪᓕᒐᖏᑦ ᐊᔾᔨᒌᖃᑦᑕᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ, ᒥᓯᔅ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᕐᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᔭᖓ ᐃᖏᕐᕋᔪᓕᕆᓂᕐᒨᖓᔪᖅ 

ᖃᖓᑕᓲᓄᑦ ᑐᕌᖓᒻᒪᑦ, ᑕᐃᒃᑯᐊ ᖃᖓᑕᓲᑦ 

ᓇᒻᒥᓂᖅ ᐃᖏᕐᕋᖃᑦᑕᕐᒪᑕ ᓱᓇᒥᑦ ᒪᓕᒐᕐᒥᒃ 

ᐊᔾᔨᒌᑦᑐᒥᑦ ᐅᖃᓪᓚᕆᒻᒪᖔᖅ ᑕᐃᒃᑯᐊ 

ᐃᖏᕐᕋᓂᕆᖃᑦᑕᖅᑕᖏᓐᓄᑦ, ᒥᒋᐊᖃᕐᓂᖏᓐᓄᑦ 

ᐅᕝᕙᓘᓐᓃᑦ ᐃᒻᒥᓂᒃ ᐋᖅᑭᒃᓱᖃᑦᑕᖅᑕᖏᓐᓂᑦ 

ᐃᖏᕐᕋᓂᖏᓐᓄᑦ ᐊᐱᕆᒻᒪᖔᖅ 

ᓇᓗᓇᐃᑦᑎᐊᑲᓐᓂᑲᐃᓐᓇᕈᓐᓇᖅᑲᖃᐃ? ᓇᑯᕐᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓇᓗᓇᐃᑦᑎᐊᒃᑲᓐᓂᓚᐅᕆᑦ, 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᖓ 

ᒥᒐᓱᐊᕐᓂᖏᓐᓄᑦ ᖃᖓᑕᓲᑦ ᐃᖏᕐᕋᔪᓕᕆᔨᒃᑯᑦ  

ᒪᓕᒐᖏᑦ ᐊᔾᔨᒌᒻᒪᖔᑕ? ᖃᐅᔨᖃᑦᑕᕋᑦᑎᒍᑦ 

ᑕᐃᒃᑯᐊ ᐊᔾᔨᒌᓐᖏᑦᑐᒻᒪᕆᐊᓘᔮᖃᑦᑕᕐᖓᑕ 

ᒥᒐᓱᐊᕐᓂᖏᓐᓄᑦ ᒪᓕᒐᖏᑦ, ᕘᔅ ᐃᐅᕐ-ᑯᓪᓗ, 

ᑲᓇᐃᑎᐊᓐᑯᓪᓗ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ 

ᒥᓂᔅᑕᕆᔭᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪ ᖁᔭᓐᓇᒦᖅᑐᒍ ᑖᓐᓇ. ᐃᓛᒃ ᑖᒃᑯᐊ ᖃᖓᑕᓲᑦ 

ᐊᔾᔨᒌᓐᖏᑦᑐᓂᑦ ᕘᔅ ᐃᐅᕐ-ᑯᓪᓗ ᐸᖕᓂᖅᑑᒃᑯᓪᓗ 

ᐃᖏᕐᕋᓂᖃᖃᑦᑕᕐᖓᑕ. ᕘᔅ ᐃᐅᕐ-ᑯᑦ 

ᖃᖓᑕᓲᖃᖅᑐᑎᒃ ᐃᒪᐃᑦᑐᒥᒃ, ᑲᓇᐃᑎᐊᓐᑯᓪᓗ 

ᐊᓯᐊᓂᑦ ᖃᖓᑕᓲᖃᖅᑐᑎᒃ ᑕᐃᒫᒃ ᒥᓐᓂᖏᑦ 

ᐊᔾᔨᒌᒍᓐᓃᓲᖑᒻᒪᑕ. ᑭᓯᐊᓂᓕ ᑕᒪᓐᓇ 

ᐃᖏᕐᕋᓂᕆᔭᖓ ᑕᑉᐱᑯᖓ ᒥᒋᐊᖃᕐᓂᖏᑦ ᖃᓄᖅ 

ᑐᒋᐊᖃᕐᓂᖏᑦ ᒥᑦᑕᕐᕕᒻᒧᑦ, ᑕᒪᓐᓇ ᒪᓕᒐ 

ᐃᖏᕐᕋᔪᓕᕆᔨᒃᑯᑎᒍᑦ Canadian Aviation 

ᐱᖁᔭᖅ ᐊᔾᔨᒌᑦᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕿᔪᒃᑖᖅ.  

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓛᒃ ᑕᒪᓐᓇ 

ᐊᑲᐅᖃᑦᑕᖏᓪᓚᕆᒻᒪᑦ 

ᐊᐅᓚᕋᓱᑐᐃᓐᓇᖅᑐᓅᓐᖏᑦᑐᖅ, ᑕᐃᒃᑯᐊ 

ᑲᓇᐃᑎᐊᓐᑯᑦ ᐅᓯᑲᑦᑕᖅᑎᐅᒻᒪᑕ ᑕᒪᒃᑯᓄᖓ 

ᓂᐅᕕᐊᔅᓴᓂᒃ ᑯᐊᐸᒃᑯᓐᓄᑦ ᐱᓗᐊᖅᑐᖅ, 

ᑯᐊᐸᒃᑯᓐᓄᑦ ᐅᓯᖃᑦᑕᕐᖓᑕ ᓂᐅᕕᐊᔅᓴᐅᔪᓂᒃ. 

ᑕᐃᒃᑯᐊ ᐅᑎᖅᑕᐅᔭᐅᓪᓗᑎᑦ ᐃᓛᓐᓂ 

ᓱᕋᖃᑦᑕᕐᖓᑕ ᑕᒪᒃᑯᐊ ᓂᐅᕕᐊᔅᓴᐅᒐᓗᐊᑦ, 

ᐱᕈᖅᓯᒥᓃᑦ ᐱᓗᐊᖅᑐᖅ ᐱᐅᔪᓐᓃᑎᐊᖅᑐᑎᒃ 

ᑭᓯᐊᓂ ᑎᑭᓕᖃᑦᑕᕐᖓᑕ 

ᐅᑎᐅᔭᐅᑲᑕᖃᑦᑕᑐᐃᓐᓇᖅᑐᑎᑦ ᑕᐃᒫᒃ. 

 

ᐊᒻᒪᓗ ᑕᐃᒃᑯᐊ ᖃᓄᑭᐊᖅ ᒪᓕᒐᖏᑦ 

ᐅᖃᖅᑲᐅᔫᒐᓗᐊᖅ ᒥᓂᔅᑕ ᐊᔾᔨᒌᒻᒪᑕᒎᖅ. ᑭᓯᐊᓂ 

ᑕᑯᔅᓴᐅᑎᐊᖅᑐᑎᒃ ᒥᖃᑦᑕᖏᒻᒪᑕ, ᐃᒪᓐᓇ ᑕᒪᔾᔭᓗ 

ᑕᑯᔅᓴᐅᒐᓗᐊᖅᑐᓂ ᖃᖓᑕᓲᖅ ᒥᒍᓐᓇᕋᑎᓪᓗ, 

ᑭᓱᒥᑭᐊᖅ ᐱᔾᔪᑎᖃᖃᑦᑕᕋᒥ. ᑖᓐᓇ 

ᐊᑲᐅᓐᖏᓕᐅᕈᑎᒋᓪᓚᕆᒻᒪᑦ ᐅᕙᑦᑎᓐᓄᑦ. ᑕᐃᒪ 

ᒫᓐᓇᐅᕋᑖᖅᑐᖅ ᑕᒪᐅᖓᕋᓱᐊᖅᑐᖓ 

ᒥᒍᓐᓇᖃᑦᑕᖃᐅᓐᖏᒻᒪᑕ ᒪᕐᕈᐊᑎᒻᒪᕆᒃᑐᑎᒃ 

ᒥᒍᓐᓇᖃᑦᑕᓚᐅᖏᒻᒪᑕ. ᑕᑉᐸᑲ ᑕᑯᒃᓴᐅᑎᐊᖅᑐᑎᒃ 

ᖃᖓᑕᓲᖅ ᐃᒪᓐᓇ ᓄᕗᔭᑕᖃᖏᒻᒪᕆᑦᑐᑯᓪᓘᓐᓃᑦ 

ᐃᓛᓐᓂᒃ ᒥᖃᑦᑕᖏᒻᒪᑦ.  

ᑕᒪᓐᓇ ᐊᑲᐅᖏᓪᓚᕆᒻᒪᑦ ᐊᐅᓚᕋᓱᑦᑐᓂᓗ ᐊᒻᒪᓗ 

ᓂᐅᕕᐊᒃᓴᓂᒃ ᑕᒪᒃᑯᓂᖓ ᐱᕈᖅᑐᒥᓂᕐᓂᒃ 

ᐅᓯᑎᓪᓗᒋᑦ. ᐅᑎᐅᔾᔭᐅᑐᐃᓐᓇᖃᑦᑕᑎᓪᓗᒋᑦ. 

ᑕᒪᓐᓇᖃᐃ ᐋᖅᑭᒋᐊᖅᑕᐅᒍᓐᓇᖅᑲ ᐅᕝᕙᓘᓐᓃᑦ 

ᑐᑭᓯᓇᓱᐊᖅᑕᐅᑲᓐᓂᕈᓐᓇᖅᑲ ᖃᓄᐃᒻᒪᑦ ᑕᐃᒫᒃ 

ᒥᖃᑦᑕᖏᒻᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 
 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ, ᐅᖃᖅᑎᑦᑎᔩ. 

ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᑕᒪᐅᖓᕋᓱᓐᓂᕆᓚᐅᖅᑕᖓ ᐱᔭᕆᐊᑐᔫᓚᐅᕐᒪᑦ.  
 

ᑕᒪᒃᑯᐊᖏᓛᒃ ᖃᖓᑕᓲᑦ ᐃᖏᕐᕋᓂᕆᖃᑦᑕᖅᑕᖏᑦ 

ᐊᔾᔨᒌᖏᓚᑦᑖᕐᒪᑕ ᐊᒻᒪᓗ ᐊᑦᑕᓇᖅᑕᓇᕐᓂᖅᐸᑦ 

ᖃᖓᑕᓲᖅᑏᑦ ᑕᐃᒃᑯᐊ ᓇᒻᒥᓂᖅ 

ᐋᖅᑭᒃᓱᐃᖃᑦᑕᕐᒪᑕ ᒥᒋᐊᖃᓐᓂᐊᕐᓂᖏᓐᓂᒃ 

ᐊᑦᑕᓇᖁᔨᓇᑎᒃ, ᓇᖏᐊᕐᓇᖁᔨᒐᑎᓪᓗᒍ 

ᑕᒪᒃᑯᓂᖓ ᐃᑭᒪᒋᐊᓕᓐᓂᒃ ᐊᔾᔭᕆᐊᓕᖏᓐᓂᓪᓗ. 

ᑭᓯᐊᓂ ᑖᒃᑯᐊ ᑐᓴᐅᒪᔭᒃᑯᑦ ᕘᔅᑦ ᐃᐊ 

ᐃᖏᕐᕋᓂᕆᖃᑦᑕᖅᑕᖏᓐᓂᒃ ᑖᒃᑯᓄᖓ 

ᐸᖕᓂᖅᑑᒧᑦ, ᖃᖓᑕᓲᖅᑎᖏᒡᒎᖅ 

ᓇᓗᓇᐃᕆᓯᒪᒍᓐᓇᖅᓯᒪᔪᐃᑦ ᑖᒃᑯᓄᖓ ᓄᓇᓕᓐᓄᑦ 

ᕼᐋᒻᓚᒃᑯᖏᓐᓄᓘᓐᓃᑦ ᐋᔩᖃᑎᖃᑦᓯᐊᕐᓗᑎᒃ 

ᐃᖏᕐᕋᓂᕆᖃᑦᑕᖅᑕᒥᓂᒡᒎᖅ ᑕᐃᒪ 

ᓇᓗᓇᐃᕆᒍᒪᓯᒪᒻᒪᑕ.  
 

ᐊᒻᒪᓗ ᑖᒃᑯᐊ ᐱᓕᕆᕕᒋᔭᒃᑲ 

ᐱᓕᕆᐊᖃᐃᓐᓇᒥᒻᒪᑕ ᐸᖕᓂᖅᑑᒥᒃ ᐱᓗᐊᖅᑐᒥᒃ 

ᒫᓐᓇ ᑮᓇᐅᔭᖅᑐᕆᐊᖃᕐᓂᐊᕐᓂᖓ, ᓅᒋᐊᖃᓐᓂᖓ 

ᒥᑦᑕᕐᕕᒃ ᐱᓕᕆᐊᕐᖑᓯᒪᓪᓚᕆᒻᒪᑦ. 

ᐱᓇᓱᐊᕈᓯᒋᓂᐊᖅᑕᑎᓐᓂ ᐅᖓᑖᓂ ᓇᒻᒥᓂᖅᑕᐅᖅ 

ᐸᖕᓂᖅᑑᓕᐊᕐᓂᐊᕐᕆᓪᓗᖓ 

ᐋᔩᖃᑎᖃᕆᐊᖅᓱᖅᖢᖓ ᕼᐋᒻᓚᒃᑯᓐᓂᑦ. 

ᓂᕆᐅᑦᓯᐊᓂᐊᖅᐳᖓ ᑕᐃᒃᑯᐊ ᕼᐋᒻᓚᒃᑯᑦ 

ᐃᓱᒫᓘᑎᒋᔭᒥᓐᓂᒃ ᐅᕙᑦᑎᓐᓄᑦ 

ᐅᖃᑦᑎᐊᑲᓐᓂᕐᓂᐊᕐᓂᖏᓐᓂᒃ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕿᔪᒃᑖᖅ. 
 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ ᒥᓂᔅᑕ 

ᐅᖃᕋᑖᕐᖓᑦ ᕘᔅᑦ ᐃᐊᑯᒡᒎᖅ 

ᑲᑎᒪᖃᑎᖃᖃᑦᑕᓂᐊᖅᑐᖅ ᕼᐋᒻᓚᒃᑯᓐᓂᑦ ᐊᒻᒪᓗ 

ᐋᔩᖃᑎᖃᖅᓯᒪᓪᓗᑎᒃ ᕼᐋᒻᓚᒃᑯᓐᓂᑦ. 

ᑖᒃᑯᐊᑦᑕᐅᖃᐃ ᑲᓇᐃᑎᐊᓐᑯᑦ 

ᑕᐃᒪᐃᓕᐅᖃᑎᖃᕈᓐᓇᕆᕙᑦ ᐅᓯᑲᑦᑕᑎᐅᒻᒪᑕ 

ᑕᒪᐅᖓ ᓄᓇᓕᓐᓄᑦ ᓂᐅᕕᐊᒃᓴᐅᔪᓂᒃ 

ᑯᐊᐸᒃᑯᓐᓄᑦ ᐱᓗᐊᖅᑐᒥᒃ.  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2800 

ᑕᐃᒃᑯᐊᑦᑕᐅᖃᐃ  

ᑲᑎᒪᖃᑎᖃᕈᓐᓇᕆᕙᑦ ᑖᒃᑯᓂᖓ ᓄᓇᓕᓐᓃᑦᑐᓂᒃ 

ᕼᐋᒻᓚᒃᑯᓂᓪᓘᓐᓃᑦ. ᑖᒃᑯᐊ ᑲᓇᐃᑎᐊᓐᑯᑦ 

ᐱᓕᕆᔨᒋᔭᖏᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᓇᑯᒻᒦᒃ, ᐅᖃᖅᑎᑦᓯᔩ. 

ᐊᒻᒪ ᖁᔭᓐᓇᒦᒃ ᑖᓐᓇ. ᑕᐃᒃᑯᐊ ᑲᑎᒪᖃᑎᒋᓕᕈᒃᑭᑦ 

ᕼᐋᒻᓚᒃᑯᖏᑦ ᒪᐃᔭᖓ ᐊᐱᕆᓛᖅᐸᕋ 

ᑎᑎᖅᑲᑯᓪᓘᓐᓃᑦ ᑖᒃᑯᓄᖓ ᑲᓇᐃᑎᐊᓐ ᓄᐊᕐᑦ 

ᐊᖏᔪᖅᑳᖏᓐᓄᑦ ᖃᐃᖅᑯᔨᔾᔪᑎᔅᓴᒥᒃ 

ᑎᑎᕋᕈᒪᒐᔭᕐᒪᖔᑦ ᑲᓇᐃᑎᐊᓐᑯᑦ ᓇᒻᒥᓂᖅ 

ᐃᖏᕐᕋᓂᖃᒻᒪᑕ ᓇᓗᓇᐃᕋᔭᖅᑐᐃᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ. 

 

ᐊᐱᖅᑯᑦ 516 - 4(2): ᐊᓯᔾᔨᖅᑕᐅᓯᒪᔪᑦ 

ᓄᓇᓕᓐᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᑦ 

ᐋᖅᑭᒃᓱᖅᓯᒪᓂᖓᓄᑦ (ᒪᑉᓴᓚᒃ) 

 

ᒪᑉᓴᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᐊᐱᖅᑯᑎᖃᕐᓂᐊᖅᑐᖓ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᐅᑭᐅᒃᑯᑦ 

ᑲᑎᒪᔾᔪᐊᖅᑎᓪᓗᑕ ᒪᓕᒐᓕᐅᖅᑏᑦ 

ᐊᖏᖅᓯᓚᐅᖅᓯᒪᔪᑦ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ 2015-16 ᐊᐅᓚᔾᔪᑏᑦ ᒪᑭᒪᐅᑎᖏᑕᓗ 

ᐊᑐᕈᒫᓐᓂᐊᖅᑐᖁᑎᖏᓐᓂᒃ. ᑕᐃᒃᓱᒪᓂᐅᑎᓪᓗᒍ 

ᓇᓗᓇᕈᓐᓃᓚᐅᖅᓯᒪᔪᖅ ᑖᒃᑯᐊ ᒐᕙᒪᒃᑯᑦ 

ᐱᓕᕆᕝᕕᖏᑕ ᐋᖅᑭᓱᖅᓯᒪᓂᖏᑦ 

ᐊᓯᔾᔨᓪᓚᕆᓐᓂᐊᖅᑐᑦ ᑕᑯᓐᓇᕈᑦᑎᒃᑯ 2014-15 

ᑮᓇᐅᔭᓕᕆᓐᓇᐅᑉ ᐊᕐᕌᒎᐊᓂ. ᑕᐃᒃᓱᒪᓂᐅᑎᓪᓗᒍ 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᓚᐅᖅᓯᒪᔪᖅ 

ᐃᖅᑲᓇᐃᔮᑦ ᐊᓯᔾᔨᖅᑕᐅᔾᔮᖏᓐᓂᕋᖅᖢᓂᖏᑦ 

ᓅᑦᑎᖅᑕᐅᔾᔮᖏᓐᓂᕋᖅᖢᓂᒋᓪᓗ. ᑖᒃᑯᐊ 

ᐱᓕᕆᕝᕕᖓᓐ ᐋᖅᑭᒋᐊᖅᑕᐅᒐᓗᐊᖅᐸᓐ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸᑦ 

ᖃᑦᓯᓐ ᐱᓕᕆᕝᕕᖓᓐᓂ ᐃᖅᑲᓇᐃᔮᑦ  

ᐲᖅᑕᐅᓂᐊᓕᕐᒪᖔᑦ ᐅᕝᕙᓘᓐᓃᑦ ᐃᓚᓯᓂᐊᕐᒪᖔᑦ 

ᐃᐳᕈ 1, 2015-ᒥ ᐱᒋᐊᕐᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᓪᓗ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ,ᒥᔅᑕ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᒻᒪᑦ. ᑕᐃᒪ ᐅᑭᐊᒃᓵᖅ ᑖᒃᑯᐊ ᓯᕗᓕᖅᑎᕗᑦ 

ᐊᖏᓚᐅᖅᓯᒪᒻᒪᑕ ᑕᒪᒃᑯᓄᖓ 

ᐋᖅᑭᒋᐊᕈᑎᒋᓂᐊᖅᑐᓂᑦ, ᑖᔅᓱᒧᖓ CGS-ᑯᑦ 

ᑎᒥᖓᓄᑦ ᐋᖅᑭᒋᐊᕈᑎᒥᑦ. ᑕᐃᒪ ᒫᓐᓇ 

ᐅᖃᕈᓐᓇᖏᑦᑐᖓ ᖃᓄᑎᒋ 

ᐊᓯᔾᔨᓂᖅᑕᖃᓂᐊᕐᒪᖔᑦ ᐃᖅᑲᓇᐃᔭᖅᑎᓄᑦ, 

ᑭᓯᐊᓂ ᐋᖅᑭᒋᐊᕈᑎᔅᓴᓂᑦ ᒫᓐᓇ ᐅᖃᕈᓐᓇᖅᑐᖓ 

ᖃᓄᑦᑑᓂᖅᑕᖃᕐᖓᑦ ᑖᓐᓇ ᐱᓪᓗᒍ. ᐱᓗᐊᖅᑐᒥ 

ᑕᒪᒃᑯᐊ ᓱᓇᑐᐃᓐᓇᐃᑦ ᑭᖑᕙᖅᑕᓗᐊᖃᑦᑕᖅᑐᐃᑦ 

ᐅᕝᕙᓘᓐᓃᑦ ᐋᖅᑭᒋᐊᒃᑲᓐᓂᕋᓱᓐᓂᖏᑦ ᑕᒪᐅᓇ 

ᑮᓇᐅᔭᓂᑦ ᑲᒪᑦᑎᐊᕋᓱᓐᓂᒃᑯᑦ ᑕᒪᐅᓇ ᒫᓐᓇ 

ᐅᖃᕈᓐᓇᑐᐃᓐᓇᖅᑐᖓ, ᐅᖃᖅᑏ, ᑖᓐᓇ 

ᓇᓗᓇᐃᕈᓐᓇᖏᑕᕋ ᖃᑦᑎᓂᑦ ᐃᖅᑲᓇᐃᔭᖅᑎᓂᑦ 

ᐊᓯᐅᖅᑐᖃᓂᐊᕐᒪᖔᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᐊᔾᔨᑐᐃᓐᓇᖓᓂᑦ ᑭᐅᓂᐊᑕᖅᓴᕆᒐᓗᐊᖅᑐᓂᐅᒃ 

ᐊᐱᕆᒃᑲᓐᓂᕈᒪᓪᓗᒍ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ, ᖃᐅᔨᒪᕗᖃᐃ 

ᖃᑉᓯᑦ, ᖃᑉᓯᓂᑦ ᓅᑕᐅᔪᖃᖅᑕᐅᔪᔅᓴᐅᑕᐅᒻᒪᖔᑦ 

ᑕᐃᑲᓐᖓᑦ ᓲᕐᓗ ᑲᖏᖅᖠᓂᕐᒥᑦ ᐅᕝᕙᓘᓐᓃᑦ ᓇᒧᑦ 

ᑖᒃᑯᐊ ᐱᓕᕆᔪᑦ, ᓅᑕᐅᓯᒪᔪᖃᐅᓕᖅᐸ? 

ᐅᕝᕙᓘᓐᓃᑦ ᓅᑕᐅᔪᔅᓴᐅᔪᑦᑕᖃᖅᑲ ᑕᐃᑲᓐᖓᑦ 

ᓄᓇᓕᓐᓂᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᒥᓂᔅᑕᖓ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᒫᓐᓇ ᐅᖃᕈᓐᓇᖅᑐᖓ ᑖᔅᓱᒧᖓ  

ᐊᓯᔾᔨᖅᓯᒪᔪᒥᑦ ᖃᐅᔨᓚᐅᖏᓐᓇᒪ ᐊᒻᒪ 

ᐊᓯᔾᔨᖅᑐᖃᕆᐊᖃᕋᔭᖅᑲᑦ  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᒃᑯᓂᖓ ᐃᖅᑲᓇᐃᔭᖅᑎᓂᑦ 

ᓅᑎᖅᑐᖃᕆᐊᖃᕋᔭᖅᑲᑦ ᑕᐃᒪ, ᑕᒪᒃᑯᐊᑦᑕᐅᖅ 

ᑭᓯᐊᓂ cabinet-ᑯᑦ 

ᐱᓕᕆᐊᖑᓚᐅᕐᓗᑎᐅᒐᔭᕐᖓᑕ, ᐊᒻᒪᓗ ᑕᒪᒃᑯᐊ 

ᐅᖃᕈᓐᓇᖅᑐᖓ ᒫᓐᓇᐅᔪᖅ ᖃᐅᔨᒪᖏᓐᓇᒪ 

ᑕᒪᔅᓱᒥᖓ ᐊᐅᓚᔾᔭᒋᐊᖅᑐᖃᓂᐊᕐᒪᖔᖅ, 

ᐅᖃᕈᓐᓇᑐᐃᓐᓇᖅᑐᖓ ᒥᓂᔅᑑᓪᓗᖓ ᒫᓐᓇ 

ᓅᓯᒪᔪᖅᑕᖃᖏᑦᑐᐃᑦ ᐃᖅᑲᓇᐃᔮᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ 

ᐊᑐᖅᑕᐅᓪᓚᕆᓲᖑᒻᒪᑕ, ᓴᓇᔪᑦ ᐃᖅᑲᓇᐃᔭᖅᑏᑦ 

ᕼᐋᒻᓚᒃᑯᓐᓂᑦ ᖃᐅᔨᒋᐊᕐᕕᓱᐊᑦᑎᐊᖑᖃᑦᑕᕐᒪᑕ 

ᓱᓇᒥᓪᓗ ᑭᓐᖒᒪᔭᖃᓕᕌᖓᒥ, 

ᐃᑲᔪᖅᑕᐅᔭᕿᐊᖃᓕᕌᖓᒥ ᐊᑐᖅᑕᐅᓪᓚᕆᓲᖑᒻᒪᑕ. 

ᑕᒪᒃᑯᐊ ᐊᓯᔾᔨᖅᑕᐅᒐᔭᓂᖅᐸᑕ ᑕᐃᒃᑯᐊ 

ᑲᒪᔨᐅᖃᑦᑕᖅᑐᑦ ᑐᕌᖅᑕᕐᕕᐅᖃᑦᑕᖅᑐᑦ 

ᓇᓗᓴᐃᖅᓯᒍᓐᓇᕋᔭᖅᐳᖃᐃ ᑖᒃᓄᖓ 

ᕼᐋᒻᓚᒃᑯᓐᓄᑦ, ᐱᓗᐊᖅᑐᒥᑦ ᑭᕙᓪᓕᕐᒥᐅᑦ 

ᕼᐋᒻᓚᒃᑯᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓂ 

ᒐᕙᒪᒃᑯᓄᓪᓗ ᐱᔨᑦᑎᖅᑏᑦ ᒥᓂᔅᑕᖓ. ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᑕᐃᒪᐃᑦᑐᖃᓂᐊᖅᑲᑦ 

ᓇᓗᓇᐃᖅᓯᖃᑕᐅᓗᖓ ᑭᓯᐊᓂᐅᒐᔭᕐᖓᑦ, ᐊᒻᒪᓗ 

ᑕᒪᓐᓇ ᕼᐋᒻᓚᐅᔪᓂᓪᓗ 

ᐱᓕᕆᖃᑎᖃᑦᑎᐊᕆᐊᖃᕐᓂᖅ ᖃᓄᑐᐃᓐᓇᖅ 

ᐱᕙᓪᓕᐊᒐᓱᐊᖅᑕᕗᑦ ᐋᖅᑭᑲᓐᓂᖁᓪᓗᒋᑦ ᑕᒪᒃᑯᐊ 

ᖃᓄᑐᐃᓐᓇᖅ ᑮᓇᐅᔭᑎᒍᓪᓘᓐᓃᑦ ᕼᐋᒻᓚᐅᔪᑦ 

ᐊᑲᐅᖏᓕᐅᖅᑐᖃᖃᑦᑕᕐᓂᖓᓄᑦ. ᓱᓇᑐᐃᓐᓇᐃᑦ 

ᑕᒪᒃᑯᐊ CGS-ᑯᑦ ᑲᒪᒋᔭᖏᑦ 

ᐋᖅᑭᒋᐊᒃᑲᓐᓂᕈᒪᓂᕐᒧᑦ ᒫᓐᓇ ᑐᕌᖓᓕᖅᓯᒪᒧᐃᑦ, 

ᑕᒪᓐᓇ ᒥᓂᔅᑑᓚᐅᖅᑑᑉ ᐃᓚᖓᓂᑦ 

ᐱᓕᕆᐊᕆᓯᒪᓚᐅᕐᒪᒍ ᑕᒪᓐᓇ 

ᑲᔪᓯᒋᐊᖅᑎᑐᐃᓐᓇᓂᐊᖅᑕᕗᑦ. ᖀ, 

ᖃᐅᔨᑎᑦᑎᑦᑎᐊᕋᔭᖅᑐᒍᑦ ᓄᓇᓕᓐᓂᑦ 

ᖃᓄᐃᓘᕐᓂᖅᑕᖃᓂᖃᖅᑲᑦ ᑕᒪᑐᒪ ᒥᔅᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ ᓴᕕᑲᑖᖅ. 

ᐃᒥᕐᒧᑦ ᒥᓪᓗᐊᕈᑎᖃᕐᕕᒃ ᐊᕐᕕᐊᓂ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᓂᐊᕐᒥᔭᕋ ᓄᓇᓕᓐᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᑕᐃᓐᓇ ᐃᒥᕐᒧᑦ ᓴᓗᒻᒪᖅᓴᐃᕕᒃ ᐊᕐᕕᐊᓂ 

ᐊᑕᐅᓯᑯᓗᖕᒥᒃ ᒥᓪᓗᐊᕐᕕᒃᑕᖃᕐᒪᑦ, 

ᐊᑕᐅᓯᑐᐊᕐᒥᒡᓗ ᐊᑐᖅᖢᑎᒃ.  

 

ᐅᑐᐱᕆ 24-ᖑᑎᓪᓗᒍ, 2014-ᒥ ᑕᐃᓐᓇ 

ᒥᓂᔅᑕᕆᔭᐅᓚᐅᖅᓯᒪᔪᖅ ᐅᖃᓚᐅᖅᓯᒪᔪᖅ 

ᑖᒃᑯᐊᒎᖅ ᐱᓕᕆᕝᕕᖏᑦ ᒥᓪᓗᐊᕐᕕᖕᒥᒃ 

ᓴᓇᒃᑲᓐᓂᕐᓂᐊᕐᒪᑕ ᓄᓇᑦᑎᓐᓂ ᐊᒻᒪᓗ ᑖᓐᓇ 

ᐱᒋᐊᖅᑕᐅᓂᐊᖅᖢᓂ ᐊᐅᔭᐅᓕᖅᐸᑦ 2015-ᒥ 

ᑕᒪᑐᒪᓂ ᐊᒡᒋᖅᑐᒥ.  

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᑕᐃᓐᓇ 

ᒥᓪᓗᐊᕐᕕᒃ ᓴᓇᔭᐅᓂᐊᕐᒪᖔᑦ ᐊᐅᔭᐅᓂᐊᖅᑐᒥ 

ᐊᕐᕕᐊᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᓐᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒻᒪᑦ ᐊᕐᕕᐊᒧᑦ 

ᒪᓕᒐᓕᐅᖅᑎ. ᐄ, ᑖᓐᓇ ᖃᐅᔨᒋᐊᑦᑎᐊᓚᐅᕐᓗᒍ 

ᐅᑎᕐᕕᒋᔪᓐᓇᕐᓂᐊᕋᒃᑭᑦ ᑐᓴᖅᑎᒋᐊᒃᑲᓐᓂᕐᓗᑎᑦ 

ᑖᓐᓇ ᒫᓐᓇ ᑭᐅᔪᓐᓇᓐᖏᓐᓇᒃᑯ 

ᖃᓄᐃᓕᖓᓪᓚᕆᒻᒪᖔᖅ. ᐅᑎᕐᕕᒋᔪᓐᓇᕐᓂᐊᖅᑕᕋ 

ᑐᓴᕈᑎᒃᑯᑦ, ᐃᓛᒃ 

ᑐᓴᖅᑎᑦᑎᒋᐊᒃᑲᓐᓂᕈᓐᓇᕐᓂᐊᖅᑐᖓ 

ᖃᐅᔨᒋᐊᓚᐅᕐᓗᒍ. ᑕᐃᒫᒃ ᒫᓐᓇ ᐅᖃᕈᓐᓇᖅᑐᖓ. 

ᖃᐅᔨᒪᔭᐅᖁᓪᓗᒍᓗ ᑖᓐᓇ ᓇᓗᓇᐃᓐᖏᑕᕋ ᐃᒫᒃ, 

“Taken as notice”-ᖏᑕᕋ ᖃᐅᔨᒪᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ,  

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋ ᒥᓂᔅᑕ.  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒥᓂᔅᑕᐅᓚᐅᖅᓯᒪᔪᖅ ᐅᖃᓚᐅᕐᒥᔪᖅ 

ᐊᓯᖏᒡᒎᖅ ᓄᓇᓖᑦ ᕿᒥᕐᕈᓇᒃᑕᐅᓂᐊᕐᒪᑕ 

ᐃᒥᖅᑕᕐᕕᖏᑦ ᑕᒪᒃᑯᐊᓗ ᐊᕐᕕᐊᒧᑦ ᐱᐅᓂᖅᐹᒥᒃ 

ᑕᑯᔪᒪᓂᐊᕋᑦᑕ. ᑕᒪᓐᓇᖃᐃ 

ᕿᒥᕐᕈᓇᒃᑕᐅᔪᓐᓇᕐᓂᐊᖅᐸ ᖃᓄᐃᑦᑐᒥᒃ ᐊᕐᕕᐊᓂ 

ᐃᒥᖅᑕᕐᕕᖕᒥᒃ ᓴᓇᓂᐊᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑎᒃᑯᓐᓄᑦ ᒥᓂᔅᑕᐅᔪᖅ, 

ᒥᔅᑕ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᐄ, 

ᑖᔅᓱᒥᓐᖓ ᐊᖏᕈᓐᓇᖅᑐᖓ, ᑕᒪᓐᓇ 

ᑲᒪᒋᒋᐊᕐᓂᐊᖅᑲᕋ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

ᐊᓯᖏᓐᓂᒃ ᐃᑯᒻᒪᖅᑯᓯᐅᕐᓂᖅ ᓄᓇᕗᒥ 

(Hᐃᒃᔅ) 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐋᓯᓪᓕᐊᓰᑦ ᐅᖃᐅᓯᕆᒃᑲᓐᓂᕐᓂᐊᕋᒃᑭᑦ 

ᐅᖅᓱᐊᓗᐃᑦ ᐊᓯᖏᓂᒃ ᐃᑯᒻᒪᖅᑯᑎᓕᐅᕐᓂᕐᒧᑦ 

ᖃᓄᖅᑑᕈᑏᑦ ᓄᓇᕗᒥ. ᐅᓪᓗᒥ 

ᐊᐱᖅᑯᑎᒃᓴᖃᖅᑐᖓ ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᓄᑦ. 

 

ᖃᖓᐅᓚᐅᖅᑐᑭᐊᖅ, ᐅᓇ ᐊᐱᕆᓚᐅᕋᒃᑯ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᑦ ᒥᒃᓵᓄᑦ ᐱᔾᔪᑎᒋᓪᓗᒋᑦ ᒪᑯᐊ 

ᐃᑯᒻᒪᖅᑯᑏᑦ ᐊᒻᒪᓗ ᑭᐅᓚᐅᕆᓪᓗᓂ 

ᑐᒃᓯᕋᐅᑏᒡᒎᖅ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᒃᓯᕋᐅᑎᒋᔭᐅᖃᑦᑕᕆᐊᖃᕐᒪᑕ  

ᐃᑯᒻᒪᖅᑯᑎᓕᕆᓂᖅ ᐱᔾᔪᑎᒋᓪᓗᒍ. ᐅᓪᓗᒥ 

ᐅᖃᐅᓯᖃᕈᒪᔪᖓ ᒥᑭᔫᑕᐅᓂᖅᓴᐅᔪᓂᒃ. 

 

ᑭᖑᓪᓕᕐᒥᒃ ᐅᖃᓚᐅᖅᓯᒪᒐᒪ ᑮᓇᐅᔭᓂᒃ 

ᐊᑐᓐᖏᓗᐊᓚᐅᕐᒪᑕᐅᑯᐊ ᒐᕙᒪᒃᑯᑦ 

ᐅᖅᓱᐊᓗᓕᕆᓂᖅ ᐱᔾᔪᑎᒋᓪᓗᒍ.  

 

ᐊᒻᒪᓗ ᑖᒃᑯᐊ ᐊᑐᖅᑕᐅᖃᑦᑕᖅᓯᒪᔪᕕᓃᑦ ᑕᑯᓪᓗᒋᑦ 

16 ᐊᕐᕌᒎᓕᖅᑐᑦ ᒪᕐᕉᖕᓂᒃ 

ᐱᒋᐊᖅᑎᑦᑎᓚᐅᖅᓯᒪᖕᒪᑕ, ᐃᓚᖓᑦ 

ᐃᑯᒻᒪᖅᑯᑎᓕᕆᔨᒃᑯᑦ ᒫᓐᓇ ᐅᓪᓗᒥ 

ᖁᓪᓕᐅᓂᕋᖅᑕᐅᓕᖅᑐᑦ ᓄᓇᕗᒥ 

ᐃᑯᒻᒪᖅᑯᑎᓕᕆᓂᕐᒥᒃ ᐸᐅᒎᑎᓕᖕᓂᒃ 

ᓴᓇᓂᐊᕐᓂᕋᓚᐅᖅᓯᒪᖕᒪᑕ ᒪᕐᕉᖕᓂᒃ ᓄᓇᓕᖕᓂ. 

ᒪᑯᐊᓗ ᓯᕿᓂᕐᒥᒃ ᐊᑐᖅᖢᑎᒃ ᐃᑯᒻᒪᖅᑯᓯᐅᕐᓂᕐᒥᒃ 

ᑕᐃᑯᓂᖓ ᐊᑐᓕᕈᑎᒃ 80 ᐳᓴᓐᑎᓂᒃ 

ᐊᑐᓐᖏᓐᓂᖅᓴᐅᓂᐊᕐᓂᕋᖅᖢᑎᒃ.  

 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᔭᕋ ᑕᐃᒃᑯᐊ 

ᐆᒃᑐᕋᖅᑕᐅᓂᐊᓚᐅᖅᓯᒪᔫᒐᓗᐊᑦ 

ᓴᖅᑭᑕᐅᒃᑲᓐᓂᖁᓪᓗᒋᑦ ᑮᓇᐅᔭᓂᒃ 

ᐊᑐᓐᖏᓗᐊᓚᐅᕐᓂᖏᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᒥᔅᑕ ᕼᐃᒃᔅ 

ᐊᐱᕆᖕᒪᑦ. ᐅᖃᖅᑏ, ᐃᖃᓗᒃᑑᑦᑎᐊᕐᖏᓐᓇ 

ᑕᒪᒃᑯᓂᖓ ᐅᖅᓱᐊᓗᒃᑐᓐᖏᑦᑐᓂᒃ ᕿᓂᖃᑦᑕᕐᒪᑕ 

ᐸᐅᒎᑎᓕᖕᓂᒡᓗ ᐊᑐᖃᑦᑕᖅᖢᑎᒃ. ᒪᑯᐊᓗ ᐊᓯᖏᑦ 

ᐊᓄᕆᒥᒡᓗ ᐊᑐᖅᑐᓂᒃ ᑕᒪᒃᑯᓂᖓ 

ᐆᒃᑐᖃᑦᑕᖅᓯᒪᒐᑦᑕ.  

 

ᑖᓐᓇ ᐊᐱᖅᑯᑖ ᑭᐅᒋᐊᕐᓗᒍ, ᒫᓐᓇᐅᔪᖅ, ᐃᓛᒃ 

ᐅᕙᖓᓕ ᑕᒪᒃᑯᓂᖓ ᐅᖃᐅᓯᖃᖅᓯᒪᓐᖏᑦᑐᖓ. 

ᒪᑯᐊ ᐊᑭᑦᑐᕋᐅᑎᔪᑦ ᐅᓄᖅᑐᐊᓘᖕᒪᑕ. 

ᑲᖏᖅᖠᓂᕐᒥᒃ  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ  ᑮᓇᐅᔭᑦ ᐊᑐᓐᖏᓗᐊᕐᓂᖅ ᐱᔾᔪᑎᒋᓪᓗᒍ 

ᕿᒥᕐᕈᓇᖕᓂᐊᖅᑕᕗᑦ ᑭᓱᓄᑦ ᐊᑐᕐᓂᐊᕐᒪᖓᑦᑎᒃᑯᑦ, 

ᐊᑐᑦᑎᐊᕈᒪᒐᑦᑎᒃᑯᑦ ᑕᒪᒃᑯᐊ ᑮᓇᐅᔭᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ 

ᑐᑭᓯᒪᔭᕋ ᖃᓄᐃᓕᖓᓂᖓ ᐊᒻᒪᓗ ᑕᒪᒃᑯᐊ 

ᐊᔾᔨᒌᖏᑦᑐᑦ ᐊᑐᖅᑕᐅᒍᒪᔪᑦ. ᐊᓄᕆᔪᓪᓗ 

ᐸᐅᕋᐅᔭᖃᑦᑕᓄᑦ ᑕᒪᒃᑯᐊ ᐆᒻᒪᖅᑯᓯᐊᖑᔪᑦ 

ᐱᔾᔪᑎᒋᓪᓗᒍ. ᑕᒪᒃᑯᐊᓗ ᐅᖅᓱᐊᓗᐃᑦ 

ᐊᑭᑦᑐᐸᓪᓕᐊᑎᓪᓗᒋᑦ ᐊᑭᑭᓐᓂᖅᓴᐅᖃᑦᑕᕋᔭᕐᒪᑕ. 

 

ᑕᒪᒃᑯᓂᖓ ᐊᔾᔨᒌᖏᑦᑐᓂᒃ ᐱᐅᔪᓂᒃ ᓯᓚᒧᑦ 

ᕿᓂᕋᓱᐊᖅᑐᖃᖃᑦᑕᑎᓪᓗᒍ ᐊᒻᒪᓗ ᑲᓇᑕᐅᑉ 

ᒐᕙᒪᒃᑯᖏ ᐊᒻᒪ ᓄᓇᕗᑦ ᒐᕙᒪᒃᑯᖏᑦ ᑕᒪᑐᒥᖓ 

ᐅᖃᓕᒪᐅᑎᖃᑦᓱᑎᓪᓗ ᑲᑎᒪᓚᐅᖅᓯᒪᖕᒪᑕ ᐊᒻᒪ 

ᓄᓇᕗᑦᑕᐅᖅ ᑖᓐᓇ ᐊᖏᖃᑕᐅᓯᒪᒻᒥᔪᖅ 

ᑕᒪᑐᒧᖓ. 

 

ᐅᖃᕋᓱᐊᖅᑕᕋ ᓲᕐᓗ ᑕᒪᒃᑯᐊ ᑭᓱᑐᐃᓐᓇᐃᑦ 

ᓴᓇᕐᕈᑏᑦ ᐊᓯᔾᔨᐸᓪᓕᐊᑎᓪᓗᒋᑦ ᐊᒻᒪᓗ ᑖᒃᑯᐊ 

ᐱᑐᖃᐅᓕᕐᒪᑕ ᑐᒃᓯᕋᖅᑕᐅᖃᑦᑕᖅᓯᒪᔪᑦ 

ᐊᑐᓕᖁᔭᐅᓪᓗᑎᒃ ᐊᒻᒪᓗ ᒫᓐᓇᐅᓚᐅᖅᑐᖅ 

ᑕᐅᕙᓂ ᑯᐸᐃᒃᑯᑦ ᓄᓇᖓᓐᓂ ᑕᐃᒪ 

ᐅᔭᕋᖅᓯᐅᕐᕕᖓᓂᒎᖅ ᑕᐃᒪᐃᑦᑐᒥᒃ ᐊᑐᖃᑦᑕᓕᕐᒪᑕ 

ᐊᒻᒪ ᑕᐃᒪᓗ ᓄᓇᓕᖕᓂ ᒥᑭᑦᑑᑕᐅᓂᖅᓴᓂᒃ. 

 

ᑕᒪᓐᓇ ᐊᔪᕐᓇᓗᐊᕋᔭᖅᑰᖏᑦᑑᒐᓗᐊᖅ 

ᐊᑐᕋᓱᐊᕐᓗᒍ ᑲᓇᑕᐅᓗ ᒐᕙᒪᒃᑯᖏᑦ 

ᐱᓕᕆᖃᑎᒋᓕᕋᑦᑎᒍᑦ ᑕᒪᓐᓇ ᐱᔾᔪᑎᒋᓪᓗᒍ 

ᐱᐅᓂᖅᓴᒥᒃ ᐊᓂᖅᓵᖅᑐᖃᑦᑕᕐᓂᖅ ᓯᓚᒥᓗ ᐊᒻᒪ  

ᓄᓇᕘᓕᒫᒧᑦ ᑕᒪᓐᓇ ᓲᕐᓗ ᐆᒪᖅᑯᓯᕆᓂᖅ 

ᕿᒥᕐᕈᑦᓯᐊᕆᐊᖃᕋᑦᑎᒍᑦ ᑐᐊᕕᕐᓇᒐᓚᓕᖅᖢᓂ. 

ᐊᑭᑭᓐᓂᖅᓴᒥᒡᓗ ᐃᓅᓯᖃᕈᓐᓇᖁᓪᓗᑕ. 

 

ᑖᓐᓇ ᐅᖃᓕᒫᖃᑎᖃᓛᖅᐱᑦ ᒥᓂᔅᑕᐅᖃᑎᒥᓂᒃ 

ᑕᒪᓐᓇ ᐱᔾᔪᑎᒋᓪᓗᒍ. ᑕᒪᒃᑯᐊ 

ᐆᒃᑐᕋᖅᑕᐅᖃᑦᑕᖅᑐᑦ ᐆᒪᖅᑯᑎᒃᓴᓄᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐᒋᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐊᒻᒪᓗ ᑖᓐᓇ ᖁᔭᓐᓇᒥᒃ 

ᐊᐱᖅᑯᑎᒋᕋᑖᕋᕕᐅᒃ. ᐃᒪᓐᓇ ᓲᕐᓗ ᓄᓇᕗᑦ 

ᑕᒪᓐᓇ ᑕᐃᒫᑦᑕᐅᖅ ᐱᓇᓱᐊᖏᓐᓇᕋᑦᑕ 

ᐊᑭᑭᓐᓂᖅᓴᓂᒡᓗ ᐃᒪᓐᓇ ᓲᕐᓗ 

ᐊᓂᖅᓵᖅᑐᑦᑎᐊᕐᓇᖅᑐᒥᓪᓗ ᓄᓇᖃᕐᓂᖅ ᑕᒪᓐᓇ 

ᐱᔾᔪᑎᒋᓪᓗᒍ ᐃᒃᐱᒋᑦᑎᐊᕋᑦᑎᒍᑦ. 

ᖃᓄᖅ ᐊᑲᐅᓂᖅᓴᒃᑯᑦ ᐆᒪᖅᑯᑎᓂᒃ 

ᐊᐅᓚᐅᑎᓅᖓᔪᓄᓂᓛᒃ.  

 

ᐆᒻᒪᖅᑯᑎᖃᕐᓂᖅ ᑕᒪᓐᓇ ᐱᔾᔪᑎᒋᓪᓗᒍ ᐊᒻᒪᓗ 

ᐊᓯᐊᑎᒍᑦ ᕿᒥᕐᕈᕙᓪᓕᐊᒐᑦᑕ. ᒫᓐᓇᐅᔪᕐᖏᓛᖅ 

ᑕᒪᑐᒥᖓ ᑖᒃᑯᐊᓗ ᒥᓂᔅᑕᐅᖃᑎᒃᑲ 

ᖃᐅᔨᒪᖃᑎᒋᑦᓯᐊᑕᒃᑲ  

ᓄᓇᕗᑦᒥ ᑖᓐᓇ ᒥᓂᔅᑕᐅᓪᓗᖓ ᑮᓇᐅᔭᓕᕆᓂᕐᒧᑦ 

ᑕᕝᕙᓂ ᒐᕙᒪᒃᑯᓐᓂᑦ. ᑕᐃᒪ ᑕᒪᓐᓇ 

ᐃᑉᐱᒋᑦᓯᐊᕋᓱᐊᖏᓐᓇᖅᑕᕋ ᐊᒻᒪ ᐊᑲᐅᓂᖅᓴᒃᑯᑦ 

ᐆᒪᖅᑯᑎᖃᕐᓂᖅᑕᐅᖅ ᑕᒪᓐᓇ ᐃᓚᒋᔭᐅᓪᓗᓂ. 

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᓇᑕᐅᑉ ᒐᕙᒪᒃᑯᖏᓐᓄᑦ ᑮᓇᐅᔭᓄᑦ 

ᐃᑲᔪᖅᑐᖅᑕᐅᒍᒪᖃᑦᑕᕋᑦᑐᑕ ᑕᒪᒃᑯᐊ 

ᐊᑐᖅᑕᐅᓕᖁᔭᐅᔪᑦ ᐱᕙᓪᓕᐊᒍᓐᓇᖅᓯᖁᓪᓗᒋᑦ 

ᐊᔾᔨᒌᖏᑦᑐᑦ. ᐊᒻᒪᓗ ᑕᒪᒃᑯᐊ ᐅᖅᓱᐊᓗᒃᑐᑐᓪᓗ 

ᐊᑐᕋᑦᑎᒍᑦ ᒫᓐᓇ ᑕᐃᒪᓕ ᒫᓐᓇᒧᓂᓛᒃ ᑕᐃᒪᐃᒻᒪᑦ 

ᐊᒻᒪᓗᒃᑕᐅᖅ ᐸᐅᕋᐅᔭᑎᒍᑦ, ᐃᒪᒃᑯᓘᓐᓃᑦ, 

ᐆᒪᖅᑯᑎᖃᕈᓐᓇᕐᓂᖅᑕᐅᖅ $500 ᒥᓕᐊᓐ 

ᓴᓂᐊᓃᒐᓚᖕᒪᑦ. ᐊᒻᒪᓗ ᖃᐅᔨᓴᖅᑕᐅᔪᑦ ᑕᒪᒃᑯᐊ 

$10 ᒥᓕᐊᖃᓲᖑᓪᓗᑎᒃ 

ᖃᐅᔨᓴᖅᑕᐅᑐᐃᓐᓇᑎᓪᓗᒋᑦ. ᑭᑐᐃᑦ, ᓱᓇᐃᓪᓗ 

ᐊᑲᐅᓂᖅᐹᖑᖕᒪᖔᑕ ᑕᒪᒃᑯᐊ ᖃᓄᐃᑦᑑᖕᒪᖔᑕ 

ᐸᐅᕋᐅᔭᑎᒍᓪᓗ ᐊᓯᐊᑎᒍᓪᓗ ᑕᒪᒃᑯᐊ ᐃᒪᖅᑎᒍᑦ 

ᑰᒃᑯᑦ ᓯᒥᑦᑐᖅᑕᐅᓯᒪᔾᔪᑎᒍᓪᓘᓐᓃᑦ ᐆᒻᒪᖅᑯᑎᐅᔪᑦ.  

 

ᐄ, ᑖᓐᓇ ᕿᒥᕐᕈᓪᓚᕆᓚᖓᔭᕋ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᖁᔭᓐᓇᒦᒃ ᑖᓐᓇ ᖃᐅᔨᒃᑲᓛᕋᕕᓐᖓ ᖁᔭᓕᔪᖓ. 

ᑐᑭᓯᒍᒪᒐᒃᑯ ᑖᓐᓇ ᐊᒻᒪᓗ ᑭᖑᓪᓕᖅᐹᖅ ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᐱᔾᔪᑎᒋᓪᓗᒍ. 

 

ᓄᓇᓕᓐᓂ ᒥᑭᑦᑑᓂᖅᓴᓂᒃ ᑕᒪᒃᑯᓇᓂ 

ᐃᓪᓗᓕᐅᕐᓂᖅ ᐱᔾᔪᑎᒋᓪᓗᒍ, ᐊᔾᔨᒌᓐᖏᑐᐃᓪᓗ 

ᑕᒪᒃᑯᐊ ᓄᓇᓖᑦ ᑕᐃᒪᐃᒻᒪᑕ. ᑕᐃᒪ ᒥᔅᑕ 

ᔪᐊᓇᓯᐅᑉ ᐅᖃᐅᓯᒋᖃᐅᔭᖓ ᑭᓐᖓᕐᓂ.  

 

 

ᒫᓐᓇᓕ ᑕᐃᒪ ᕿᒥᕐᕈᒍᑦᑕ ᑕᒪᒃᑯᓂᖓ ᐊᓯᐊᑎᒍᑦ 

ᐆᒻᒪᖅᑯᑎᖃᕐᓂᕐᒥᒃ ᐊᓂᖅᓵᑐᑦᑎᐊᕐᓇᓂᖅᓴᒥᓪᓗ 

ᐊᑐᕈᒪᓂᕐᒧᑦ. ᐃᒻᒪᖄ ᑕᐃᒪ ᑕᒪᒃᑯᐊ ᖃᓄᖅ 

ᐃᓚᖏᑦ ᐊᑭᓕᔅᓴᖃᖅᑎᓪᓗᒋᓪᓗ ᓄᓇᓖᑦ, ᐊᒻᒪᓗ  

ᐱᕈᖅᐸᓪᓕᐊᖏᓐᓇᕐᓂᐊᕐᒪᑕ ᐱᕈᖅᐸᓪᓕᐊᔪᑦ 

ᒪᓕᓪᓗᑎᒍ ᐃᒻᒪᖄ ᑕᐅᒪ ᐊᑲᐅᓂᖅᓴᒃᑯᑦ ᓄᑖᒥᒃ 

ᐆᒻᒪᖁᑎᖃᕋᔭᕐᓂᖅ ᒫᓐᓇᒻᒪᕆᒃᑯᑦ ᑕᒪᓐᓇ 

ᑲᒪᒋᒋᐊᖃᖅᑰᓕᕋᑦᑎᒍ. 

 

ᑖᓐᓇ ᒥᓂᔅᑕ ᑖᔅᓱᒥᖓ ᐅᖃᕐᓂᐊᕐᓂᕋᖅᑲᐅᒻᒪᑦ, 

ᖃᐅᔨᒋᐊᕐᓂᐊᕐᓂᕋᖅᑲᐅᒻᒪᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᖅᑯᒍᓗ ᒥᔅᑕ ᕼᐃᒃᔅ. ᑖᓐᓇ ᑕᐃᒪ 

ᕿᒥᕐᕈᓂᐊᖅᑕᕗᑦ ᐅᖃᐅᓯᕆᓗᒍᓗ 

ᐃᖃᓗᑦᑑᑦᑎᐊᖅ ᓄᓇᒐ ᑕᐃᓐᓇ, ᑕᐃᒪ ᒫᓐᓇ 

ᖃᐅᔨᓴᖅᑕᐅᒻᒪᑦ ᒥᐊᓕᒐᒃᑯᓐᓄᑦ ᐃᓛᒃ 

ᐅᓇᑕᖅᑐᔅᓴᒃᑯᓐᓄᑦ ᓇᔪᖅᑕᐅᒻᒪᑦ ᒫᓐᓇ, ᐊᒻᒪ 

ᑕᒪᓐᓇᑦᑕᐅᖅ ᐃᓚᒋᔭᐅᒻᒪᑦ ᐆᒻᒪᖁᑎᖃᕐᓂᖅ 

ᐊᑲᐅᓂᖅᓴᒃᑯᑦ, ᐊᒥᓱᕈᖅᐸᓪᓕᐊᔪᐃᑦ ᒪᓕᓪᓗᒋᑦ. 

ᐊᒻᒪᓗ ᑕᒪᓐᓇ ᐱᓕᕆᐊᕆᒐᓱᐊᓪᓚᕆᓚᖓᔭᕗᑦ 

ᐊᓯᐊᑎᒍᑦ ᐆᒻᒪᖁᑎᖃᕈᓐᓇᕐᓂᖅ ᐱᔾᔪᑎᒋᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 519 - 4(2): ᖃᓄᐃᓕᖓᓂᖓ 

ᐋᖅᑭᒋᐊᖅᑕᐅᓯᒪᔪᖅ ᓄᓇᕗᒥ 

ᓇᖕᒥᓂᖃᖅᑐᓂᒃ ᐃᑲᔫᑎᒧᑦ ᐊᑐᐊᒐᖅ 

(ᐊᕐᓇᒃᑲᖅ) 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑰᖅᐸᔅᓯ ᐃᓘᓐᓇᓯ.  

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪ ᐊᐱᖅᑯᑎᒋᔪᒪᔭᕋ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ.  

 

ᑎᓯᐱᕆ 4, 2014-ᒥᑦ ᑖᒃᑯᐊ ᒐᕙᒪᒃᑯᑦ 

ᐊᑎᓕᐅᓚᐅᕐᒪᑕ ᑐᑭᓯᐅᒪᖃᑎᒌᓐᓂᕐᒧᑦ ᓄᓇᕗᑦ 

ᑐᓐᖓᕕᒃᑯᓐᓄᑦ, ᐊᒻᒪᓗ ᑖᓐᓇ ᓄᓇᕘᒥ ᓇᒻᒥᓂᓖᑦ 

ᐃᑲᔪᖅᑎᖓᑕ ᒪᓕᒐᖓ ᐊᒻᒪᓗ ᑖᓐᓇ 

ᐊᓯᔾᔨᕐᓂᐊᖅᑐᖅ ᐅᕙᓂ ᐅᐱᕐᖔᖑᔪᒥᑦ ᖃᐃᔪᒥᒃ.  

 

ᑕᐃᒪᓕ ᐊᐃᑉᐱᕐᒥ ᐱᔭᕇᓛᕋᑦᑕ ᑲᑎᒪᓂᕗᑦ. ᑖᓐᓇ 

ᒥᓂᔅᑕᕗᑦ ᐅᖃᕈᓐᓇᖅᑳ ᐅᓪᓗᒥ ᖃᓄᖅ 

ᖃᓄᐃᑦᑑᓕᕐᒪᖔᖅ ᑖᓐᓇ ᓄᓇᕘᒥ ᓇᒻᒥᓂᓕᕐᓐᓄᑦ 

ᐃᑲᔪᖅᑏᑦ ᒪᓕᒐᖓ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᖅᑯᑎᖃᕋᑖᕋᕕᑦ. (ᑐᓵᑎᔨᒍᕈᓐᓃᖅᑐᖅ) 

ᐅᐱᕐᖓᒎᒻᒪᑦ ᓱᓕ, ᐅᐱᕐᖔᖑᓚᖓᒻᒪᑦ ᓱᓕ ᐊᑯᓂ. 

ᑕᒪᓐᓇᐃᓛᒃ ᓱᒃᑲᐃᓂᖅᓴᐅᒻᒪᑕ ᑕᐃᒫᒃ 

ᓂᕆᐅᓐᓂᕆᓚᐅᖅᑕᑎᓐᓂᒃ. 

ᓂᕆᐅᓐᓂᖃᑦᑕᐊᕋᔪᑉᐸᒃᑲᓗᐊᖅᑐᖓ. ᑭᓯᐊᓂ 

ᓱᒃᑲᐃᓐᓂᖅᓴᐅᒻᒪᑕ ᑖᒃᑯᐊ ᓂᕆᐅᓇᓕᖅᑐᖅ 

ᐱᓕᕆᐊᕆᕙᓪᓕᐊᔭᖏᑦ 

ᑲᔪᓯᕙᓪᓕᐊᖏᓐᓇᖅᑑᒐᓗᐊᑦ ᓱᒃᑲᐃᓐᓂᖅᓴᐅᒻᒪᑕ. 

ᑕᕝᕙᓂ ᐊᕐᕌᒍᔪᒥᑦ ᐱᔭᕇᕐᓂᐊᕆᐊᖏᓐᓂᒃ 

ᓇᓗᓇᓐᖏᑦᑑᒐᓗᐊᖅ ᐃᓚᖏᓐᓂᒃ ᓱᓕ 

ᐱᔭᕆᐊᑐᒻᒪᑕ ᐊᖏᖃᑎᒌᒐᓱᐊᖅᑐᐃᑦ ᑖᒃᑯᐊ 

ᐱᓕᕆᔨᐅᔪᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ 

ᖁᔭᓐᓇᒦᓪᓗ ᑖᔅᓱᒥᖓ ᑭᐅᕋᑖᕋᕕᑦ. ᐊᒻᒪᓗ 

ᓂᕈᐊᖅᑕᐅᓯᒪᓕᖅᑎᓪᓗᖓ ᑕᐃᒪ ᑕᒪᒃᑯᐊ ᑖᓐᓇ 

ᐃᒪᓐᓇ  

ᓲᕐᓗ ᐊᖏᓂᖅᓴᒧᑦ ᑲᒪᒋᔭᐅᒋᐊᖃᕋᓗᐊᕐᒪᑦ ᐊᒻᒪ 

ᒫᓐᓇ ᑲᑎᒪᔨᖃᕋᓗᐊᕐᒪᑦ ᖃᐅᔨᓴᖅᑎᐅᔪᓂᑦ, 

ᑖᒃᑯᐊᓗ ᓄᓇᕘᒥ ᓇᒻᒥᓂᓕᓐᓄᑦ ᐃᑲᔫᑏᑦ 

ᐱᔾᔪᑎᒋᓪᓗᒋᑦ ᕿᒥᕐᕈᔭᐅᒃᑲᓐᓂᕈᓐᓇᖅᑲ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ NNI-ᑯᓐᓄᑦ 

appeal’s board-ᖑᓂᕋᖅᑕᐅᖃᑦᑕᖅᑐᐃᑦ ᑕᐃᒃᑯᐊ 

ᑕᕝᕙᓂ ᐊᖏᖃᑎᒌᒍᑎᐅᒐᓱᐊᖅᑐᒥᑦ 

ᐱᓕᕆᐊᖑᖃᑕᐅᔪᑦ. ᖃᓄᐃᓕᖓᒐᔭᕐᒪᖔᑕ 

ᑕᐃᒃᑯᐊ ᑕᐃᑲᓂ ᐃᒃᓯᕚᖃᑦᑕᖅᑐᐃᑦ ᑕᒪᓐᓇ 

ᐊᖏᖃᑎᒌᒍᑕᐅᒐᓱᐊᕐᒪᑦ. ᒫᓐᓇ ᒐᕙᒪᒃᑯᑦ 

ᑎᓕᓯᓲᖑᓪᓗᑎ ᐃᒃᓯᕚᕐᓂᐊᖅᑐᒥᑦ ᓄᓇᕗᑦ 

ᑐᓐᖓᕕᒃᑯᓪᓗ ᑕᐃᑯᖓ ᑎᓕᓯᕋᑦᑕᓲᖑᓪᓗᑎᒃ ᐊᒻᒪ 

ᑕᐃᒃᑯᐊ Nunavut Chamber of Commerce 

ᑕᐃᒃᑯᓄᖓᑦᑕᐅᖅ ᑎᓕᓯᓲᖑᒻᒪᑕ, ᑖᒃᑯᐊ 

ᐱᖓᓲᓲᖑᒻᒪᑕ ᑭᓯᐊᓂ ᒫᓐᓇ ᖃᓄᖅ 

ᐃᓕᓐᓂᐊᕐᓂᖃᕆᐊᖃᕐᒪᖔᑕᓘᓐᓃᑦ ᑕᒪᓐᓇ 

ᒪᓕᒐᓕᕆᔨᐅᒋᐊᖃᕐᒪᖔᑕᓘᓐᓃᑦ, 

ᐋᔩᖃᑎᒌᒍᑕᐅᒻᒪᑦ ᐊᖏᖃᑎᒌᒍᑕᐅᓪᓚᕆᔅᓯᒪᖏᒻᒪᑦ 

ᓱᓕ ᐱᓕᕆᐊᖑᔫᒐᓗᐊᖅ ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᓱᓕ ᒫᓐᓇ ᑲᒪᒋᔭᐅᖏᓐᓇᕐᒪᑦ, ᑕᒪᒃᑯᐊ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᐃᑲᔫᑏᑦ ᑕᒪᒃᑯᓄᖓ ᐊᒻᒪ 

ᑳᓐᑐᕌᖅᑕᐅᖃᑦᑕᕐᒪᑕ ᑖᒃᑯᐊ ᖁᓪᓕᒃᑯᑦ  

ᐆᒻᒪᖅᑯᓯᓕᕆᔨᖏᑦ. 

 

ᐅᖃᖅᑏ, ᐃᒪᓐᓇ ᓲᕐᓗ ᑖᒃᑯᐊ, ᖃᐅᔨᒍᒪᔪᖓᓕ 

ᒥᓂᔅᑕᒃᑯᑦ,  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑖᓐᓇ ᐃᓱᒪᖃᕐᒪᖔᑦ ᑕᒪᑐᒥᖓ ᑐᑭᓯᔪᒪᔭᕋ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓱᒻᒪᑦ ᐊᐱᖅᓱᖃᑦᑕᕐᒪᖔᑦ ᑕᒪᑐᒥᖓ 

ᐃᒪᓐᓇ ᓲᕐᓗ ᐅᕙᖓᓕ ᐅᕙᓐᓃᖔᓪᓚᕆᑦᑐᒥᑦ 

ᐃᓱᒪᖃᖃᑦᑕᖏᑦᑐᖓ ᐅᕙᓐᓄᑐᐃᓐᓇᖅ 

ᐃᓕᖓᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 520 - 4(2): ᖃᓄᐃᓕᐅᖃᑦᑕᕐᓂᖏᑦ 

ᑐᖁᖓᔪᓕᕆᔨᐅᑉ ᐊᓚᕝᕕᖓᓂ (ᔪᐊᓇᓯ) 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐅᓪᓛᒃᑯᑦ ᐃᓘᓐᓇᓯ ᐊᒻᒪ ᓄᓇᕗᒻᒥᐅᓕᒫᑦ.  

 

ᐊᒻᒪᓗ ᐊᐱᖅᑯᑎᒋᓚᖓᔭᕋ ᒪᓕᒐᓕᕆᓂᕐᒧᑦ ᐊᒻᒪᓗ 

ᑕᒪᒃᑯᐊ ᑐᖁᖓᔪᓕᕆᓂᕐᒧᑦ ᑖᓐᓇ ᐱᖁᔨᐅᔪᖅ 

ᐅᖃᐅᓯᕆᔪᒪᔭᕋ, ᐊᐱᖅᑯᑎᒋᓂᐊᖅᑕᕋ ᐅᓪᓗᒥ. 

 

ᑖᓐᓇ ᐃᓛᑰᖓ 21, ᑖᒃᑯᐊ ᑐᖁᖓᔪᓕᕆᔨᒃᑯᑦ 

ᒪᓕᒐᖏᑦ ᐊᑐᖅᑕᐅᖃᑦᑕᖅᑐᑦ ᐃᒪᓐᓇ 

ᖃᐅᔨᓴᖅᑐᖃᓲᖑᒻᒪᖔᑕ ᖃᓄᖅ ᑐᖁᓲᖑᒻᒪᖔᑕ, 

ᖃᓄᕐᓗ ᑐᐅᔪᕕᓂᐅᒻᒪᖔᑕ ᖃᒻᒪᓗ 

ᐅᖃᐅᔾᔨᖃᑦᑕᖅᐸᑕ ᑭᒃᑯᑐᐃᓐᓇᓕᒫᑦ 

ᖃᐅᔨᒪᑦᑎᐊᖁᓪᓗᒋᑦ ᐊᑲᐅᔫᓇᔭᖅᐳᖅ. 

 

ᑕᐃᒪ 1,200-ᓂ ᑕᐃᒪ ᐊᑎᓕᐅᖅᓯᒪᓚᐅᖅᑐᑦ 

ᑖᑦᓱᒥᖓ ᐱᔾᔪᑎᖃᖅᑐᒥᑦ ᑐᖁᔪᐊᒋᐅᓚᐅᖅᓯᒪᔪᒥᑦ  

ᓄᑕᕋᓛᑯᓗᒻᒥ ᒪᑭᕝᕕᒻᒥ ᑭᓐᖓᕐᓂᑦ.  

 

ᐊᒻᒪᓗ ᐃᓛᒃᑰᖓᓂ 24-ᒥ ᑕᐃᒪ ᑎᑎᕋᖅᓯᒪᒻᒪᑦ 

ᑐᖁᖓᔪᓕᕆᔨ ᐱᖁᔭᖏᓐᓂ  

ᐊᒻᒪᓗ ᑕᒪᒃᑯᐊ ᑐᖁᖓᔪᓕᕆᔩᑦ ᖃᐅᔨᓴᖁᔨᔪᑦ 

ᑕᒪᑐᒥᖓ ᑖᓐᓇᐅᒐᓗᐊᖅᑎᓪᓗᒍ, 

ᖃᐅᔨᓴᕆᐊᖃᖃᑦᑕᖅᑐᑦ ᑐᖁᔪᖃᖅᑎᓪᓗᒍ 

ᖃᐅᔨᒃᑲᐃᒋᐊᖃᑦᑕᖁᓪᓗᒋᑦ.  

 

ᒥᓂᔅᑕ ᑖᓐᓇ ᐊᐱᕆᕙᕋ, ᐱᔪᓐᓇᕐᓂᓂ ᒪᓕᓪᓗᒍ 

ᑕᕝᕙᓂ ᑕᒪᒃᑯᐊ ᖃᐅᔨᓴᖃᑦᑕᖅᑐᐃᑦ ᑐᖁᔪᓂᑦ. 

ᑖᓐᓇ ᖃᓄᖅ ᑐᖁᔪᕕᓂᐅᒻᒪᖔᑦ 

ᖃᐅᔨᓴᖅᑕᐅᑲᓐᓂᖁᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᒪᓕᒐᓕᕆᓂᕐᒧᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ 

ᐱᓕᕆᖃᑎᖃᖃᑦᑕᕋᒪ ᑐᖁᖓᔪᓕᕆᔨᒃᑯᑦ, ᑖᓐᓇ 

ᐊᓯᐊᑎᒎᕐᒪᑦ ᐊᒻᒪᓗ ᑖᔅᓱᒪᓪᓚᕆᐅᑉ ᖃᓄᖅ ᓲᕐᓗ 

ᑐᖁᔪᕕᓂᐅᒻᒪᖔᑕ ᖃᐅᔨᓴᖅᑎᓂᑦ 

ᐱᔾᔪᑎᖃᖅᑐᐃᑦ. ᑖᑦᓱᒥᖓ ᐅᖃᐅᓯᕆᓵᖅᑕᖓᓕ 

ᓱᓕ ᒫᓐᓇ ᕿᒥᕐᕈᔭᐅᒻᒪᑦ ᑕᐃᒪᐃᑦᑐᖃᒃᑲᓐᓂᖁᓇᒍ 

ᑐᖁᔪᖃᒃᑲᓐᓂᖁᓇᒍ ᑕᐃᒫᒃ. ᐊᒻᒪ ᐅᑭᐊᖅ ᑕᐃᒪ 

ᑐᓴᖅᑎᑕᐅᓛᖅᑐᒍᑦ ᑕᒪᑐᒧᖓ ᒥᔅᓵᓄᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᑐᖁᖓᔪᓕᕆᔨᒃᑯᑦ ᐊᓪᓚᕕᖓ ᐅᖃᓚᐅᕐᒪᑕ 

ᑕᐃᑦᓱᒪᓂ ᑕᒪᒃᑯᐊᓗ ᐃᒻᒥᓃᖃᑦᑕᖅᑐᐃᑦ 

ᐱᔾᔪᑎᒋᓪᓗᒋᑦ ᑕᒫᓂ ᓄᓇᑦᑎᓐᓂ. ᐊᒻᒪᓗ 

ᖃᓄᐃᓕᒻᒪᖔᑕ ᐅᓪᓗᒥᒧᑦ, ᖃᖓ ᑕᒪᒃᑯᐊᓕ  

ᖃᐅᔨᓴᖅᑕᐅᓛᕐᒪᑕ ᐃᒻᒥᓃᖃᑦᑕᖅᑐᑦ ᑕᒪᒃᑯᐊ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ.  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᒥᓂᔅᑕ ᒪᓕᒐᓕᕆᓂᕐᒧᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑐᖁᖓᔪᓕᕆᔨ 

ᓯᑎᐱᕆᒥ ᐅᕙᓂ ᐊᕐᕌᒍᒥ ᑕᒪᑐᒥᖓ ᑲᒪᓚᖓᔪᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑕᐃᒪ 

ᓇᓗᓇᒻᒪᑦ ᖃᐅᔨᒪᔭᐅᑦᑎᐊᖃᑦᑕᖏᒻᒪᑦ ᑕᐃᓐᓇ 

ᖃᐅᔨᓴᖅᑎᐅᖃᑦᑕᖅᑐᖅ ᖃᓄᖅ 

ᑐᖁᔪᖃᖅᑐᕕᓂᐅᒻᒪᖔᑦ 

 

ᐊᒻᒪᓗ ᑕᒪᒃᑯᐊ ᐊᐱᖅᑯᑎᒋᔭᐅᖃᑦᑕᖅᑐᑦ 

ᐊᔾᔨᒌᖏᑑᒻᒪᑕ. ᑖᓐᓇ ᒥᓂᔅᑕ ᐅᖃᕈᓐᓇᖅᐹ 

ᑖᒃᑯᖓ ᐃᓚᒋᐊᖅᑕᐅᖁᓪᓗᒍ ᐱᖁᔭᖓ 

ᑐᖁᖓᔪᓕᕆᓂᕐᒧᑦ ᐱᖁᔭᖓᑕ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐᕆᔭᐅᔪᖅ 

ᒪᓕᒐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᑕᐃᒪ ᑐᑭᓯᒪᓪᓗᒍ 

ᐊᒃᓱᕈᖅᓯᒪᒻᒪᒡᒎᖅ ᑕᐃᒪ ᐊᒻᒪᓗ ᑖᓐᓇ ᓲᕐᓗ 

ᑕᒪᓐᓇ ᐊᑯᓂᐅᓂᖅᓴᐅᓚᖓᒻᒪᑦ ᐃᒻᒥᓃᖃᑦᑕᖅᑐᑦ 

ᐱᔾᔪᑎᒋᓪᓗᒍ. ᐊᒻᒪᓗᒃᑕᐅᖅ ᑕᐃᒪ ᐱᖓᓱᓂᒡᒎᖅ 

ᐃᒻᒥᓃᖅᑐᒥᓂᕐᓂᒃ ᖃᓄᖅ ᑐᖁᔪᒥᓂᐅᒻᒪᖔᑕ 

ᓯᑎᕙᒥ ᖃᐅᔨᓴᓛᖅᑐᑦ ᕿᒥᕐᕈᓛᖅᑐᑦ ᑕᒪᑐᒥᖓ 

ᐊᒻᒪᓗ ᐅᕙᑦᑎᓐᓂᒃ ᑕᒪᓐᓇ 

ᐃᑲᔪᕈᓐᓇᓂᐊᖅᑐᔅᓴᐅᕗᖅ. ᑕᒪᓐᓇ 

ᐃᒻᒥᓃᖃᑦᑕᕐᓂᖅ ᓄᖅᑲᐅᒥᖁᓪᓗᒍ ᑕᒫᓂ 

ᓄᓇᑦᑎᓐᓂ ᓄᓇᕘᒥ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ. 

 

ᐊᐱᖅᑯᑦ 521 - 4(2): ᖃᖓᑕᓲᒃᑯᑦ 

ᐱᔨᑦᑎᕈᑎᓄᑦ ᐃᓗᐊᓐᖏᓕᐅᕈᑏᑦ ᖁᑦᑎᒃᑐᒥ 

(ᓲᔪᖅ) 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑕᕋ ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᖁᑦᑎᒃᑐᒥᐅᑎᒍ 

ᖃᖓᑕᓲᑐᐊᖃᕐᓂᕗᑦ ᐃᓗᐊᖏᓕᐅᓚᑦᑖᕋᑦᑕ. 

ᐃᒪᓐᓇ ᐱᐅᖏᓪᓚᑦᑖᕐᒪᑦ ᐅᓗᒥ ᐊᒻᒪ 

ᐊᒃᓱᕈᓐᓇᖅᖢᓂ.  

 

ᐊᕐᕌᓂ ᐊᐱᖅᓱᓚᐅᖅᓯᒪᒐᒪ ᒥᓂᔅᑕᐅᓚᐅᖅᑐᒧᑦ 

ᐃᖏᕐᕋᔪᓕᕆᔨᒃᑯᓐᓄᑦ, ᖃᓄᕐᓕ ᑕᐃᒪ 

ᑐᕌᒐᖃᓕᖅᐱᓯ ᑐᑭᑖᖅᓯᒪᓕᖅᐱᓯ ᖁᑦᑎᒃᑐᒥᐅᑦ 

ᐃᖏᕐᕋᖃᑦᑕᕐᓂᖓ ᐊᑲᐅᓯᕚᓪᓕᖁᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᖃᐃ ᐊᐱᕆᒋᐊᑦᑎᐊᑲᐃᓐᓇᕐᓕ 

ᐅᕙᓐᓄᑦ ᐊᐱᖅᓱᖅᑐᕆᑲᐃᓐᓇᖏᓐᓇᒃᑯ. 

ᐊᐱᖅᑯᑎᖓᓂᒃ ᓇᓗᓇᐃᕆᐊᑦᑎᐊᑲᐃᓐᓇᕐᓕ. 

ᓇᑯᕐᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓲᔪᖅ 

ᓇᓗᓇᐃᑦᑎᐊᒃᑲᓐᓂᕆᑦ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐅᓇ 

ᑐᕌᖅᑎᑕᕋ ᐊᐱᖅᑯᑎᒋᔭᕋ ᐃᖏᕐᕋᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᖁᑦᑎᒃᑐᒥᐅᑎᒍᑦ 

ᖃᖓᑕᓲᑐᐊᖃᕐᓂᕗᑦ ᐊᑲᐅᓐᖏᓕᐅᓪᓚᑦᑖᕋᑕ, 

ᐃᓗᐊᓐᖏᓕᐅᓪᓚᑦᑖᖅᖢᑕᓗ ᐊᒃᓱᕈᓐᓇᖅᖢᓂᓗ 

ᖃᖓᑕᓲᑐᐊᖃᕐᓂᕗᑦ ᐱᔾᔪᑎᒋᓪᓗᒍ.  

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2808 

ᐊᕐᕌᓂ ᐊᐱᖅᓱᓚᐅᖅᓯᒪᒐᒪ ᒥᓂᔅᑕᐅᓚᐅᖅᓯᒪᔪᒧᑦ 

ᐃᖏᕐᕋᔪᓕᕆᔨᒃᑯᓐᓄᑦ ᑕᒪᑐᒧᖓ ᖃᓄᖅ 

ᐊᑲᐅᓯᕚᓪᓕᕈᓐᓇᕐᒪᖔᑦ. ᖃᓄᕐᓕ ᑕᐃᒪ 

ᑐᕌᒐᖃᓕᖅᐱᓯ ᑕᒪᑐᒧᖓ ᐊᐱᖅᑯᑎᒋᓚᐅᖅᑕᓐᓄᑦ, 

ᖃᓄᖅ ᑐᑭᑖᖅᓯᒪᕕᓯ ᐃᖏᕐᕋᔪᓕᕆᔨᐅᓪᓗᓯ 

ᖁᑦᑎᒃᑐᖅ ᐱᔾᔪᑎᒋᓪᓗᒍ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒥᖅᖢᒍ ᑖᓐᓇ 

ᐊᐱᖅᑯᑎᖓ ᑕᑉᐸᐅᖓ ᖁᑦᑎᑦᑐᒧᑦ. ᑖᒃᑯᐊ 

ᐃᖏᕐᕋᔪᓕᕆᔩᑦ ᒫᓐᓇᓵᖑᓚᐅᖅᑐᖅ ᑕᐃᒪ 

ᓇᓗᓇᐃᕆᔭᖅᑐᓚᐅᕐᒪᑕ 

ᐃᖏᕐᕋᔾᔪᑎᒋᖃᑦᑕᖅᑕᒥᓐᓂᒃ ᐅᕙᑦᑎᓐᓄᑦ 

ᒪᓕᒐᓕᐅᖅᑎᐅᔪᓄᑦ. ᑕᑉᐸᐅᖓ ᖁᑦᑎᑦᑐᒧᑦ 

ᐱᔭᕆᐊᑐᖃᑦᑕᕐᒪᑦ ᐊᑭᑐᔫᓪᓗᓂᓗ 

ᐃᖏᕐᕋᓂᕆᖃᑦᑕᖅᑕᖓᓐ. ᒫᓐᓇᒧᒡᒎᖅ 

ᐊᐅᓚᓐᖏᓇᑦᑎᒍᓂᓛᒃ ᓇᒻᒥᓂᖅ ᐃᖏᕐᕋᓲᖑᒻᒪᑕ 

ᑕᒪᒃᑯᐊ ᓇᒻᒥᓂᓖᑦ ᐃᖏᕐᕋᔪᓕᕆᓂᐅᑉ ᒥᒃᓵᓄᑦ. 

ᑕᐃᒪ ᑕᑉᐸᐅᖓ ᖁᑦᑎᑦᑐᒧᑦ ᖃᐅᓱᐃᑦᑐᒧᑦ, ᒪᐅᖓ 

ᑐᕌᖅᑕᐅᑎᒋᔪᒥᒃ ᖃᖓᑕᓲᒥᒃ 

ᓂᕆᐅᓇᖅᑑᔮᓚᐅᖅᑑᒐᓗᐊᓐ. ᓇᑯᒻᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 

ᖁᔭᓐᓇᒦᖅᐸᕋ ᒥᓂᔅᑕ. ᓱᓕ ᐊᐱᕆᒃᑲᓐᓂᕐᓂᐊᕋᒃᑯ. 

ᐅᖃᖅᑎᑦᑎᔩ, ᖁᑦᑎᒃᑐᒥᐅᑎᒍᑦ ᐃᖏᕐᕋᖃᑦᑕᕐᓂᕗᑦ 

ᐱᐅᖏᓚᑦᑖᖅᑐᖅ. ᖃᐅᔨᒪᓚᐅᕆᑦᑎ ᒥᓂᔅᑕᐃᑦ. 

ᐃᒡᓗᓕᓕᐊᕈᑦᑕ, ᒥᑦᑎᒪᑕᓕᖕᒧᑦ ᑭᓯᐊᓂ 

ᐃᖃᓗᒃᑎᒎᕐᓗᑕ.  

 

ᐅᓇ ᐊᒃᓱᕈᕐᓇᕈᑎᒋᕚ. ᐃᓚᓐᖓᖅᑐᖃᕌᖓ 

ᐃᓚᒥᖕᓂᒃ ᑕᑯᔭᖅᑐᕐᓂᐊᖅᑐᑦ ᑭᓯᐊᓂ 

ᐃᖃᓗᐃᒃᑎᒎᔭᕆᐊᖃᖃᑦᑕᕐᒪᑕ. 

ᐃᖅᑲᓇᐃᔮᖃᓐᖏᑦᑐᑦ ᑕᑯᔭᖅᑐᕆᐊᖃᓕᕌᖓᑕ 

ᓄᓇᓖᑦ ᓇᖕᒥᓂᖅ ᑮᓇᐅᔭᒥᓐᓂᒃ ᑲᑎᖅᓱᐃᓪᓗᑎᒃ 

ᖃᖓᑕᔾᔪᑎᒥᒃ ᐋᖅᑭᒃᓱᐃᖃᑦᑕᖅᑐᑦ.  

ᖁᑦᑎᒃᑐᒥᐅᑎᒍᑦ ᐊᑭᑐᓂᖓ ᐅᖃᐅᓯᐅᖃᑦᑕᕐᒪᑦ. 

ᒫᓐᓇᑐᖅ ᐃᖏᕐᕋᖃᑦᑕᕐᓂᖅ ᖁᑦᑎᒃᑐᒥ 

ᐊᑭᑐᔪᓪᓚᑦᑖᕌᓘᖕᒪᑦ ᐊᒻᒪᓗ ᐱᕐᔪᐊᖑᓪᓗᓂ. 

ᑐᕋᐃᓐᓇᖃᑦᑕᕈᓐᓇᖅᑐᒥᑦ ᑕᒪᐅᖓ ᖁᑦᑎᒃᑐᒧᑦ, 

ᐱᓗᐊᖅᑐᒥ ᐃᓚᓐᖓᖅᑐᖃᕌᖓ. ᑕᒪᓐᓇᑐᖅ ᒪᓐᓇ 

ᐋᖅᑭᒃᑕᐅᒋᐊᑲᓐᓂᓚᐅᕐᓕ.  

 

ᑖᓐᓇ ᑐᓴᖃᑦᑕᖅᑕᕗ ᖁᑦᑎᑦᑐᕉᖅ 

ᐊᑭᑐᓂᖅᐹᖑᖕᒪᑦ. ᐊᑭᑐᓂᖅᐹᖑᓂᖓ 

ᐱᔾᔪᑎᒋᓪᓗᒍ ᑕᒪᓐᓇ, ᑐᑭᓯᒐᓗᐊᖅᑐᖓ ᑕᐃᒃᑯᐊ 

ᐃᖏᕐᕋᔪᓕᕆᔩᑦ ᒥᓂᔅᑕᐅᑎᓪᓗᑎᑦ 

ᐅᖃᓪᓚᖃᑎᒋᒃᑲᓐᓂᕈᓐᓇᖅᐱᒌᑦ ᑕᒪᑐᒥᖓ 

ᖁᑦᑎᒃᑐᖅ ᐃᖏᕐᕋᖃᑦᑕᕐᓂᖓ ᖃᖓᑕᓲᖃᕐᓂᖓ 

ᐊᑲᐅᓯᕚᓪᓕᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, ᐅᖃᖅᑎᑦᓯᔩ 

ᐊᒻᒪ ᖁᔭᓐᓇᒦᖅᑐᒍ ᑖᓐᓇ. ᐄ, ᖃᖓᑕᓲᕐᒥᑦ 

ᓇᒻᒥᓂᓖᑦ ᑖᒃᑯᐊ ᐋᔩᖃᑎᒋᓚᐅᓪᓚᖃᑦᑎᒍ 

ᑕᒪᑐᒥᖓ ᓇᓗᓇᐃᕐᕕᒋᖃᑦᑕᖅᑕᕗᑦ, 

ᒫᓐᓇᓵᑦᑎᐊᕐᓗ ᒪᓕᒐᓕᐅᖅᑎᓕᒫᑦ 

ᓂᓪᓕᕈᓐᓇᓚᐅᕆᓪᓗᑎᒃ ᑖᒃᑯᓄᖓ. 

ᐃᖏᕐᕋᖏᓐᓇᑦᑎᒍ ᐋᖅᑭᔅᓱᖃᑦᑕᖅᑕᖏᑦ. ᑭᓯᐊᓂ 

ᓇᓗᓇᕈᓐᓃᖅᑑᔮᓚᐅᖅᑐᖅ ᓄᖅᑲᖅᑕᖃᑦᑕᖏᓪᓗᑎ 

ᓄᓇᓕᓐᓄᑦ ᐱᓂᖅᓴᐅᒐᓱᑦᑑᔮᓕᓚᐅᕐᒪᑕ, ᐊᒻᒪ 

ᑕᒪᒃᑯᐊ ᐊᑲᐅᓈᓕᕌᖓ ᓇᒻᒥᓂᓕᒐᓚᐃᑦ ᑕᒪᑐᒥᖓ 

ᐃᖏᕐᕋᓂᐅᑉ ᒥᔅᓵᓄᑦ ᐅᖃᖃᑎᒋᔪᓐᓇᕌᖓᑦᑎᒍ 

ᑕᒪᓐᓇ ᓇᓗᓇᐃᒃᑲᓐᓂᕋᓱᒍᒫᕆᕙᕗᑦ, ᑕᐃᒫᒃ 

ᑭᓯᐊᓂ ᐱᔪᓐᓇᕋᑦᑕ ᐊᐅᓚᓐᖏᓇᑦᑎᒍ ᓇᒻᒥᓂᓖᑦ 

ᖃᖓᑕᓲᓂ ᐃᖏᕐᕋᔪᑎᒋᖃᑦᑕᖅᑕᖏᓐᓂᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᒥᓂᔅᑕ 

ᖁᔭᓐᓇᒦᖅᐸᕋ ᑕᒪᓐᓇ ᑐᓴᕈᒥᓇᖅᐸᓪᓕᐊᒻᒪᑦ.  

 

ᐅᖃᖅᑎᑦᑎᔩ, ᒥᓂᔅᑕ ᑖᓐᓇ ᐱᕐᔪᐊᖑᖕᒪᑦ 

ᖃᐅᔨᒪᔭᕋ, ᒥᓂᔅᑕᐃᑦ ᑖᒃᑯᐊ ᐱᕐᔪᐊᖑᖕᒪᑕ  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖃᑎᖃᕐᓗᑎᒃ ᐋᖅᑮᔪᓐᓇᖅᑐᑦ. ᑕᒪᓐᓇᐃᓛᒃ 

ᐊᑲᐅᓐᖏᓪᓚᑦᑖᕐᒪᑦ ᐋᓐᓂᐊᕕᓕᐊᖃᑦᑕᖅᑐᑦ 

ᑕᑉᐹᓂ ᖁᑦᑎᒃᑐᒥᐅᑎᒍᑦ ᐊᖏᕐᕋᐅᓇᓱᓕᕌᖓᒥ 

ᐅᕙᓂ ᐃᖃᓗᖕᓂ, ᐱᓗᐊᖅᑐᒥ ᐅᐱᕐᖓᒃᓵᕈᕌᖓ 

ᑕᑕᐅᔭᐅᓯᒪᐃᓐᓇᐅᔭᖃᑦᑕᖅᑐᑦ, ᐃᓛᓐᓂ 

ᐱᓇᓱᐊᕈᓯᓕᒫᖅ ᐅᑕᖅᑭᖃᑦᑕᖅᑐᑦ 

ᐊᖏᕐᕋᐅᓇᓱᓕᕌᖓᒥᒃ, ᑕᑕᐅᔭᐅᓯᒪᓪᓗᑎ.  

 

ᓇᐅᒃᑯᑐᖅ ᒪᓐᓇ ᑐᑭᓯᒐᓗᐊᖅᑐᖓ 

ᐊᒃᓱᕉᑎᒋᔭᐅᒃᑲᓐᓂᓚᐅᕐᓕ ᑕᒪᓐᓇ 

ᐃᓗᐊᖅᓯᕚᓪᓕᖁᓪᓗᒍ ᑭᒡᒐᖅᑐᖅᑕᒃᑲ 

ᖁᕕᐊᓱᓐᖏᓪᓚᕆᖃᑦᑕᕐᒪᑕ ᑕᒪᑐᒥᖓ ᐱᓗᐊᖅᑐᒥᑦ 

ᐃᓐᓇᐅᔪᑦ ᑕᕝᕙᓂ ᑕᒻᒫᑎᕐᕕᒻᒦᖦᖢᑎᒃ 

ᐱᔪᓐᓇᓗᐊᓐᖏᖦᖢᑎᒡᓗ, ᑕᒪᓐᓇ 

ᐃᓗᐊᕈᓐᓃᖃᑦᑕᕐᒪᑕ. ᓇᐅᒃᑯᑦᑐᕐᒪᓐᓇ 

ᐋᖅᑭᒃᑎᐊᑲᓐᓂᓚᐅᕐᓕ, ᐃᖏᕐᕋᖃᑦᑕᕐᓂᕆᔭᕗᑦ 

ᖁᑦᑎᒃᑐᕐᒥᐅᑎᒍᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᓯᔅ 

ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᑖᓐᓇ 

ᐊᐱᖅᓱᖅᑐᖅ ᑕᒪᑐᒥᖓ ᖁᑦᑎᑦᑑᑉ ᒥᔅᓵᓄᑦ. 

ᑕᒪᒃᑯᐊᖏᓛᒃ ᐃᖏᕐᕋᔪᓕᕆᓂᕐᒧᑦ ᓇᒻᒥᓂᓖᑦ 

ᓇᓗᓇᓐᖏᑦᑐᖅ ᐅᖃᖃᑎᖃᖃᑦᑕᕈᒪᓂᖏᑦ 

ᐅᕙᑦᑎᓐᓄᑦ ᐊᒻᒪ ᓇᓗᓇᐃᒃᑲᓐᓂᕈᒫᕆᕗᒍᑦ 

ᑕᒪᑐᒥᖓ ᐊᒃᓱᕉᑎᒋᖃᑦᑕᖅᑕᖏᓐᓂᒃ. ᑖᓐᓇᑦᑕᐅᖅ 

ᓇᒻᒥᓂᖅ ᑖᒃᑯᓄᖓ ᖃᖓᑕᓲᒥᒃ ᓇᒻᒥᓂᓕᓐᓄᑦ 

ᑎᑎᕋᕈᓐᓇᕐᒥᔪᖅᑕᐅᖅ ᐃᓱᒪᒋᔭᒥᓂᒃ 

ᐊᑲᐅᓐᖏᓕᐅᕈᑎᒋᖃᑦᑕᖅᑐᒥᓂᒃ 

ᐃᓚᒋᐊᕈᑎᒃᑲᓂᐅᒥᒻᒪᑦ ᑕᒪᑐᒥᖓ ᐊᒃᓱᕈᕐᓂᑎᓐᓂᒃ. 

ᐊᒻᒪ ᑕᐃᒫᒃ ᐅᖃᕈᓐᓇᖅᑐᖓᐃᓛᒃ 

ᑐᓴᖅᑎᑦᑎᑲᓐᓃᓐᓇᐅᔭᕋᓱᓐᓂᐊᖅᐳᒍᑦ ᓇᒥᑐᐃᓐᓇᖅ 

ᐃᖏᕐᕋᓂᐅᔪᖅ ᐊᑲᐅᓐᖏᓕᐅᕈᑕᐅᔪᖅ  

ᓇᓗᓇᐃᖅᑕᐅᒑᖓ ᐅᕙᑦᑎᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ ᐊᓕᒃᓵᓐᑐ 

ᓴᒻᒧᖅᑐᖅ. 

 

ᐊᐱᖅᑯᑦ 522 - 4(2): 

ᐃᓄᑐᖃᒃᑯᕕᖃᕆᐊᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᒥᓂᔅᑕᐅᔪᒧᑦ ᑐᕌᖅᑎᒍᒪᔭᒃᑲ.  

 

ᒪᐃ 26-ᖑᑎᓪᓗᒍ ᑲᖏᖅᖠᓂᕐᒥᐅᓂᒃ 

ᐊᑎᓕᐅᖃᑎᖃᑎᒌᑦᑐᑎᒃ ᐋᖅᑮᖁᔭᒥᓂᒃ 

ᖃᐃᑦᑎᓚᐅᖅᓯᒪᒻᒪᑕ ᐃᓐᓇᕐᒪᕆᓐᓄᑦ 

ᐃᓪᓗᔅᓴᓕᐅᖁᔨᓪᓗᑎᒃ. ᑭᐅᔾᔪᑎᖓ 

ᑕᐃᒪᐃᓕᑐᐃᓐᓇᓚᐅᖅᓯᒪᒻᒪᑦ ᓯᕗᓂᑐᖃᑦᑎᓐᓄᑦ 

ᑭᓱᓂᒃ ᐱᑖᕆᐊᖃᒻᒪᖔᑕ 

ᖃᐅᔨᓴᑐᐃᓐᓇᓂᐊᕐᓂᕋᔪᒻᒪᑕ.  

 

ᒥᓂᔅᑕ ᓇᓗᓇᖅᓯᒍᓐᓇᓕᖅᑲᓖ ᖃᖓᒃᑯᑦ ᑖᓐᓇ 

ᑭᓱᒥᒃ ᐱᑕᖃᕆᐊᖃᒻᒪᖔᑕ ᓯᕗᓂᑐᖃᑦᑎᓐᓄᑦ 

ᖃᐅᔨᓴᕐᓂᖅ ᐱᔭᕇᖅᑕᐅᓛᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᕿᒥᕐᕈᔭᐅᕙᓪᓕᐊᒻᒪᑦ. 

ᐊᒻᒪᓗ ᓱᓕ ᑲᒪᒋᔭᐅᒻᒪᑦ ᖃᖓ 

ᐱᔭᕇᓪᓚᕆᓐᓂᐊᕐᒪᖔᑕ ᑕᒪᑐᒥᖓ ᒫᓐᓇ 

ᑭᐅᑦᑕᐅᑎᒋᔪᓐᓇᖏᒃᑲᓗᐊᖅᑐᖓ. ᑭᓯᐊᓂ ᑕᒪᓐᓇ 

ᖃᐅᔨᓴᖅᑕᐅᑦᑎᐊᕋᓱᒃᑐᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᕝᕙᓂ ᒪᓕᒐᓕᐅᖅᑎᐅᓪᓗᖓ ᐅᖃᕝᕕᓐᓂ  

ᐅᖃᖅᑲᐅᒐᒪ ᖃᓄᑎᒋ ᐱᔪᒪᔭᐅᓂᖏᑦ 

ᑭᓪᓕᓯᓂᐊᖅᑕᐅᓯᒪᓂᖏᓪᓗ ᐃᓐᓇᒻᒪᕇᑦ 

ᑲᖏᖅᖠᓂᕐᒦᑦᑐᑦ. ᑕᐃᒃᑯᐊ 

ᐃᓐᓇᒻᒪᕆᒃᑯᕕᓐᓃᖃᑦᑕᓕᕇᖅᑐᑦ ᑕᖃᓐᖓᓂᓛᒃ. 

ᑕᕝᕙ ᓇᓗᓇᕈᓐᓃᖅᑯᖅ ᑲᖏᖅᖠᓂᕐᒥ 

ᑕᐃᒪᐃᑦᑐᖅᑕᖃᕆᐊᖃᓐᖓᑦᑕᐅᖅ.  

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᓇᓗᓇᐃᖅᑐᐃᑦᑎᐊᕈᓐᓇᖅᑲ ᓱᒻᒪ 

ᖃᐅᔨᓴᖅᑕᐅᑲᓐᓂᕐᒪᖔᑦ 

ᓴᓇᔪᖃᕆᐊᖅᑕᐅᑎᒋᓇᓂᓗ. ᐃᓛᒃ 

ᐋᖅᑮᒐᓱᑦᑕᐅᑎᒋᖏᖔᖅᑐᑎᒃ ᓇᒧᑦ 

ᐃᓪᓗᓕᐅᕐᓂᐊᕐᒪᖔᑕ ᐃᓐᓇᑐᖃᕐᓄᑦ 

ᐃᓪᓗᒋᔭᐅᖃᑦᑕᓂᐊᖅᑐᓂᒃ ᑲᖏᖅᖠᓂᕐᒥ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓛᒃ ᑕᐃᒫᒃ ᑕᑯᒍᒥᓇᖅᑑᒐᓗᐊᖅ 

ᖃᓄᓕᒫᖅ ᐃᒫᒃ ᑭᓐᖒᒪᔭᕗᑦ ᐊᓚᒃᑲᑦᑎᒍᒥᓇᖅᑐᑎᒃ 

ᑭᓯᐊᓂᑦᑕᐅᖅ ᑭᓪᓕᖃᒻᒥᒐᑦᑕ ᐊᐅᓚᔾᔪᑎᒃᑯᑦ. 

ᑕᕝᕘᓇ ᓇᓂᓯᓇᓱᒋᐊᖃᕋᔭᕐᒥᒐᑦᑕ ᖃᓄᖅ 

ᐊᐅᓚᓐᓂᐊᕐᒪᖔᑦ ᐊᒻᒪᓗ ᖃᑦᑎᓂᒃ 

ᐃᖅᑲᓇᐃᔭᖅᑎᖃᕐᓂᐊᕐᒪᖔᑦᑕ. ᑕᒪᒃᑯᐊ 

ᖃᐅᔨᓴᑦᑎᐊᕆᐊᖃᕋᑦᑎᒍᑦ ᐊᑭᑐᔪᑲᓪᓚᐅᓪᓗᑎᒃ. 

ᑕᕝᕘᓇ ᐊᑲᐅᓈᖅᓯᒪᔪᒥᒃ ᐋᖅᑭᒃᓯᓇᓱᒋᐊᖃᕋᑦᑕ 

ᓯᕗᒧᑦ ᐊᐅᓚᑦᑎᐊᕐᓂᐊᕐᕈᑦᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄᓛᒃ 

ᖃᐅᔨᒪᒐᒪ ᑖᓐᓇ ᑲᖏᖅᖠᓂᖅ ᓄᓇᓕᑐᐊᖑᖏᒻᒪᑦ 

ᐱᒋᐊᖃᓪᓚᕆᑦᑐᓂ ᓯᕗᓂᑐᖃᑦᑎᓐᓄᑦ 

ᐋᖅᑭᒍᑕᐅᓂᐊᖅᑐᓂ. ᒥᓂᔅᑕ ᐊᖏᕈᓐᓇᖅᑳ 

ᓯᕗᓂᑐᖃᑦᑎᓐᓄᑦ ᑭᓱᓂᒃ ᐱᒋᐊᖃᒻᒪᖔᑕ 

ᖃᐅᔨᓴᕐᓂᖅ ᓴᖅᑭᓂᐊᕐᓂᕋᓪᓗᒍ 2015-ᒥ 

ᐅᑭᐊᒃᓵᖅ ᑲᑎᒪᕐᔪᐊᓕᕐᒥᒍᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇᐃᓛᒃ ᐱᔭᕇᖅᑲᑦ ᖃᖓ 

ᐱᔭᕇᓪᓚᕆᓐᓂᐊᕐᒪᖔᑦ ᑭᐅᒍᓐᓇᖏᒃᑲᓗᐊᖅᑐᖓ 

ᑕᕝᕗᖓ ᓵᑦᑎᓐᓅᕈᓐᓇᓛᖅᑲᖓ 

ᐱᔭᕇᖅᑕᐅᑐᐊᖅᑲᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 523 - 4(2): ᖃᓄᐃᓕᖓᓂᖓ 

ᐊᖏᖃᑎᒌᒍᑎᒥᒃ ᐊᑐᐃᓐᓇᐅᒍᑕᐅᓲᖅ 

ᓄᓇᕗᑦ ᒐᕙᒪᒃᑯᑦ ᐋᓐᓂᐊᕕᓕᐊᕈᔾᔭᐅᓂᕐᒧᑦ 

ᐊᒻᒪ ᐃᖅᑲᓇᐃᔮᒧᑦ 

ᐊᐅᓪᓚᖅᑎᑕᐅᖃᑦᑕᓂᕐᒧᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. 

ᒥᑦᑎᒪᑕᓕᖕᒥᐅᑕᐅᖃᑎᒃᑲ ᐅᓪᓛᒃᑯᑦ, 

ᓄᓇᕗᑦᒥᐅᓪᓗ.  

 

ᐊᐱᖅᑯᑎᖃᕈᒪᔪᖓ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᒫᑦᓯ 3-ᖑᑎᓪᓗᒍ ᒥᓂᔅᑕ ᐊᐱᖅᓱᓚᐅᖅᓯᒪᒐᒃᑯ 

ᐱᔾᔪᑎᖃᖅᖢᖓ ᑖᓐᓇ ᐊᖏᖃᑎᒌᒍᑕᐅᔪᖅ 

ᐃᖅᑲᓇᐃᔭᖅᑏᑦ ᐊᒻᒪᓗ ᐋᓐᓂᐊᕕᓕᐊᖃᑦᑕᖅᑐᑦ 

ᖃᖓᑕᓲᒃᑯᑦ ᐊᐅᓚᖃᑦᑕᕐᓂᖏᑕ ᑲᒪᒋᔭᐅᓂᖓᓂᒃ. 

ᑳᑦᑐᓛᖑᔪᒥᒃ. ᑕᐃᔅᓱᒪᓂ ᑐᓴᖅᑎᑕᐅᓚᐅᖅᓯᒪᒐᑦᑕ 

ᑖᓐᓇᒎᖅ ᐊᖏᖃᑎᒌᒍᑦ ᐃᓱᓕᓐᓂᐊᕐᒪᑦ ᐋᒌᓯ 31-

ᖑᓕᖅᐸᑦ. ᑕᖅᑭᑦ ᐱᖓᓱᑦ ᖃᓂᒋᔮᓂ 

ᒫᓐᓇᐅᓕᖅᑐᖅ.  

 

ᐊᐱᕆᔪᒪᓪᓗᖓ ᒥᓂᔅᑕᒧᑦ ᑕᐃᒪ 

ᑐᓴᖅᑎᑕᐅᓚᐅᖅᑲᒻᒥᖏᓐᓇᑦᑕ ᑖᒃᑯᐊᒎᖅ 

ᑲᓇᐃᑎᐊᓐ ᓄᐊᑦ, ᐊᒻᒪᓗ ᕘᔅ ᐃᐅᕐ-ᑯᑦ 

ᐊᖏᖃᑎᒌᒍᒻᒥᑦ ᐊᑎᓕᐅᓚᐅᖅᓯᒪᖕᒪᑕ. 

ᐊᐱᕆᔪᒪᔪᖓ ᖃᓄᑭᐊᖅ ᑖᓐᓇᐃ 

ᐊᒃᑐᐃᓂᖃᕐᓂᐊᖅᐸ ᒐᕙᒪᒃᑯᑦ 

ᐊᖏᖃᑎᒌᒍᑎᒋᓯᒪᔾᔪᑎᖓᓐᓂᑦ 

ᖃᖓᑕᖃᑦᑕᕐᓂᕐᒧᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑏ. 

ᑖᒃᑯᐊᖏᓛᒃ ᐅᓪᓗᒥ ᐊᑐᖅᑕᕗᑦ ᑲᑎᑦᑐᒋᑦ $15 

ᒥᓕᐊᓐ ᐊᕐᕌᒍᒥᑦ ᐊᑕᐅᓯᕐᒥᑦ 

ᐊᑐᓐᖏᓂᖅᓴᐅᕙᑦᑐᒍᑦ. ᑖᓐᓇ ᑕᑯᓐᓇᖅᑐᒍ ᑕᒪᓐᓇ 

ᐊᖏᕈᑎᕗᑦ ᑲᔪᓯᑲᓐᓂᑐᐃᓐᓇᖅᑕᕗᑦ ᐊᕐᕌᒍᑲᓂᕐᒥᑦ 

ᖃᐅᔨᓴᖅᑎᐊᓚᐅᖅᑐᑎᒍ ᑖᓐᓇ 

ᐊᑭᑦᑐᕆᐊᑲᓐᓂᑐᐃᓐᓇᓂᐊᕐᖓᑕ ᓄᑖᒃᑲᓂᕐᒥᑦ 

ᐊᓚᒃᑲᐃᓇᓱᒃᑯᑦᑕ ᑕᕝᕘᓇ, ᐊᒻᒪᓗ 

ᖃᐅᔨᓴᑦᑎᐊᓚᐅᖅᑐᑎᒍᑦ ᐊᒻᒪᓗ ᑖᒃᑯᐊ 

ᖃᖓᑕᓲᓕᕆᔩᑦ ᐅᖃᖃᑎᒋᓚᐅᖅᑐᑎᒍ ᑖᓐᓇ 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᑲᓂᕐᒥᒃ ᐊᑐᒃᑲᓐᓂᑐᐃᓐᓇᕈᒪᔭᕗᑦ 

ᑮᓇᐅᔭᖅᑐᕐᓂᖓ ᒪᓕᑦᑐᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᑭᓯᕗᖓᖃᐃ 

ᐅᖃᖅᑏ, ᒥᓂᔅᑕ ᐅᖃᖅᑐᖅ ᑖᓐᓇ ᐋᒌᓯᒥ 

ᐃᓱᓕᓐᓂᐊᓚᐅᖅᑑᒐᓗᐊᖅ ᐊᕐᕌᒍᓕᒫᒃᑲᓐᓂᕐᒧᑦ 

ᐊᖏᖃᑎᒌᒍᑕᐅᔪᖅ ᑲᔪᓯᒃᑲᓐᓂᕐᓂᐊᖅᖢᓂ. 

ᑕᐃᒪᓐᓇᖃᐃ ᑐᑭᓯᑦᑎᐊᖅᐳᖓᐃᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ 

ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᐄ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᔅᓱᒪᓂᑦᑕᐅᖅ 

ᖃᐅᔨᓇᓱᓚᐅᖅᓯᒪᒐᒪ, ᐃᓛᒃ ᑕᐃᔅᓱᒪᓂ 

ᐊᐱᖅᓱᖅᖢᖓᓗ ᒥᓂᔅᑕ ᐃᖅᑲᐅᒪᓂᐊᖅᑐᒃᓴᐅᖕᒪᑦ, 

ᓇᓗᓕᐅᖅᑲᔪᐃᓐᓇᐅᖅᑰᔨᒐᑦᑕ ᑭᒃᑯᑦ, ᓇᓪᓕᐊᒃ 

ᐱᓕᕆᕝᕕᒃ ᐱᓕᕆᐊᒃᓴᖃᕋᓗᐊᕐᒪᖔᑦ ᑖᔅᓱᒪ 

ᐊᖏᖃᑎᒌᒍᑎᐅᑉ ᑳᓐᑐᕌᒃ ᐊᐅᓚᑕᐅᓂᖓᓄᑦ 

ᐱᔾᔪᑎᓕᖕᒥᑦ, ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐊᐅᓪᓚᖃᑦᑕᕐᓂᖏᓐᓄᑦ.  

 

ᑕᒫᓂ ᐊᕐᕌᒍᒥ ᑐᓴᖅᑎᑕᐅᓚᐅᖅᓯᒪᒐᑦᑕ 

ᒪᓕᒐᓕᐅᕐᕕᐅᑉ ᐃᓗᐊᓂ ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᖓᑕ 

ᒥᓂᔅᑕᖓᑦᑕ ᑐᓴᖅᑎᓚᐅᖅᓯᒪᖕᒪᑎᒍᑦ, ᑖᒃᑯᐊᒎᖅ 

ᖃᓂᒪᖃᕐᓇᖏᑦᑐᓕᕆᔨᒃᑯᑦ ᑲᒪᔨᐅᖕᒪᑕ ᑕᒪᔅᓱᒥᖓ  

ᑳᓐᑐᕌᒃᒥᑦ ᑕᒪᒃᑮᖕᓂᒃ, ᐊᐅᓚᑦᑎᔨᐅᖕᒪᑕᒎᖅ 

ᐋᓐᓂᐊᕕᓕᐊᖃᑦᑕᖅᑐᓄᑦ ᐃᖏᕐᕋᓂᕐᒧᑦ 

ᐊᖏᖃᑎᒌᒍᑦ, ᐊᒻᒪᓗ ᐃᖅᑲᓇᐃᔭᖅᑏᑦ 

ᐃᖏᕐᕋᖃᑦᑕᕐᓂᖏᓐᓄᑦ ᐊᖏᖃᑎᒌᒍᑦ. ᒥᓂᔅᑕᒧᑦ 

ᐅᖃᐅᔾᔭᐅᔪᒪᓪᓗᖓ ᐅᓪᓗᒥ 

ᓇᓗᓇᐃᑦᑎᐊᒻᒪᕆᓚᐅᕈᒃᑐᕐᖑᓇ ᑭᓇ 

ᑲᒪᔨᐅᒐᓗᐊᕐᒪᖔᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑭᐅᔪᓐᓇᖅᑐᖓᓕ ᑖᒃᑯᐊ 

ᐋᓐᓂᐊᖃᖅᑕᐃᓕᓕᕆᔨᒃᑯᑦ ᖃᐅᑕᒫᖅᓯᐅᑎᖏᓐᓂᑦ 

ᐋᓐᓂᐊᕕᓕᐊᖅᐸᑦᑐᓄᑦ ᑲᒪᔨᐅᕙᑦᑐᑦ 

ᐃᖅᑲᓇᐃᔭᖅᑎᖃᖅᑐᑕ. ᑖᒃᑯᐊᓗ ᐃᖅᑲᓇᐃᔭᖅᑏᑦ 

ᐊᖏᕈᑎᒃᑯᑦ ᐊᖏᖃᑎᒌᔅᓯᒪᔪᒍᑦ 

ᖃᖓᑕᓲᓕᕆᔨᒃᑯᓪᓗ ᐊᖏᕈᑎᒃᑯᑦ, 

ᑖᔅᓱᒥᖓᔅᓴᐃᓐᓇᖅ ᐊᖏᕈᑎᖃᕋᓗᐊᖅᑐᒍᑦ, ᑭᓯᐊᓂ 

ᑖᓐᓇ ᐊᓪᓚᕕᓐᓄᑦ ᐊᑐᓂ ᖃᐅᔨᒪᔭᒃᑯᑦ 

ᐊᓪᓚᕕᖏᓐᓄᑦ ᒐᕙᒪᒋᔭᑦᑎᓐᓄᑦ ᐊᑐᓂ 

ᑲᒪᒋᔭᐅᕙᑦᑐᖅ ᐃᖅᑲᓇᐃᔭᖅᑎᖏᓐᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᓂᐊᖁᓐᖒ, ᒥᓯᔅ 

ᐊᕐᓇᒃᑲᖅ.  

 

ᐊᐱᖅᑯᑦ 524 - 4(2): ᓇᓪᓕᐅᒃᑯᒫᖃᓐᖏᑦᑐᓄᑦ 

ᐃᓚᒋᐊᖅᑕᐅᓯᒪᔪᑦ ᐋᓐᓂᐊᖅᑐᓕᕆᔾᔪᑏᑦ 

ᕿᒥᕐᕈᔭᐅᓂᖏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᒃᑲ ᒥᓂᔅᑕᖓᓐᓄᑦ, ᐸᐃᑉᐹᖅ 

ᑕᒻᒪᖅᓯᒪᔪᖅ ᑎᒍᓚᐅᑲᒃᑲᒃᑯ. 

ᐅᑕᖅᑭᐊᕐᔪᑲᐃᓐᓇᕆᔅᓯ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᕆᔪᒪᔪᖓ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

2015-18 ᐱᓕᕆᐊᒃᓴᖏᑦ ᐸᕐᓇᐅᑎᖏᑦ, 

ᑕᒪᒃᑯᐊᒎᖅ ᐃᓅᓕᓴᖅᑕᐅᔾᔪᑎᖏᑦ 

ᐃᑲᔪᖅᓯᔾᔪᑕᐅᖃᑦᑕᖅᑐᑦ ᐱᔭᕇᖅᑕᐅᓚᐅᕐᒪᑦ ᒫᑦᓯ 

31, 2015-ᒥ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᓄᐃᓕᖓᓕᕐᒪᖔᑦ 

ᕿᒥᕐᕈᓇᒍᑕᐅᓚᐅᖅᑐᖅ ᑕᒪᒃᑯᓄᖓ 

ᐃᑲᔪᕈᑎᐅᖃᑦᑕᖅᑐᓂᑦ ᓄᓇᑖᖃᑕᐅᓯᒪᖏᑦᑐᓄᑦ 

ᐅᓂᒃᑳᑦᑎᐊᕐᓗᓂ ᖃᓄᐃᓕᖓᔪᓂᑦ 

ᐱᐅᓯᒋᐊᖅᑎᑦᑎᖕᒪᖔᑕ ᑭᓱᐃᓪᓗ 

ᐊᑐᐃᓐᓇᐅᓂᐊᕐᒪᖔᑕ ᓄᑖᓂᒃ ᐋᖅᑭᒋᐊᖅᑕᐅᔪᓂᑦ 

ᐊᑐᐊᒐᕐᒥᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᓱᖅᑯᐃᒪᔭᒃᑯᑦ ᑖᓐᓇ 

ᕿᒥᕐᕈᓇᒃᑕᐅᖕᒪᑕ ᓱᓕ ᓄᑖᒥᑦ ᐊᑐᐊᒐᕐᒥᑦ ᒫᑦᓯ 

31, 2016-ᒥ ᓄᑖᒥᑦ ᐊᑐᐊᒐᖃᕈᒪᓕᓛᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᒻᒪᖃ ᐊᐱᕆᒍᒪᖅᑲᐅᒐᒪ ᖃᓄᐃᓕᖓᓕᕐᒪᖔᑦ 

ᑐᓴᕈᒪᓪᓗᖓ.  

 

ᐅᖃᖅᑏ, ᑐᓴᒐᒃᓴᐃᑦ ᑭᐅᔾᔪᑕᐅᓚᐅᖅᑐᑦ 

ᑎᑎᖅᑲᓂᑦ ᐊᐱᖅᑯᑎᒋᓚᐅᖅᑕᓐᓄᑦ ᑖᔅᓱᒪ ᒥᒃᓵᓄᑦ 

ᐊᕐᕌᓂᐅᓚᐅᖅᑐᖅ. ᐅᖃᖅᓯᒪᓚᐅᖅᓯᒪᖕᒪᑕ 

ᖃᓂᒋᔮᓂᒡᒎᖅ 400 ᓄᓇᕗᒻᒥᐅᑦ ᑖᒃᑯᐊ 

ᐃᓚᒋᔭᐅᖕᒪᑕ ᓄᓇᑖᖃᑕᐅᓯᒪᖏᑦᑐᑦ 

ᐃᓅᓕᓴᖅᑕᐅᔾᔪᑎᖏᑕ ᐱᓕᕆᐊᖏᓐᓂ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ, ᑖᒃᑯᐊ ᐃᓚᒋᔭᐅᔪᑦ 

ᓄᓇᑖᖃᑕᐅᓯᒪᖏᑦᑐᓂᑦ ᐃᓅᓕᓴᐅᑕᐅᖃᑦᑕᖅᑐᑦ 

ᑖᒃᑯᓄᖓ ᐃᓚᒋᔭᐅᔪᑦ. ᑐᓴᕋᓱᐊᕐᕕᐅᓐᓂᖅᐹ 

ᕿᒥᕐᕈᓇᒃᑕᐅᑎᓪᓗᒍ ᐊᑐᐊᒐᖅ? 

ᑐᓴᕋᓱᐊᕐᓂᖏᑉᐸᑕ ᑭᓇᒃᑯᓐᓂᓪᓕ ᑐᓴᕋᓱᐊᕐᓂᖅᐸᑦ 

ᕿᒥᕐᕈᓇᓕᖅᑎᓪᓗᒋᑦ ᐊᑐᐊᒐᕐᒥᑦ ᑖᔅᓱᒥᖓ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑲᐅᒐᒪᐃᓛᒃ 

ᑭᐅᔾᔪᓯᓐᓂᑦ ᑖᒃᑯᐊ ᐊᑐᐊᒐᐃᑦ ᓱᓕ ᐊᑐᖅᑕᐅᔪᑦ 

ᕿᒥᕐᕈᓇᒃᑕᐅᓪᓗᑎᒃ ᐃᖅᑲᓇᐃᖅᑕᐅᖏᒻᒪᑕ ᓱᓕ.  

ᐃᒻᒪᖃ ᐊᑐᐊᒐᒃᓴᒥᒃ ᐊᑐᐃᓐᓇᐅᑎᑦᑎᔪᒫᖅᑐᒍᑦ 

ᒫᑦᓯ 31 ᐊᕐᕌᒎᓛᖅᑐᖅ.  

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓱᒪᖅᑲᐅᒐᒪ ᑖᒃᑯᐊ ᐃᖅᑲᓇᐃᔭᖅᑎᓄᑦ 

ᐅᖃᐅᔾᔭᐅᓇᓱᒋᓚᐅᖅᑕᕋᓗᐊᕋ ᖃᓄᖅ ᑖᒃᑯᐊ 

ᐱᓕᕆᔭᐅᖕᒪᖔᑕ ᑐᓴᐅᒪᓇᓱᐊᕐᓂᐊᕐᒪᑕ ᖃᓄᖅ 

ᐅᖃᖃᑎᖃᕐᓂᕐᒪᖔᑕ ᑭᓇᒃᑯᓐᓂ. 

 

ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᑖᓐᓇᓕ ᐊᑐᐊᒐᖅ 

ᓴᓇᔭᐅᔭᕇᖅᐸᑦ ᐊᖏᕈᓐᓇᖅᐹ 

ᓴᖅᑭᑕᐅᔪᓐᓇᕐᒪᖔᑦ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ. 

 

ᐅᖃᖅᑎ: ᐆᑮ. ᒥᔅᑕ ᒥᑭᓐᖑᐊᖅ. 

 

ᐱᒋᐊᖅᑎᑕᖅ 025 - 4(2): ᐊᐱᖅᓱᕐᓇᐅᔪᖅ 

ᐃᓚᒋᐊᖅᑕᐅᓂᖓ (ᒥᑭᓐᖑᐊᖅ)  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ.  

 

(ᑐᓵᔨᑎᒍᑦ) ᒪᓕᒃᖢᒍ ᒪᓕᒐᖅ 39(7), 

ᓅᑦᑎᒋᐊᖅᐳᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ-

ᓂᐊᖁᓐᖒᑦ ᒪᓕᒐᓕᐅᖅᑎᖓᓐᓄᑦ ᐱᕕᒃᓴᖅ 

ᐅᖃᐅᓯᒃᑯᑦ ᐊᐱᖅᓱᕐᓂᖅ ᐅᖓᕙᕆᐊᖅᑕᐅᖁᓪᓗᒍ.  

 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑎ 

ᓈᒻᒪᖕᒪᑦ ᐊᒻᒪᓗᑦᑕᐅᖅ ᐊᐃᕙᐅᑕᐅᔪᓐᓇᕋᓂ  

ᑲᑎᒪᐅᑕᐅᔪᓐᓇᕋᓂ. ᑕᐃᒃᑯᐊ ᓈᒻᒪᒃᓴᖅᑐᓕᒫᑦ 

ᐃᓵᒡᓕᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐊᑭᕋᖅᑐᖅᑐᑦ. ᐱᖁᔨᕗᖔᖅ ᑲᔪᓯᔪᖅ 

ᐊᐱᖅᓱᕐᓂᖅ ᐅᖓᕙᕆᐊᖅᑕᐅᓂᐊᖅᑐᖅ ᐃᑲᕐᕋᐅᑉ 

ᐊᕝᕙᓪᓗᐊᖓᓄᑦ ᓱᓕ ᐃᓚᔭᐅᒋᐊᕐᓂᐊᓕᖅᐳᖅ 

ᐊᐱᖅᓱᕐᓇᖅ.  

 

(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ ᒥᔅᑕ ᒥᑭᓐᖑᐊᖅ. 

 

ᐊᐱᖅᑯᑦ 525 - 4(2): ᐃᑲᔫᑏᑦ ᑎᒥᒥᒍᑦ 

ᐊᔪᕈᑎᓕᓐᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᐅᖃᖅᑏ, ᐊᐱᖅᑯᑎᒋᔪᒪᔭᒃᑲ ᑖᒃᑯᓄᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᖅᑏ, ᖁᔭᓕᑦᑎᐊᖅᑐᖓ ᑕᐃᒃᑯᓄᖓ 

ᐋᖅᑭᒋᐊᖅᑕᐅᔪᓐᓇᕐᒪᑕ ᐃᑲᔪᖅᓯᔾᔪᑏᑦ 

ᐱᐅᓯᒋᐊᖅᑕᐅᖁᓪᓗᒋᑦ ᓯᕕᑐᔪᒧᑦ ᐋᓐᓂᐊᖃᖅᑐᑦ 

ᐊᒻᒪ ᐊᔪᕈᑎᖃᖅᑐᑦ. ᑭᓯᐊᓂᓕ ᑖᒃᑯᐊ ᐊᑕᐅᓯᕐᒥᑦ 

ᐊᓪᓗᕋᑦᑕ ᓯᕙᒧᑦ, ᓄᑖᓂᒃ ᓴᖅᑭᑦᑐᖃᖃᑦᑕᕐᒪᑦ 

ᓂᕆᐅᓇᖏᑦᑐᓂᒃ ᐅᑎᕐᔭᕆᐊᕈᑎᐅᕙᒃᑐᓂᒃ. 

 

ᐆᒃᑑᑎᒋᓗᒍ ᐃᓚᖏᑦ 

ᐊᓂᖅᓵᖅᑑᑎᖃᒃᑲᓐᓂᕆᐊᖃᕐᒪᑕ, 

ᐊᓂᖅᓵᑐᑦᑎᐊᖁᓪᓗᒋᑦ ᐆᒪᑦᑎᐊᖁᓪᓗᒋᓪᓗ. 

ᐊᖏᕐᕋᖏᓐᓂᒡᓗ ᐊᓂᖅᓵᖅᑑᑎᑦ ᖃᑦᑕᐅᔭᖏᑦ 

ᐊᖏᕐᕋᐅᔾᔨᔪᓐᓇᖅᓯᓪᓗᑎᒃ ᑭᓯᐊᓂ ᖃᑦᑕᐅᔭᐃᑦ 

ᐊᓂᖅᓵᖅᑑᑎᖃᐅᑏᑦ ᐊᑭᑦᑑᔾᔨᔪᐊᓘᖃᑦᑕᕐᒪᑕ 

ᐊᑭᖏᓐᓂ, ᐊᑭᓕᖅᑕᐅᔪᐃᓐᓇᐅᕙᒃᖢᑎᒡᓗ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᓄᐃᑦᑐᓂᑦ 

ᐃᑲᔪᖅᓱᐃᔾᔪᑎᓂᑦ ᐊᑐᐃᓐᓇᖅᑕᖃᕐᒪᖔᑦ 

ᑕᒪᒃᑯᓄᖓ ᓯᕕᑐᔪᒧᑦ ᐋᓐᓂᐊᖃᓕᖅᑐᓄᑦ 

ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᖃᓕᖅᑐᓄᑦ. 

ᑕᒪᒃᑯᓂᖓ ᑲᑉᐳᔭᖅᑐᓂᒃ ᐊᑐᖃᑦᑕᕆᐊᖃᖅᑐᑦ 

ᐆᒪᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒥᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᓐᓇ ᖃᐅᔨᓴᒃᑲᓐᓂᕈᒪᓂᐊᖅᑕᕋ 

ᖃᓄᖅ ᐊᑭᑦᑐᕆᐊᒃᑲᓐᓂᕈᑕᐅᕙᒻᒪᑕ 

ᓇᓕᐊᑐᐃᓐᓇᖅ. ᑖᓐᓇ  

ᖃᐅᔨᓴᖅᑎᐊᓚᐅᕐᓗᒍ ᑭᓯᐊᓂ ᑭᐅᒍᓐᓇᓂᐊᖅᑕᕋ. 

ᒫᓐᓇ ᑭᐅᑦᑕᐅᑎᒋᔪᓐᓇᖏᓐᓇᒃᑯᑦ 

ᖃᓄᐃᓕᖓᓪᓚᕆᒻᒪᖔᑕ ᑖᒃᑯᐊ ᐃᑲᔪᖅᑕᐅᔪᑦ 

ᒫᓐᓇ ᑖᒃᑯᓄᖓ ᐊᓂᖅᓵᖅᑑᑎᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓈᒻᒪᖅᑰᔨᓐᖏᑦᑐᖅ ᑕᒪᒃᑯᐊ ᐊᑭᓖᔭᕆᐊᖃᕐᒪᑕ 

ᐃᑯᒻᒪᖅᑯᑎᓄᑦ ᐊᑭᖏᓐᓂᒃ ᐆᒪᓇᓲᑎᖏᓐᓄᑦ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᓄᖅ ᐱᓕᕆᕕᖓ 

ᖃᐅᔨᓴᐃᖃᑦᑕᕐᒪᖔᑦ ᑭᓐᖒᒪᔭᐅᔪᓂᒃ ᑮᓇᐅᔭᓂᒡᓗ 

ᐊᑐᐃᓐᓇᐅᔪᓂᒃ ᓯᕕᑐᔪᒧᑦ ᐋᓐᓂᐊᖃᖅᑐᓄᑦ 

ᑎᒥᒥᒍᓪᓗ ᐊᔪᕈᑎᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐᒋᔭᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᓇᓕᐊᑐᐃᓐᓇᖅ 

ᐋᓐᓂᐊᕕᓕᐊᖅᐸᑦᑐᑦ ᑖᒃᑯᐊᓗ ᐋᖅᑭᒃᓱᐃᔨᐅᕙᑦᑐᑦ 

ᖃᐅᔨᓴᖅᑕᐅᑎᐊᓚᐅᖅᑐᑎᒃ ᓇᓕᐊᑐᐃᓐᓇᖅ 

ᐃᑲᔪᖅᑕᐅᒋᐊᖃᒻᒪᖔᑕ ᓘᑦᑕᓄᑦ ᐊᒻᒪ 

ᐋᓐᓂᐊᓯᐅᖅᑎᓄᑦ ᑲᒪᒋᔭᐅᕙᑦᑐᑦ ᐊᒻᒪᓗ 

ᐋᖅᑭᒃᓱᐃᕙᑦᑐᑎᒃ ᐃᑲᔫᑎᐅᓂᐊᖅᑐᓂᒃ. ᑕᐃᒫᒃ 

ᑖᓐᓇ ᖃᐅᔨᓴᑦᑎᐊᕈᒪᓂᐊᖅᑕᕋ ᖃᓄᖅ 

ᐸᕐᓇᑕᐅᑦᑎᐊᕐᓂᕋᓗᐊᕐᒪᖔᑦ 

ᐃᑲᔪᖅᑕᐅᓇᓱᑦᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑏ. (ᑐᓵᔨᑎᒍᑦ) 

ᐊᒃᓱᕈᕐᓇᖅᓯᒃᑲᓐᓂᖃᑦᑕᕐᒪᑦ ᐋᓐᓂᐊᖃᔅᓲᔭᖅᑐᓄᑦ 

ᑎᒥᒥᒍᓪᓗ ᐊᔪᕈᑎᖃᔅᓲᔭᖅᑐᓄᑦ ᐊᑭᑐᔪᐊᓗᖕᓂᒃ  

ᑲᑉᐳᔾᔭᖅᑐᓂᒃ ᐊᑐᕆᐊᖃᖅᑎᓪᓗᒋᑦ 

ᐆᒪᔾᔪᑎᒋᓂᐊᖅᑕᖏᑦ. ᐃᑯᒻᒪᖅᑯᑏᑦ 

ᑲᑉᐳᔾᔭᐅᑎᖓᓄᑦ ᐊᑭᑦᑐᕆᐊᖃᑦᑕᕐᒪᑕ ᐊᒻᒪ  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑭᑦᑐᕆᐊᖅᑕᐅᓚᐅᖅᖢᑎᒃ ᐃᑯᒻᒪᖅᑯᑏᑦ. ᒥᓂᔅᑕ 

ᐃᖅᑲᓇᐃᔭᖃᑎᖃᕈᓐᓇᖅᐹ ᖁᓪᓕᒃᑯᓐᓂᒃ 

ᐃᑲᔪᖅᓰᔾᔪᑎᓂᒃ ᐃᑯᒻᒪᖅᑯᑎᑦ ᐊᑭᖏᓐᓄᑦ 

ᐱᔪᓐᓇᕐᒪᖔᑕ ᑕᐃᒃᑯᓄᖓ ᐊᑯᓂᐅᔪᖅ 

ᐋᓐᓂᐊᖃᖅᑐᓄᑦ ᐅᕝᕙᓘᓐᓃᑦ ᑎᒥᒥᒍᑦ 

ᐊᔪᕈᑎᖃᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒥᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒫᐃᓛᒃ ᑖᓐᓇ 

ᖃᐅᔨᓴᑦᑎᐊᕈᒪᓂᐊᖅᑕᕋ 

ᐃᑲᔪᖅᑕᐅᑲᓐᓂᕈᓐᓇᕐᒪᖔᑦ ᐊᒻᒪᓗ ᖃᓄᖅ 

ᐊᑲᐅᓂᖅᐹᒥᒃ ᕿᓂᕈᓐᓇᓂᐊᕐᒪᖔᑦᑕ 

ᖃᐅᔨᓴᑦᑎᐊᑲᓐᓂᓚᐅᕐᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 526 - 4(2): ᓄᓇᕗᑦ ᒐᕙᒪᒃᑯᑦ 

ᐱᓕᕆᐊᖏᑦ ᕿᒥᕐᕈᔭᐅᓂᖏᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᓂᐊᖅᑕᕋᓕ ᓯᕗᓕᖅᑎᒧᑦ.  

 

ᐊᕐᕌᓂ ᓴᖅᑭᑦᑎᓚᐅᖅᓯᒪᖕᒪᑕ ᑳᑦᑐᓛᓂ 

ᐱᔪᒪᓇᓲᑎᓂᒃ ᐱᔨᑦᑎᕈᑎᐅᓂᐊᖅᑐᓄᑦ 

ᕿᒥᕐᕈᓇᖕᓂᐊᖅᑐᑦ ᒐᕙᒪᒃᑯᑦ ᖃᓄᐃᓕᐅᓕᕐᒪᖔᑕ 

ᖃᐅᔨᓴᕐᓗᑎᒃ ᐱᐅᓯᒋᐊᖅᑕᐅᔪᓐᓇᕐᓂᐊᕐᒪᖔᑕ 

ᐱᓕᕆᐊᓐᖑᖅᑎᓯᒪᔭᖏᑦ ᒐᕙᒪᒃᑯᑦ ᐅᕝᕙᓘᓐᓃᑦ 

ᐲᔭᖅᑕᐅᓂᐊᕐᒪᖔᑕ.  

 

ᐅᖃᖃᑎᒋᓪᓗᒍ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ 

ᐅᐊᑦᑎᐊᖅ ᐃᓕᓴᖅᓯᖅᑲᐅᒐᑦᑕ 

ᓯᕗᒧᐊᒃᑎᑦᑎᐊᕆᐊᖃᕋᑦᑕ ᑮᓇᐅᔭᕗᑦ ᐊᑐᕐᓗᑎᒍᑦ 

ᑖᒃᑯᐊ.  

 

ᓯᕗᓕᖅᑎᒥᒃ ᑐᓴᕈᒪᔪᖓ ᖃᓄᐃᓕᖓᓕᕐᒪᖔᑦ 

ᑕᒪᓐᓇ ᕿᒥᕐᕈᓇᖕᓂᐅᔪᖅ 

ᐱᓕᕆᐊᓐᖑᖅᑎᓯᒪᔭᖏᓐᓂᒃ ᒐᕙᒪᒃᑯᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓴᔨᑎᒍᑦ) 

ᓯᕗᓕᖅᑎᒋᔭᐅᔪᖅ ᓄᓇᕘᑦ ᒐᕙᒪᒃᑯᖏᓐᓄᑦ, ᒥᔅᑕ 

ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᕐᒥᔭᕋ ᑖᓐᓇ ᐊᐱᕆᖕᒪᑦ. 

ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖏᑎᒍᑦ 

ᐅᖃᓪᓚᐅᓯᖃᓚᐅᖅᑐᖓ ᐃᑉᐸᒃᓴᖅ ᑐᓴᖅᑎᑎᓪᓗᖓ 

ᒪᓕᒐᓕᐅᕐᕕᖕᒥ ᓄᓇᕗᑦᒥᐅᓪᓗ ᑐᓴᖅᑎᖦᖢᒋᑦ 

ᐊᐅᓚᑕᐅᓃᑦ ᒥᒃᓵᓄᑦ ᖃᐅᔨᓴᖅᑕᐅᓂᖓᑕ ᒥᒃᓵᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒪᒥᐊᓇᐅᒐᓗᐊᖅ. ᐅᐸᒃᓯᒪᓚᐅᕋᒪ ᐊᓯᐊᓂᒃ 

ᒪᓕᒐᓕᕆᔨᒃᑯᑦ ᑲᑎᒪᓂᖏᓐᓂ. 

ᑐᓴᕋᓱᐊᒃᑲᓐᓂᑐᐃᓐᓇᖅᑐᖓ ᒥᓂᔅᑕᐃᑦ 

ᐅᖃᐅᓯᕆᓚᐅᖅᑕᖓ.  

 

ᓯᕗᓕᖅᑎᖃᐃ ᖃᖓᒃᑯᑦ ᐃᓱᓕᕝᕕᒃᓴᖃᕐᓂᐊᕐᒪᖔᑕ 

ᕿᒥᕐᕈᓇᖕᓂᐅᔪᖅ ᑕᒪᒃᑯᓂᖓ 

ᐱᓕᕆᐊᓐᖑᖅᑎᑕᐅᓯᒪᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓯᕗᓕᖅᑎᒋᔭᐅᔪᖅ ᓄᓇᕗᑦᒥ, ᒥᔅᑕ ᑕᑉᑑᓇ. 

 

ᓯᕗᓕᖅᑎ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᓚᐅᕋᒪᐃᓛᒃ ᐱᔭᕇᕋᓱ4ᑕᕗᑦ 

ᓯᕗᓪᓕᖅᐹᒥ ᖃᐅᔨᓴᖅᑕᐅᔪᑦ ᐊᒻᒪᓗ ᑲᔪᓯᓗᑕ 

ᐅᖃᓚᐅᕋᒪᐃᓛᒃ 258-ᖑᖕᒪᑕ ᐱᓕᕆᐊᒃᓴᐃᑦ 

ᕿᒥᕐᕈᓇᒃᑕᐅᔭᕆᐊᖃᖅᑐᑦ ᐊᒻᒪᓗ 68-ᖑᔪᑦ 

ᒐᕙᒪᒃᑯᑦ ᑎᒥᖁᑎᖏᑕ ᐱᓕᕆᐊᓐᖑᖅᑎᓯᒪᔭᖏᑦ. 

ᑖᒃᑯᐊ ᐱᔾᔪᓯᕐᔪᐊᕌᓘᖕᒪᑕ, ᓯᕗᓪᓕᖅᐹᒥ 

ᐃᖅᑲᓇᐃᖅᑕᐅᓯᒪᓕᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᔪᐊᓇᓯ: ᐊᐱᖅᓱᕈᒪᔭᕋ ᐃᒃᓯᕙᐅᑕᒥᓃᖏᒻᒪᑦ. 

ᐅᖃᖅᑎᑦᓯᔩ, ᐊᓯᖓᓄᑦ 

ᐱᕕᖃᖅᑎᑦᑎᑲᐃᓐᓇᕈᒪᕗᖓ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᔪᐊᓇᓯ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᑲᖏᖅᖠᓂᕐᒧᑦ, ᒥᔅᑕ 

ᐋᓕᒃᓵᓐᑐ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᓱᕈᒪᔭᕋ 

ᐃᒃᓯᕙᐅᑕᒥᓃᖏᒻᒪᑦ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓴᒻᒧᖅᑐᖅ. ᐅᖃᐅᓯᒃᑯᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᓄᑦ, ᒥᔅᑕ 

ᓴᕕᑲᑖᖅ.  

 

ᐊᐱᖅᑯᑦ 527 - 4(2): ᑕᕆᐅᕐᒥᐅᑕᐃᑦ 

ᓂᕆᔭᐅᓲᑦ ᑕᑯᒃᓴᐅᑎᑕᐅᓂᖏᑦ ᑲᓇᑕᒥ 

ᒥᐊᓕᒐᓂᓗ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᐊᐱᖅᑯᑎᒋᔪᒪᓂᐊᖅᑕᕋ ᐊᕙᑎᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐃᑉᐸᒃᓴᖅ ᓴᖅᑭᑦᑎᓚᐅᕐᒪᑦ ᐅᓂᒃᑳᓂᑦ 

ᕚᔅᑕᓐᓕᐊᖅᓯᒪᓂᕋᓚᐅᖅᖢᓂ ᐊᒻᒪᓗ 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ ᐅᓪᓗᒥ 

ᐅᖃᐅᓯᖃᖅᑲᐅᒋᓪᓗᓂ ᑮᓇᐅᔭᑦ 

ᐊᑐᖅᑕᐅᑦᑎᐊᕋᓱᖕᓂᖏᓐᓂᑦ ᑭᐅᓪᓗᓂ 

ᓇᓕᐊᖕᓂᑭᐊᖅ.  

 

ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᑎᑎᖅᑲᑦ 

ᓴᖅᑭᑕᐅᓂᖏᒡᒎᖅ, ᓴᖅᑭᑕᐅᓇᓱᖕᓂᐊᖅᑎᓪᓗᒋᑦ 

ᑕᓪᓕᒪᓄᑦ ᐃᓄᖕᓄᑦ 

ᐃᖅᑲᓇᐃᔮᕆᔭᐅᔭᕆᐊᖃᓚᐅᖅᑑᒐᓗᐊᖅ, ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᒡᒎᖅ ᒥᓂᔅᑕᖓᓐᓂᑦ 

ᑲᑎᒪᖃᑎᖃᓚᐅᖅᖢᓂ ᑕᐃᑲᓂ ᕚᔅᑕᓐᒦᑎᓪᓗᒍ. 

ᖃᓄᐃᓕᖓᓐᓂᖅᐸ ᑖᓐᓇ ᑲᑎᒪᓂᖅ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᑖᓐᓇ ᐃᖏᕐᕋᔪᑎᒋᓚᐅᖅᓯᒪᔭᕋ ᐊᕐᕌᒍᑕᒫᑦ 

ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑕᐅᓄᖓ 

ᕚᔅᑕᓐᓕᐊᖃᑕᐅᓲᖑᒻᒪᑕ ᑕᑯᔅᓴᐅᓂᖅᑕᖃᖅᑎᓪᓗ 

ᐃᖃᓗᓕᕆᓂᕐᒥᑦ. ᑕᐃᒪ ᑖᒃᑯᐊ 

ᑲᑎᒪᓪᓚᑖᕐᓂᑐᐃᓐᓇᖅ 

ᐃᑲᕐᕋᑐᐃᓐᓇᐅᓚᐅᖅᑑᒐᓗᐊᖅ ᑲᑎᒪᓂᓪᓚᑦᑖᒃᑯᑦ. 

ᑭᓯᐊᓂᓕ ᖃᓄᖅᑑᕋᕐᓂᒃᑯᑦ ᑕᒪᒃᑯᐊ 

ᐃᖃᓗᓕᕆᓂᕐᒧᑦ ᐱᓗᐊᖅᑐᖅ ᐃᑭᕐᒥᐅᑕᓂᒃ. 

ᐱᓕᕆᓃᑦ ᑲᑎᒪᓂᒃᑰᖏᑦᑐᖅ ᐊᖏᓂᖅᓴᖅ 

ᐱᓕᕆᓇᓲᖑᒻᒪᑕ, ᑕᒪᓐᓇ ᓄᓇᕗᑦᒥᐅ 

ᐱᕚᓪᓕᖁᓪᓗᒋᑦ ᓄᓇᕗᑦᒥᐅᓪᓗ ᐱᔪᒪᔭᖏᑦ 

ᖃᐅᔨᒪᔭᐅᑦᑎᐊᖁᓪᓗᒋᑦ ᐃᖃᓗᓕᕆᓂᕐᒦᑦᑐᑦ. 

ᑕᒪᓐᓇᓗ ᑖᒃᑯᐊ ᓄᓇᕗᑦᒥ ᐃᖃᓗᓕᕆᓂᕐᒥᒃ 

ᐊᐅᓚᒃᑎᖃᑕᐅᔪᑦ ᓇᒻᒥᓃᖅᑐᑦ 

ᐃᑲᔪᖅᑐᕆᐊᖅᑐᖅᑐᒋᑦ ᐱᔪᒪᔭᖏᓐᓂᒃ 

ᑕᐃᒪᐃᒐᓱᐊᓲᖑᔪᒍᑦ, ᐊᒻᒪᓗ ᐊᓯᖏᓐᓂᒃ 

ᐱᓕᕆᓪᓗᑕᐅᓲᖑᔪᒍᑦ ᑲᑎᒪᓂᐅᑉ ᓯᓚᑖᒍᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᓇᕗᑦᒥᐅᓂᒡᒎᖅ ᓴᖅᑭᔮᖅᑎᑦᑎᔪᖅᑕᖃᓚᐅᓐᖏᒻᒪᑦ 

ᖃᓄᖅ ᐅᑯᐊ ᐊᕙᑎᓕᕆᔨᒃᑯᖅᑲᐃ 

ᑕᑯᒃᓴᐅᑕᐅᔪᒃᓴᐅᔪᓂᑦ ᐋᖅᑭᒃᓯᓛᖅᐸᑦ ᑕᐃᑲᓂ 

ᕚᔅᑕᓐᒧᑦ ᐅᐸᒃᑲᓐᓂᕈᑎᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᒥᓂᔅᑕᖓᑦ ᒥᔅᑕ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑖᓐᓇ ᑲᔪᓯᖃᑦᑕᓚᐅᖅᓯᒪᔫᒐᓗᐊᖅ, 

ᐱᑕᖃᖃᑦᑕᓚᐅᖅᓯᒪᔫᒐᓗᐊᖅ ᖃᓄᐃᒻᒪᖔᖅ ᓱᒻᒪᑦ 

ᓄᖅᑲᓂᕐᒪᖔᖅ ᖃᐅᔨᒪᓐᖏᑦᑐᖓ. ᑭᓯᐊᓂ ᑖᓐᓇ 

ᖃᐅᔨᒋᐊᕈᓐᓇᖅᑕᕋ, ᐊᒻᒪ ᐅᖃᐅᓯᕆᔭᐅᑎᓪᓗᒍ 

ᑕᐃᒫᔅᓴᐃᓐᓇᖅ ᐃᓱᒫᓘᑎᖃᕐᖓᑦ 

ᐱᑕᖃᓚᐅᓐᖏᓐᓂᖓᓂ ᓄᓇᕘ ᑕᑯᔅᓴᐅᑎᑦᑎᓂᖓ 

ᐃᖃᓗᓕᕆᓂᕐᒥᑦ. ᑕᒪᓐᓇ 

ᑕᑯᓇᒋᐊᒃᑲᓐᓂᕆᐊᖃᕐᓂᐊᖅᑕᕋ ᖃᓄᐃᓕᓗᓂ 

ᓱᒻᒪᑦ ᓄᖅᑲᖓᓕᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖁᕐᒥᐅᓄᑦ, ᒥᔅᑕ ᕿᔪᒃᑖᖅ.  

 

ᐊᐱᖅᑯᑦ 528 - 4(2): ᖃᓄᐃᓕᖓᓂᖓ 

ᐱᖅᑯᓯᓕᕆᕝᕕᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᐊᐱᖅᓱᕈᒪᔪᖓ 

ᓯᕗᓪᓕᖅᐹᒥᒃ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑐᖓᓐᓄᑦ.  

 

ᑕᐃᒪ ᖃᐅᔨᒪᒐᑦᑕ ᒫᓐᓇ ᐃᓕᓐᓂᐊᕐᕕᑦᑕᖃᓐᖓᑦ 

ᓄᓇᕘᒥ ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᔪᖅ. 

ᑖᓐᓇᖃᐃ ᒥᓂᔅᑐ ᑭᐅᒍᓐᓇᖅᑯᖅ ᑖᓐᓇ 

ᐱᖅᑯᓯᓕᕆᕕᕐᒧᑦ ᐃᓕᓐᓂᐊᕐᕕᐅᔪᖅ ᐊᐅᓚᓂᖓ, 

ᐱᓕᕆᔨᖏᓪᓗ ᐅᓪᓗᒥᐅᔪᖅ ᓈᒻᒪᑦᑎᐊᕋᓗᐊᕐᒪᖔᑕ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒐ ᑕᒪᐅᖓ 

ᐊᒻᒪᓗ ᑐᓐᖓᓱᑦᑎᐊᕆᑦ ᑕᒫᓃᓕᑕᐃᓐᓇᖅᑎᓪᓗᑎᑦ. 

ᑕᐃᑲᓂ ᐱᖅᑯᓯᓕᕆᕝᕕᒃ ᑕᒪᕐᒥᒃ ᑖᒃᑯᐊ 

ᐃᓕᓴᖅᑕᐅᒋᐊᖃᓲᑦ ᑲᔪᓯᑦᑎᐊᓚᐅᖅᑐᑦ ᑕᒫᓂ 

ᐊᕐᕌᒍᒋᔭᑦᑎᓐᓂ. ᐊᒡᓛᑦ ᑕᒫᓂᖃᐃ 25-ᓂᒃ 

ᐃᓕᓐᓂᐊᖅᑐᖃᓚᐅᕐᒪᑦ ᑕᒫᓂ ᐊᕐᕌᒍᒋᔭᑦᑎᓐᓂ. ᐄ, 

ᐅᕙᖓᓕ ᖃᐅᔨᒪᔭᒃᑯᑦ ᑕᒪᕐᒥᒃ ᑖᒃᑯᐊ 

ᐃᓕᓴᐃᒋᐊᖃᖅᑐᐃᑦ ᑕᒪᕐᒥᒃ ᑕᐃᑲᓃᓚᐅᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᑕᐃᒪ 

ᑲᖏᖅᑐᒑᐱᒻᒦᑎᓪᓗᖓ ᖃᐅᔨᓇᓱᐊᓚᐅᕋᒃᑯᑦ 

ᐃᖅᑲᓇᐃᔭᖅᑎᖏᑦ ᓈᒪᓚᐅᖏᒻᒪᑕ. ᑖᓐᓇ 

ᐱᓕᕆᔨᒻᒪᕆᖓᑦ ᐃᑲᔪᖅᑎᑖᒃᑲᓐᓂᕆᐊᖃᖅᑐᓂ 

ᐊᒻᒪ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᕋᖅᑐᓂ 

ᐅᖃᓚᐅᖅᓯᒪᒻᒪᑦ. ᑖᒃᑯᐊᓗ ᑖᓐᓇᐃᓛᒃ 

ᐊᐅᓚᑦᑎᔨᒻᒪᕆᖓᑦ ᐃᑲᔪᖅᑎᖃᖏᓗᐊᕐᖓᑦ 

ᐃᑲᔪᖅᑎᑖᒃᑲᓐᓂᕆᐊᖃᑦᑐᓂᓘᒻᒪᑦ. ᑕᒪᓐᓇ 

ᐱᓕᕆᐊᕆᔭᐅᕙᓪᓕᐊᓯᒪᒻᒪᖔᑦ ᐅᕝᕙᓗ ᒥᓂᔅᑑᑉ 

ᖃᐅᔨᒪᒻᒪᖔᑦ ᑕᒪᑐᒥᖓ 

ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᓂᖏᓐᓂᒃ ᑖᒃᑯᐊ  

ᐱᖅᑯᓯᓕᕆᕕᒻᒥ ᖁᑦᑎᓛᖏᓐᓂ 

ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᖓ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑏ. 

ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕐᒪᑦ. 

ᐄᓛᒃ, ᑕᒪᓐᓇᓕ ᐊᕐᕌᒍᒋᔭᑦᑎᓐᓂ 

ᐅᖃᖅᑲᐅᑎᓪᓗᖓᐃᓛᒃ, ᑖᒃᑯᐊ 25-ᒪᕆᐅᖕᒪᑕ 

ᐊᒻᒪᓗ ᐃᓕᓴᐃᔩᑦ ᑖᒃᑯᐊ ᓈᒻᒪᖕᓂᖓᓂᒃ. ᑭᓯᐊᓂ 

ᑕᐃᒃᑯᓇᓐᖓᑦ ᑖᓐᓇ ᐱᖅᑯᓯᓕᕆᕝᕕᒃ ᑐᑭᒧᐊᒃᑎᖓ 

ᑖᓐᓇ ᑐᓴᕐᕕᒋᓚᐅᖏᖦᖢᒍᓕ ᐅᕙᖓ. ᑭᓯᐊᓂ 

ᑖᒃᑯᐊ ᖃᐅᔨᒪᔭᒃᑯᑦ ᐃᓕᓐᓂᐊᖅᑕᐅᒋᐊᓖᑦ ᑕᒫᓂ 

ᐊᕐᕌᒎᒋᔭᑦᑎᓐᓂ. ᐅᖃᖅᑲᐅᑎᓪᓗᖓ ᑕᒫᓂ 25 

ᖃᓂᒋᔮᓃᓚᐅᕐᒪᑕ ᑖᒃᑯᐊ ᐃᓕᓐᓂᐊᖅᑕᐅᒋᐊᓖᑦ 

ᑕᒫᓂ ᐊᕐᕌᒍᒋᔭᑦᑎᓐᓂᒃ ᐱᐊᓂᒃᓯᒪᖕᒪᑕ. 

ᓈᓯᒪᑦᑎᐊᕐᒪᑕ. ᑭᓯᐊᓂ 

ᑲᖏᖅᖢᒑᐱᖕᒦᓵᓚᐅᕋᓗᐊᕐᒥᒐᒪ ᑕᐃᑲᓂ 

ᒫᓐᓇᓵᐸᓗᒃ ᐱᖅᑯᓯᓕᕆᕝᕕᖕᒧᑦ ᐊᒡᓛᑦ ᑕᐃᑯᖓ 

ᐳᓛᕆᐊᖅᓯᒪᓪᓗᖓ ᑕᒪᓐᓇ ᓴᖅᑭᑕᐅᓚᐅᖏᒻᒪᑦ. 

ᒫᓐᓇ ᑖᓐᓇ ᐃᒻᒪᖄ ᑐᓴᖅᑎᑕᐅᓚᐅᖅᑎᓪᓗᑕ 

ᑕᒪᓐᓇ ᑕᒪᑐᒥᖓ ᑭᐅᑦᑎᐊᒃᑲᓐᓂᕈᓐᓇᕋᔭᖅᑕᕋ 

ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑏ. ᒥᓂᔅᑐᖃᐃ 

ᓇᓗᓇᐃᖅᓯᔪᓐᓇᖅᑯᖅ ᑖᓐᓇ ᐱᖅᑯᓯᓕᕆᕕᒃ 

ᐃᒻᒥᓂᒃ ᐃᓛᒃᑯᑦ ᐊᐅᓚᐃᓐᓇᓂᐊᕐᒪᖔᑦ 

ᐅᕝᕙᓘᓐᓃᑦ ᐃᓐᓇᕐᓄᑦ ᐃᓕᓐᓂᐊᕐᕕᑦᑎᒍᑦ 

ᐅᕝᕙᓘᓐᓃᑦ ᐃᓕᓐᓂᐊᕐᕕᒃᑯᑦ ᐊᓯᐊᒍᑦ 

ᑎᒍᔭᐅᓇᓱᐊᕐᒪᖔᑦ ᐅᕝᕙᓗ ᑕᐃᒪᓐᓇ ᐃᒻᒥᒃᑰᕐᓗᓂ 

ᐊᐅᓚᐃᓐᓇᖅᑎᑕᐅᓂᐊᕐᒪᖔᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᖁᐊᓴ: ᖁᔭᓐᓇᒦᒃ ᐅᖃᖅᑎ. ᑕᐃᒪ 

ᒫᓐᓇᒧᑦ ᑎᑭᖦᖢᒍᐃᓛᒃ ᑕᐃᒪᓐᓇ 

ᓅᑕᐅᓚᐅᖅᑎᓪᓗᒍ ᑖᒃᑯᓇᓐᖓᑦ 

ᐃᓕᖅᑯᓯᓕᕆᔨᒃᑯᓐᓂᑦ ᑖᒃᑯᓄᖓ ᓄᓇᕗᒻᒧᑦ 

ᓯᓚᑦᑐᖅᓴᕐᕕᖕᒧᑦ. ᒫᓐᓇᒧᑦ ᑎᑭᖦᖢᒍ ᑖᒃᑯᐊ 

ᓄᓇᕗᑦ ᓯᓚᑦᑐᖅᓴᕐᕕᑦ ᐱᒋᔭᑦᑕ 

ᐊᑖᓃᖏᓐᓇᕐᓂᐊᖅᑐᖅ ᒫᓐᓇᒧᑦ ᑎᑭᖦᖢᒍ 

ᐊᓯᔾᔨᓚᐅᖅᑳᖅᑎᓐᓇᒍ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᓲᔪᖅ.  



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᑭᖅᑖᓗᒻᒥ ᓄᖃᖓᑎᑕᐅᓂᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᑯᑎᒐ 

ᑐᕌᖅᑎᑕᕋ ᐊᕙᑎᓕᕆᔨᒃᑯᑦ ᐊᖓᔪᖅᑳᓐᓄᑦ.  

 

ᐅᖃᖅᑎᑦᑎᔨ, ᐊᖓᔪᖅᑳᖅ ᐅᖃᓚᐅᖅᓯᒪᖕᒪᑦ 

ᑐᒃᑐᓐᓇᓱᖕᓂᖅ ᕿᑭᖅᑖᓗᖕᒥ ᖃᐅᔨᓴᖅᑕᐅᓂᖅ 

ᑕᒪᓐᓇ ᐱᑕᖃᒃᑲᓐᓂᕐᓂᐊᓚᐅᖅᓯᒪᖕᒪᑦ. 

ᖃᓄᐃᓕᖓᓕᖅᐸᓕ ᑕᒪᓐᓇ 

ᖃᐅᔨᓴᖅᑕᐅᓇᓱᒃᑎᓐᓇᓱᖕᓂᕐᒧᑦ ᕿᑭᖅᑖᓗᖕᒧᑦ? 

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐊᕙᑎᓕᕆᔨᒃᑯᑦ 

ᐊᖓᔪᖅᑳᖓᑦ, ᐊᖓᔪᖅᑳᖅ ᒪᐃᒃ. 

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ, ᐅᖃᖅᑎ. 

ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ ᑑᔅᓱᒥᖓ 

ᐊᐱᕆᒻᒪᑦ. ᑕᒪᓐᓇ ᕿᑭᖅᑖᓗᒻᒥ ᑐᒃᑐᓕᕆᓂᖅ 

ᒫᓐᓇ ᐸᕐᓇᓯᒪᔭᕗᑦ ᑕᒪᒃᑯᐊ ᑐᒃᑐᐃᑦ 

ᓈᓴᖅᑕᐅᒃᑲᓐᓂᕆᐊᖃᕐᓂᖏᑦ 

ᖃᐅᔨᒪᔭᐅᑦᑎᐊᕈᒪᓂᑯᒧᑦ. ᑕᒪᒃᑯᐊ 

ᑲᔪᓯᕙᓪᓕᐊᔪᐃᑦ ᐊᒻᒪᓗ ᑕᒪᓐᓇ 

ᐆᒪᔪᓕᕆᔨᕐᔪᐊᒃᑯᑦ ᒫᓐᓇ ᑐᒃᑐᒧᑦᑕᐅᖅ ᑖᔅᓱᒧᖓ 

ᐃᓱᒪᒃᓴᖅᓯᐅᕈᔫᔭᕐᖓᑕ ᓈᓚᓐᓂᒥᓂᖏᑦ ᒪᓕᑦᑐᒋᑦ. 

ᑕᐃᒃᑯᐊ ᓱᓕ ᑐᓴᕐᕕᒋᓚᐅᓐᖏᑕᕗᑦ ᑭᓯᐊᓂ 

ᐅᖃᕈᓐᓇᖅᑐᖓ ᑕᒪᓐᓇ ᓈᓚᓐᓂᒃᑯᑦ 

ᐆᒪᔪᓕᕆᔨᕐᔪᐊᒃᑯᑦ ᓈᓚᓐᓂᒥᓂᖓ 

ᐱᔭᕇᖅᓯᒪᑦᑎᐊᓕᖅᑲᑦ ᑐᓴᖅᑎᑕᐅᓂᐊᕋᑦᑕ. ᑕᐃᒪ 

ᑕᐃᒃᑰᓇ ᐊᖅᑯᓯᕐᓗᓂ ᑕᒪᓐᓇ 

ᖃᐅᔨᓴᕐᓂᐅᒐᔭᖅᑐᖅ ᕿᑭᖅᑖᓘᑉ ᑐᒃᑐᖏᓐᓂᑦ 

ᓇᓗᓇᐃᑦᑎᐊᕈᓐᓇᖅᓯᓛᖅᑕᕋ ᖃᖓᒃᑯᑦ 

ᑲᔪᓯᑦᑎᐊᕋᔭᕐᒪᖔᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ. 

ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐊᖓᔪᖅᑳᖅ ᑐᑭᓯᑎᑦᑎᑦᑎᐊᕐᒪᑦ. 

ᐅᖃᖅᑎᑦᑎᔩ, ᑐᒃᑐᓕᕆᓂᖅ ᑕᒪᓐᓇ  

ᐅᖃᐅᓯᕆᔭᐅᓯᒪᖕᒪᑦ 

ᐸᕐᓇᒃᑕᐅᕙᓪᓕᐊᓂᐊᕐᓂᖓᓂᒃ 

ᖃᐅᔨᓴᖅᑕᐅᒃᑲᓐᓂᕐᓗᓂ ᑐᑭᓯᕗᖓ. ᓱᓕ ᑕᒪᓐᓇ 

ᖃᐅᔨᓴᖅᑕᐅᓂᖅ ᐃᓱᓕᓐᖏᑦᑐᖅ ᐅᓪᓗᒥ? 

ᖃᓄᐃᒻᒪᑦ ᒪᓐᓇ ᓱᒃᑲᐃᑉᐸ ᑕᒪᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ? ᐅᖃᓚᐅᖅᓯᒪᒐᕕᑦ  

ᑕᒫᓂ ᔫᓂᒥᒎᖅ ᑕᒪᓐᓇ ᑭᐅᔾᔪᑎᒋᔪᒫᖅᑕᖓ. 

ᑕᒪᓐᓇ ᓱᓕ ᐃᖏᕐᕋᓯᓯᒪᖏᑦᑐᖅ? ᖁᔭᓐᓇᒦᒃ, 

ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᓕᑎᒍᑦ) ᐊᕙᑎᓕᕆᔨᒃᑯᑦ 

ᐊᖓᔪᖅᑳᖓᑦ, ᐊᖓᔪᖅᑳᖅ ᒪᐃᒃ. 

 

ᐊᖓᔪᖅᑳᖅ ᒪᐃᒃ: ᖁᔭᓐᓇᒦᒃ, ᐅᖃᖅᑎ. ᐄ, 

ᑕᒪᓐᓇ ᓱᓕ ᐆᒪᔪᓕᕆᕐᔪᐊᒃᑯᓐᓂᑦ ᑐᓴᓚᐅᓐᖏᓇᑦᑕ 

ᖃᓄᖅ ᖃᓄᐃᓕᖓᑎᑕᐅᓂᐊᕐᒪᖔᑕ ᑐᒃᑐᐃᑦ 

ᑕᒫᓂ ᕿᑭᖅᑖᓗᒻᒥ. ᐅᑕᖅᑭᑦᑎᐊᑐᐃᓐᓇᕋᑦᑕ 

ᒫᓐᓇᐅᔪᖅ. ᑕᐃᒃᑯᓂᖓ ᐱᔾᔪᑎᖃᖅᑐᖓ 

ᐅᖃᕈᑎᖃᖅᑐᖓ ᐆᒪᔪᓕᕆᔨᕐᔪᐊᒃᑯᑦ 

ᓈᓚᑦᑎᑦᑎᓚᐅᕐᖓᑕ ᕿᑭᖅᑖᓗᒻᒥᐅᓂᒃ ᑐᒃᑑᑉ 

ᒥᔅᓵᓄᑦ. ᑕᐃᓐᓇ ᑐᓴᓚᐅᕐᓗᑎᒍᑦ ᑕᒪᓐᓇᓕ 

ᖃᐅᔨᓴᕆᐊᖃᕐᓂᖅ ᐸᕐᓇᓯᒪᔭᑦᑕ ᐃᓗᐊᓃᑦᑐᖅ 

ᑕᐃᒪ ᑕᒪᓐᓇᑦᑕᐅᖅ ᓇᓗᓇᓐᖏᒻᒪᑦ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᓪᓗ ᐆᒪᔪᓕᕆᔨᕐᔪᐊᒃᑯᓪᓗ 

ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ ᖃᓄᖅᑑᕋᐅᑎᓂᒃ 

ᑐᓴᑦᑎᐊᕐᕕᒋᔪᒪᓂᐊᕐᒥᒐᑦᑎᒍᑦ. ᐅᖃᖅᐳᖓ ᑕᐃᒪ 

ᐆᒪᔪᓕᕆᔨᕐᔪᐊᒃᑯᑦ ᓇᓗᓇᐃᖅᓯᓯᒪᓕᖅᑲᑕ ᑕᒪᓐᓇ 

ᓇᓗᓇᐃᑦᑎᐊᖃᓯᐅᑎᒃᑲᓐᓂᕈᓐᓇᓛᖅᑕᕋ. 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ. ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒡᓗ 

ᑐᑭᓯᑎᑦᑎᐊᖅᐹᓪᓕᕐᒪᖓ ᑕᒪᑐᒥᖓ 

ᐊᐱᖅᑯᑎᒋᔭᓐᓂᒃ. ᐅᖃᖅᑎᑦᑎᔨ, ᐊᖓᔪᖅᑳᕐᒥᑦ 

ᑐᑭᓯᒃᑲᓐᓂᕈᒪᕗᖓ ᑕᒪᓐᓇ 

ᖃᐅᔨᓴᖅᑕᐅᓚᐅᖅᑎᓪᓗᒍ ᑐᒃᑐᓕᕆᓂᖅ, 

ᑐᕌᒐᖃᖅᑰᔨᒐᑦᑕ ᐅᑭᐊᒃᓵᒧᑦ ᐊᔪᕈᓐᓃᓛᕐᓂᑦᑎᓐᓂᒃ 

ᐅᕝᕙᓘᓐᓃᑦ ᐊᕐᕌᒍ. ᑕᒪᑐᒥᖓᖃᐃ 

ᐸᕐᓇᐅᑎᖃᑦᑎᐊᖅᐸᓪᓕᐊᓂᐊᖅᐱᓯ ᑐᒃᑐᓐᓇᓱᖕᓂᖅ 

ᑕᒪᓐᓇ ᐱᔪᒥᓇᓪᓚᕆᖕᒪᑦ. ᕿᑭᖅᑖᓗᖕᒥᐅᑎᒍᑦ, 

ᑐᒃᑐᒍᖕᓇᖅᓯᓪᓗᓂᓗ, ᑕᒪᓐᓇ  

ᓇᓗᓇᐃᑦᑎᐊᕈᓐᓇᓛᖅᐱᐅᒃ ᖃᖓᒃᑯᑦ 

ᐅᑭᐊᒃᓵᕐᓘᓐᓃᑦ ᑐᒃᑐᓐᓇᓱᒍᓐᓇᖅᓯᓛᕐᒪᖔᑦᑕ 

ᐅᕝᕙᓘᓐᓃᑦ ᐊᕐᕌᒎ ᑕᒪᑐᒥᖓ 

ᑐᓴᖅᑎᑕᐅᓛᕈᒪᕗᖓ.  

ᖁᔭᓐᓇᒦᒃ, ᐅᖃᖅᑎᑦᑎᔨ. 

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ 

ᐊᖓᔪᖅᑳᖑᔪᖅ, ᒥᓂᔅᑕ ᒪᐃᒃ. 

 

ᐊᖓᔪᖅᑳᖅ ᒪᐃᒃ: ᐄ, ᖁᔭᓐᓇᒦᒃ. ᑖᒃᑯᐊ 

ᐆᒪᔪᓕᕆᔨᕐᔪᐊᒃᑯᑦ ᒫᑦᓯᒥ ᑕᒫᓂ ᐊᕐᕌᒍᒥ 

ᓈᓚᑦᑎᑦᑏᓂᖃᓛᕐᒪᑕ ᑕᐃᒪ ᑕᐃᑰᓇ 

ᓈᓚᑦᑎᑦᑎᓚᐅᖅᑎᓪᓗᒋᑦ ᑲᑎᒪᔨᖏᑦ 

ᐆᒪᔪᓕᕆᔨᕐᔪᐊᒃᑯᑦ ᓈᓚᓐᓂᒥᓂᕐᓂᒃ 

ᐱᔭᕇᖅᓯᒪᑦᑎᐊᓕᕈᑎᒃ ᑐᑭᑖᖅᓯᒪᓕᕈᑎᒃ 

ᐃᓱᒪᔅᓴᖅᓯᐅᕈᑎᔅᓴᒥᒃ ᐅᕙᓐᓄᑦ ᑐᓂᓯᔭᕆᐊᖃᕐᖓᑕ 

ᑐᒃᑐᐃᑦ ᖃᓄᐃᓕᖓᖁᔭᐅᓂᐊᕐᒪᖔᑕ.  

 

ᖃᐅᔨᒪᒐᓗᐊᖅᑐᖓ ᐊᖓᔪᖅᑳᖑᔪᖓ ᑕᒪᔅᓱᒧᖓ, 

ᐊᐅᓚᑦᑎᔨᐅᖃᑕᐅᔪᖓ ᑭᓯᐊᓂ ᒪᓕᒐᐃᓪᓗ 

ᐊᖏᖃᑎᒌᒍᑏᓪᓗ ᒪᓕᑦᑐᒋᑦ 

ᐆᒪᔪᓕᕆᔨᕐᔪᐊᒃᑯᓐᓂᑦ ᑐᓴᓚᐅᓐᖏᓂᓐᓂ ᖃᓄᖅ 

ᑐᒃᑐᐃᑦ ᖃᓄᐃᓕᖓᖁᔭᐅᓂᐊᕐᒪᖔᑕ ᑕᒫᓂ 

ᕿᑭᑦᑖᓗᒻᒥ ᑭᐅᔪᓐᓇᔾᔮᓐᖏᓐᓇᒪ. ᑕᐃᒪ 

ᐱᓯᒪᓕᑐᐊᕈᒪ ᓇᓗᓇᓐᖏᑦᑐᖅ 

ᐃᓱᒪᔅᓴᖅᓯᐅᕈᑕᐅᓚᐅᕐᓗᓂ ᑖᒃᑯᓄᖓ ᒐᕙᒪᒃᑯᓐᓄᑦ 

ᑕᐃᒪ ᓇᓗᓇᐃᖅᓯᔪᓐᓇᖅᓯᓛᖅᑕᕗᑦ 

ᖃᓄᐃᓕᖓᔪᒃᓴᐅᑕᐅᖕᒪᖔᑦ ᑕᒪᓐᓇ ᕿᑭᖅᑖᓗᒻᒥ 

ᑐᒃᑐᓕᕆᓂᖅ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐊᓕᒃᓵᓐᑐ ᓴᒻᒧᖅᑐᖅ. 

 

ᐊᐱᖅᑯᑦ 530 - 4(2): ᑎᒥᒥᒍᑦ 

ᐊᔪᕈᑎᖃᖅᑐᓄᑦ ᐃᑲᔫᑎᑦ (ᓴᒻᒧᖅᑐᖅ) 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑏ, ᑐᕌᖅᑎᑦᑐᒪᔭᕋ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᖓᔪᖅᑳᖓᓄᑦ.   

 

ᐅᖃᖅᑎ, ᐊᖓᔪᖅᑳᖅ ᐃᖅᑲᐅᒪᔪᒃᓴᐅᕗᖅ ᒫᑦᓯ 5, 

2015-ᖑᑎᓪᓗᒍ, ᐊᐱᕆᓚᐅᖅᓯᒪᔭᕋ 

ᐊᔪᕈᑎᖃᖅᑐᐃᑦ ᑲᖏᖅᖠᓂᕐᒥ  

ᐊᒡᔭᖅᑕᐅᖃᑦᑕᕈᓐᓇᕋᔭᕐᒪᖔᑕ. ᐊᖓᔪᖅᑳᖅ 

ᑭᐅᓚᐅᖅᓯᒪᔪᖅ ᖃᐅᔨᒋᐊᓛᕐᓂᕋᐃᓪᓗᓂ  

ᐱᓕᕆᕝᕕᖓᓗ ᖃᓄᖅ ᑕᒪᑎᒥᖓ 

ᐃᓱᒪᒃᓴᖅᓯᐅᕈᑎᖃᕋᔭᕐᒪᖔᑕ. 

 

ᑕᖅᑭᐅᓵᓚᐅᖅᑐᓂ ᐱᖓᓱᓂ, ᐊᖓᔪᖅᑳᖅ 

ᐱᕕᒃᓴᖃᖅᑐᒃᓴᐅᓚᐅᖅᐳᖅ ᑕᒪᓐᓇ 

ᖃᐅᔨᒋᐊᕈᓐᓇᓚᐅᖅᖢᓂᐅᒃ. ᑐᓴᖅᑎᑦᑎᖁᓪᓗᒍᓗ 

ᐱᓕᕆᕐᕕᖓ ᖃᓄᐃᒃᓴᕐᒪᖔᑦ ᑕᒪᑐᒪ ᒥᒃᓵᓄᑦ? 

ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓗᓕᕆᔨᒃᑯᑦ ᐊᖓᔪᖅᑳᖓᑦ, 

ᒥᓂᔅᑕ ᐅᑲᓕᖅ. 

 

ᐊᖓᔪᖅᑳᖅ ᐅᑲᓕᖅ: ᖁᔭᓐᓇᒦᒃ ᐅᖃᖅᑎᑦᑎᔨ. 

ᐄ, ᑖᒃᑯᐊᒃ ᐃᓛᒃ ᖃᐅᔨᓴᕋᓱᔅᓯᒪᔭᕗᑦ ᖃᓄᖅ 

ᐊᑲᐅᓂᖅᐹᒥᒃ ᐋᖅᑭᔅᓱᐃᒍᓐᓇᕐᒪᖔᑦᑕ 

ᓄᓇᓕᓕᒫᓕ ᑖᓐᓇ ᐃᖏᕐᕋᑎᑦᑎᖃᑦᑕᕐᓂᖅ 

ᐋᓐᓂᐊᔪᓂᒃ ᐱᑐᐃᓐᓇᐅᓐᖏᒻᒪᑦ ᐊᒻᒪᓗ 

ᖃᐅᔨᓴᑦᑎᐊᕆᐊᖃᖅᑐᑎᒍᑦ ᐊᑐᓐᓂᖃᕐᓂᐊᕐᖓᑦ 

ᓄᓇᕗᒻᒥᐅᑕᓕᒫᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᓴᒻᒧᖅᑐᖅ.  

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒫᑦᓯᒥ ᑖᓐᓇ ᑕᐃᑲᓂ ᑲᖏᖅᖠᓂᕐᒥ ᑎᒥᒥᒎᖅ 

ᐊᔪᕈᑎᖃᖅᑐᓄᑦ ᓄᓇᓯᐅᑎᑕᖃᕐᒪᑦ ᐊᒻᒪᓗ 

ᑕᐃᑦᓱᒪᓂ ᑖᓐᓇ ᐊᖓᔪᖅᑳᖅ ᐅᖃᓚᐅᕐᒪᑦ 

ᑖᑦᓱᒥᖓ ᑐᓴᖅᑎᑦᓯᓂᐊᕐᓂᕋᖅᓱᓂ ᐊᒻᒪᓗ ᑕᐃᒪ 

ᐊᖓᔪᖅᑳᕐᒥᑦ ᐅᓪᓗᒥᒧᑦ ᑐᓴᓚᐅᓐᖏᓐᓇᒪ ᐊᒻᒪᓗ 

ᐊᐱᕆᔪᒪᓪᓗᒍ ᑕᐃᒪ ᑕᒪᑐᒥᖓ ᒫᓐᓇ 

ᑭᐅᔾᔪᑎᖃᕈᓐᓇᕐᒪᖔᑦ? ᖁᔭᓐᓇᒦᒃ, ᐅᖃᖅᑏ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᔪᓕᕆᓂᕐᒧᑦ ᒥᓂᔅᑕᐅᔪᖅ, 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᐄ, ᑕᒪᓐᓇᐃᓛᒃ 

ᐃᖏᕐᕋᑎᑦᑎᖃᑦᑕᕐᓂᖅ ᓄᓇᓕᓐᓂᑦ ᑖᓐᓇ ᓱᓕ 

ᐅᖃᐅᓯᐅᒃᑲᓐᓂᕐᓂᐊᖅᑐᓂ. ᑖᒃᑯᐊ ᒐᕙᒪᑐᖃᒃᑯᑦ 

ᐊᖏᕈᑎᖓ  

ᐱᔭᕇᖅᐸᓪᓕᐊᓕᕐᖓᑦ ᐊᕐᕌᒎᓛᖅᑐᒥᖃᐃ ᓄᑖᒥᒃ 

ᐊᓚᒃᑲᔭᕆᐊᖃᓛᕋᑦᑕ ᑖᓐᓇ 

ᐅᖃᐅᓯᒃᑲᓐᓂᕐᓂᐊᕐᒥᔪᖅ ᐃᖏᕐᕋᑎᑦᑎᖃᑦᑕᕐᓂᖅ 

ᓄᓇᓕᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑕᐃᒪ 

ᒫᑦᓯᐅᑎᓪᓗᒍ ᐊᐱᕆᓚᐅᕋᒃᑯ ᒥᓂᔅᑕ ᑖᑦᓱᓯᖓ 

ᐋᖅᑭᒃᓯᖁᓪᓗᒍ ᑳᓐᓄᕌᖃᖁᓪᓗᒍ ᐊᒻᒪᓗ 

ᑐᑭᓯᒪᐅᑎᒥᒃ ᐱᑕᖃᖁᓪᓗᒍ ᑕᐃᒪᐃᑦᑐᒥᒃ 

ᐃᖏᕐᕋᑎᑦᓯᔨᐅᖃᑦᑕᕈᓐᓇᖅᑐᒥᒃ ᑕᐃᒃᑯᓄᖓ 

ᐱᓱᒍᓐᓇᓐᖏᑦᑐᓄᑦ ᑎᒥᒥᒍᑦ  

ᐊᔪᕈᑎᖃᖅᑐᓄᑦ. ᓄᓇᓯᐅᑦ ᐃᓄᒃᑕᐅᑎᒃᓴᖅ ᐱᓪᓗᒍ 

ᐊᒻᒪ ᑕᐃᒪ ᐊᖏᖅᐹ, ᑖᓐᓇ 

ᓄᓇᓯᐅᑎᑖᕈᓐᓇᖁᓪᓗᒍ ᑲᖏᖅᖠᓂᕐᒥ 

ᑕᐃᒪᐃᑦᑐᒥᒃ ᑎᒥᒥᒍᑦ ᐊᔪᕈᑎᖃᖅᑐᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᓄᓇᕗᓕᒫᒧᓂᓛᒃ 

ᒐᕙᒪᐅᒐᑦᑕ ᑖᒃᑯᐊ ᓄᓇᓖᑦ ᐊᔾᔨᒌᑎᒋᐊᖃᑦᑐᑎᒍᑦ 

ᐊᒻᒪᓗ ᖃᐅᔨᓴᑦᑎᐊᕆᐊᖃᑦᑐᑎᒍᑦ ᑖᒃᑯᐊ 

ᓇᓕᐊᑐᐃᓐᓇᖅ ᐋᖅᑭᒃᓱᐃᓂᐊᕈᑦᑕ. ᑕᐃᒫᒃ ᑕᒪᓐᓇ 

ᐱᑐᐃᓐᓇᐅᖏᔾᔪᑎᒋᑦᑎᐊᕐᖓᒍ ᐊᒻᒪᓗ ᑕᒪᓐᓇ 

ᖃᐅᔨᓴᖅᑕᐅᑎᒐᓱᒃᑲᑦᑎᒍᑦ ᖃᓄᖅ ᐊᑲᐅᓂᖅᐹᒥᒃ 

ᐋᖅᑭᒃᓯᔪᓐᓇᓂᐊᕐᒪᖔᑦᑕ. ᑕᒪᓐᓇ ᓱᓕ ᑲᔪᓯᒐᓱᒻᒪᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ. 

 

ᐊᐱᖅᑯᑦ 531 - 4(2): ᓄᓇᕗᒥ 

ᐃᒻᒥᓃᖅᑕᐃᓕᒪᑎᑦᓯᓂᕐᒧᑦ ᐅᐸᓗᖓᐃᔭᐅᑎ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ.  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦᑕᐅᖅ ᒥᓂᔅᑕᖓᓐᓄᑦ 

ᐊᐱᖅᑯᑎᔅᓴᖃᕋᒪ. 

 

ᐅᖃᖅᑎᑦᑎᔩ, 2013-ᖑᑎᓪᓗᒍ 

ᐊᒥᓲᓂᖅᐹᖑᓂᕋᖅᑕᐅᓚᐅᖅᓯᒪᑎᓪᓗᒋᑦ 

ᐃᓅᓯᕐᒥᓂᒃ ᑭᐱᓯᓯᒪᔪᑦ ᑕᒪᓐᓇ ᐊᑦᓱᓂᓛᒃ 

ᐃᑉᐱᓇᖅᓯᒪᒻᒪᕆᒻᒪᑦ ᐃᓅᓯᑦᑎᓐᓄᑦ 

ᓄᓇᕗᑦᒥᐅᖑᓪᓗᑕ. ᑕᐃᒪᑐᖅ ᐃᓅᓯᒃᑎᓐᓂᒃ 

ᑭᐱᓯᖃᑦᑕᕈᓐᓃᓚᐅᖅᑕ. ᒥᓂᔅᑕ ᐅᖃᕈᓐᓇᖅᐹ 

ᖃᑦᓯᐅᓯᒪᓚᐅᕐᒪᖔᑕ 2014 ᐅᓪᓗᖅᓯᐅᑎᖓᑕ 

ᐃᓗᐊᓂ ᐃᓅᓯᕐᒥᓂᒃ ᑭᐱᓯᓂᕋᖅᑕᐅᓯᒪᔪᑦ 

ᓇᐃᓴᖅᑕᐅᓯᒪᓂᖏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᐃᒻᒥᓃᖅᐸᑦᑐᑦ 

ᐊᓐᓂᓇᖅᐸᑦᑐᑦ ᐊᒻᒪᓗ ᖃᓄᖅ 

ᓄᖅᑲᐅᒥᑎᒐᓱᓐᓂᒃᑯᑦ ᕿᓂᕋᓱᐃᓐᓇᖅᑐᒍᑦ ᐊᒻᒪᓗ 

ᖃᐅᔨᓴᖅᑕᐅᓂᐊᖅᑐᓃᓛᒃ ᑕᒪᓐᓇ 

ᑐᖁᖓᔪᓕᕆᔨᒃᑯᓐᓄᑦ. ᑕᒪᓐᓇ 

ᐱᑐᐃᓐᓇᐅᖏᑦᑎᐊᕐᖓᑦ ᐊᒻᒪᓗ 

ᓄᖅᑲᐅᒥᑎᒍᒪᑦᑎᐊᕋᓗᐊᖅᑐᑎᒍᑦ ᓱᓕ 

ᑲᔪᓯᖃᑦᑕᕐᖓᑕ. ᐅᓪᓗᒥᒧᓪᓕ ᐊᕐᕌᒍᑦᑕ ᐃᓗᐊᓂ 

ᑕᒫᓂ 16-ᒥᑦᑐᑦ ᑕᒫᓂ 2015-ᒥ. ᑖᓐᓇ ᐅᓪᓗᒥ 

ᑭᐅᑲᐃᓐᓇᕈᓐᓇᖅᑕᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᑕᐃᒃᑯᐊ 

2014-ᒥᑕᐃᑦ ᐳᐃᒍᖅᑕᐅᒋᐊᖃᖏᒥᒻᒪᑕᑦᑕᐅᖅ 

ᑕᐃᒃᑯᐊ ᑐᑭᓯᒍᒥᓇᕐᓂᐊᖅᑐᐃᑦ 

ᖃᑦᓯᐅᓚᐅᕐᒥᒻᒪᖔᑕ.  

 

ᑭᓯᐊᓂ ᒥᓂᔅᑕ ᐊᐱᕆᒋᐊᒃᑲᓂᕐᓗᒍ ᐊᓯᖓᓂᒃ. 

ᑐᑭᓯᑎᑦᓯᒋᐊᕈᓐᓇᕐᒪᖔᑦ ᑕᐃᒃᑯᐊ ᓄᓇᕗᑦᒥ 

ᐃᓅᓯᕐᒥᓂᒃ ᑭᐱᓯᑦᑕᐃᓕᓂᕐᒧᑦ ᑲᑎᒪᔨᕋᓛᑦ 

ᐱᓕᕆᖃᑎᒌᑉᐸᑐᓪᓗ ᖃᓄᐃᓕᐅᖅᓯᒪᓕᕐᒪᖔᑦᑕ 

ᐃᓅᓯᕐᒥᒃ ᑭᐱᓯᕙᑦᑐᑦ ᐱᔾᔪᑎᒋᓪᓗᒋᑦ 

ᓄᖅᑲᐅᒥᓯᒪᖁᓪᓗᑎᒍᑦ ᓄᓇᕗᑦᒥ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓴᔨᑎᒍᑦ) ᒥᓂᔅᑕᖓ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ. 

 



ᐅᓪᓗᑐᐃᓐᓇᖅ, ᒪᐃ 29, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊᖏᓛᒃ ᕿᓂᓵᕋᑖᕋᒃᑭᑦ 

ᐊᕐᕌᒎᓚᐅᖅᑐᒥᒃ 2014-ᒥ ᑖᒃᑯᐊ 27-ᐸᐅᓚᐅᖅᑐᑦ 

ᐃᒻᒥᓃᕐᓂᐅᓚᐅᖅᑐᑦ ᐊᕐᕌᒍᒋᓚᐅᖅᑕᑎᓐᓂ. ᑖᒃᑯᐊ 

ᑲᑎᒪᔨᕋᓛᑦ ᓯᓚᑎᑦᑎᓃᒻᒪᑕᐃᓛᒃ ᓇᒻᒥᓂᖅ 

ᐊᐅᓚᑦᑐᑎᒃ. ᑕᐃᒫᒃ ᑭᐅᑦᑕᐅᑎᒋᔪᓐᓇᖏᑕᕋ 

ᖃᐅᔨᓴᕆᐊᒃᑲᓐᓂᕆᐊᖃᕐᓂᐊᖅᑕᕋ 

ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑕ. ᒫᓐᓇᓗ 

ᐃᖅᑲᓇᐃᔭᖅᑎᖓ ᑐᑭᒧᐊᑦᑎᒥᒃ ᕿᓂᕐᖓᑕ 

ᖃᐅᔨᒪᔭᒃᑯᑦ. ᑖᓐᓇ ᖃᓄᐃᓕᖓᓪᓚᕆᒻᒪᖔᑕ 

ᑭᐅᑦᑕᐅᑎᒋᔪᓐᓇᖏᑕᕋ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ 

ᑐᑭᓯᑎᑦᑎᒋᐊᕋᑖᕐᒪᑕ ᑕᐃᒃᑯᐊ ᓇᐃᓴᐅᑎᖏᓐᓂᒃ.  

 

ᐅᖃᖅᑎᑦᓯᔩ, ᑕᐃᓐᓇ ᐃᓅᓯᕐᒥᒃ ᑭᐱᓯᑦᑕᐃᓕᓂᕐᒧᑦ 

ᐱᓕᒻᒪᔅᓴᐅᑕᐅᓂᕋᖅᑕ It Assist ᐱᒻᒪᕆᒻᒥᒃ 

ᐊᒃᑐᐃᓂᖃᕈᓐᓇᕐᒪᑦ ᑭᒃᑯᑐᐃᓐᓇᕐᓄᑦ 

ᐅᔾᔨᕈᓱᒍᓐᓇᑎᑦᑎᓪᓗᓂ ᐃᓅᓯᕐᒥᓂᒃ 

ᑭᐱᓯᒍᒪᓂᖃᑦᑐᓂᒃ. ᖃᓄᕐᓗ ᐃᑲᔪᕈᓐᓇᕐᒪᖔᑦᑎᒍᑦ 

ᑭᓯᐊᓂᓕ ᐃᓅᓯᕆᔭᕗᑦ ᐱᕚᓪᓕᑲᓐᓂᕈᓐᓇᕐᒪᑦ 

ᐱᓕᕆᐊᔅᓴᑎᒍᑦ ᑭᒃᑯᑐᐃᓐᓇᕐᓄᑦ 

ᓇᒻᒥᓂᖅᓱᕈᓐᓇᓂᖅᓴᐅᓕᖅᑎᑦᓯᔪᓂᒃ ᓇᒻᒥᓂᓗ 

ᐅᑉᐱᕈᓱᓕᖅᑎᑦᓯᔪᓂᒃ ᐃᑉᐱᒋᔭᑦᑎᓂᓪᓗ 

ᐊᐅᓚᑦᑎᒍᓐᓇᓂᖅᓴᐅᖁᓪᓗᑕ 

ᐊᒃᓱᕈᓐᓇᑐᒃᑰᓕᕌᖓᑦᑕ. 

 

ᒥᓂᔅᑕ ᑐᑭᓯᑎᑦᓯᒋᐊᕈᓐᓇᖅᑲ ᓱᓇᓂᒃ 

ᐱᓕᒻᒪᔅᓴᐅᑎᓂᒃ ᐊᑐᐃᓐᓇᐅᔪᖃᒻᒪᖔᑦ 

ᐃᓱᒪᖃᑦᓯᐊᓂᕐᒧᑦ, ᐃᓱᒪᒃᑯᓪᓗ 

ᐱᕚᓪᓕᕈᑎᔅᓴᐅᕙᑦᑐᑦ ᓴᖅᑭᔮᒃᑲᓐᓂᖁᓪᓗᑎᒍᑦ 

ᐊᒻᒪᓗ ᐃᑲᔪᕈᑕᐅᒍᓐᓇᓂᐊᕐᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᒥᓂᔅᑕᕆᔭᐅᔪᖅ, 

ᒥᔅᑕ ᐅᑲᓕᖅ. 

 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᑕᒪᓐᓇ ᓄᖅᑲᔾᔮᖏᒻᒪᑦ 

ᐊᒻᒪᓗ ᑲᒪᒋᓇᓱᐃᓐᓇᓂᐊᖅᑐᑎᒍ. ᑕᒫᓂ  

ᒫᑦᓯᐅᓚᐅᖅᑐᒥ ᐃᖃᓗᓐᓂ 

ᑲᑎᒪᕕᔾᔪᐊᑎᑦᑎᓚᐅᕐᒥᔪᒍᑦ ᑕᒪᒃᑯᓄᖓ 

ᐃᓱᒪᖃᓗᐊᖅᐸᑦᑐᓄᑦ ᓯᓚᑎᑦᑎᓃᓐᖔᖅᑐᑦ 

ᖃᐃᓯᒪᓚᐅᖅᑐᑎᒃ. ᑖᒃᑯᐊ ᓱᓕ ᐅᓂᒃᑳᖏᑦ 

ᐱᓚᐅᖏᓇᒃᑭᑦ ᑭᓯᐊᓂ ᐃᑲᔪᕐᓂᖃᓚᐅᕐᒥᔪᑦ.  

 

ᑖᒃᑯᐊᓗ ᓂᕈᐊᖅᑕᐅᖃᑎᒋᓯᒪᔭᒃᑲ 

ᖁᔭᓐᓇᒦᒃᑲᓐᓂᕈᒪᔭᒃᑲᐃᓛᒃ ᑕᐃᒃᑯᐊ 

ᐋᓐᓂᐊᓯᐅᖅᑏᑦ ᐃᓱᒪᖃᓗᐊᖅᑐᓄᑦ ᑐᕌᖓᔪᑦ 

ᐊᖏᕈᓐᓇᓚᐅᕋᑦᑎᒍᑦ. ᑖᓐᓇ 

ᐃᑲᔫᑎᖃᕕᔾᔪᐊᖅᓯᒪᔪᖅ. ᖃᓄᒃᑲᓂᕐᓗ 

ᕿᓂᕋᓱᐃᓐᓇᓂᐊᖅᑐᒍᑦ ᓯᐊᒻᒪᖅᑎᕆᕙᓪᓕᐊᓪᓗᑕᓗ 

ᑕᒪᒃᑯᓄᖓ ᐃᓱᒪᖃᓗᐊᖅᐸᑦᑐᓄᑦ ᓇᔪᒐᐅᕙᑦᑐᓄᑦ. 

ᑲᖏᖅᖠᓂᕐᒥ ᑕᐃᒪ ᐸᕐᓇᐸᓪᓕᐊᒻᒥᔪᒍᑦ ᑕᒫᓂ 

ᐃᖃᓗᓐᓂ. ᑖᓐᓇ ᐊᐅᓚᑦᑎᐊᕐᔫᒥᓕᕐᖓᑦ 

ᓯᐊᒻᒪᑎᖅᐸᓪᓕᐊᒍᒪᒐᑦᑎᒍ ᓯᓚᑎᑦᑎᓐᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑲ 

ᓇᓗᓇᐃᕐᕕᒋᔪᒪᓕᕋᑦᓯ ᑖᓐᓇ ᐱᕕᖃᕈᓐᓃᕋᑦᑕ 

ᑕᕝᕙᓂ. ᑲᔪᓯᓂᐊᕋᑦᑕ ᑲᑎᒪᔾᔪᑎᒃᓴᑦᑎᓐᓄᑦ. 

ᓇᐃᓴᐅᑎᖃᖅᑐᖅ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑎᑎᖅᑲᑎᒍᑦ 

ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 10. 

ᐊᑎᓕᐅᖅᑕᐅᓯᒪᔪᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖅᓯᔪᓄᑦ. ᑲᑎᒪᔾᔪᑎᒃᓴᖅ 12. ᐅᓂᒃᑲᓂᑦ 

ᓴᖅᑮᓂᖅ ᑲᑎᒪᔨᕋᓛᓂᑦ ᐱᖁᔭᒃᓴᓄᑦ ᐊᒻᒪᓗ 

ᐊᓯᖏᓐᓄᑦ. ᑲᑎᒪᔾᔪᑎᒃᓴᖅ 13. ᓴᖅᑭᑦᑎᓂᖅ 

ᑎᑎᖅᑲᓂᒃ. ᒥᓂᔅᑕᖓ ᐊᕙᑎᓕᕆᓂᕐᒧᑦ, ᒥᔅᑕ 

ᒪᐃᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

ᓴᖅᑭᑕᐅᔪᖅ ᑎᑎᖅᑲᒃ 156 - 4(2): 2015-ᒥ 

ᐅᓂᒃᑳᖅ ᐊᕐᕌᒍᑕᒫᑦ 

ᖃᓄᐃᓕᐅᕐᓂᐅᖃᑦᑕᖅᑐᑦ ᐊᕙᑎᕗᑦ 

ᓴᐳᔾᔭᐅᓂᖓᓄᑦ ᒪᓕᒐᐅᑉ ᐊᑖᓂ (ᒪᐃᒃ) 

 

ᓴᖅᑭᑕᐅᔪᖅ ᑎᑎᖅᑲᒃ 157 - 4(2): 

ᒐᕙᒪᑐᖃᒃᑯᑦ/ᐳᕌᕕᓐᓯᓂ/ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᔪᑦ ᑲᑎᒪᓂᖏᓐᓄᑦ ᒥᓂᔅᑕᐅᑉ 

ᐅᓂᒃᑳᖓ ᓯᓚᕐᔪᐊᕐᒥᐅᖃᑎᒌᑦ 

ᐋᖅᑭᒃᓯᒪᓂᖓ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᓄᑦ ᑲᑎᒪᓂᖏᓐᓄᑦ 

ᐃᓚᒋᔭᐅᔪᑦ20 ᓖᒪ, ᐳᕉᒥ ᑎᓯᐱᕆ 1-ᒥᒃ 

12-ᒧᑦ, 2014 (ᒪᐃᒃ)  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑏ. 

ᑕᐃᒪ ᒫᓐᓇ 2015 ᑖᓐᓇ ᓴᖅᑭᓂᐊᖅᐸᕋ 

ᐱᔾᔪᑎᒋᓪᓗᒍ ᐊᕙᑎᓕᕆᓂᕐᒧᑦ ᓴᐳᔾᔭᐅᒪᓂᖓᓄᑦ 

ᒥᓂᔅᑕᖓ ᐊᒻᒪᓗ ᑖᒃᑯᐊ ᑲᒪᒋᔭᐅᓚᐅᖅᑐᑦ ᑕᒪᓐᓇ 

ᐱᔾᔪᑎᒋᓪᓗᒍ ᓯᓚᐅᑉ ᐊᓯᔾᔨᐸᓪᓕᐊᓂᖓ. ᐊᒻᒪᓗᓕ 

ᑏᓰᕙᐅᑎᓪᓗᒍ ᑖᒃᑯᐊ ᐊᖏᖅᑕᐅᓚᐅᖅᑐᖅ 

ᑕᐃᒃᓱᒪᓂ ᑕᐃᑲᓂ ᓛᒪ ᐳᕉᒥ ᑎᓯᕙ 21, 2014-ᒥ. 

 

ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ. 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ. 

 

ᓴᖅᑭᑕᐅᔪᖅ ᑎᑎᖅᑲᒃ 158 - 4(2): ᓄᓇᕗᒥ 

ᓇᒻᒥᓂᖃᖅᑐᓄᑦ ᑯᐊᐳᕇᓴᐅᑉ 2012-

2014-ᒥ ᓂᐅᕕᖃᑦᑕᕐᓂᕐᒧᑦ 

ᐊᑐᖅᑐᐊᖃᑦᑕᕐᓂᕐᒧᓪᓗ ᐅᓂᒃᑳᖓ (ᐃᐊᓪ) 

 

ᐊᖓᔪᖅᑳᖅ ᒫᓂᑲ ᐃᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᓄᓇᕗᑦᒥ ᓇᒻᒥᓂᖃᖅᑐᓄᑦ 

ᑯᐊᐳᕇᓴᖏᑦ ᓴᖅᑭᖅᑕᐅᑎᓪᓕᒋᑦ 2012-14-ᒧᓪᓗ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᖅᑲᐃᑦ 

ᓴᖅᑭᑕᐅᓂᖏᑦ. 14. ᐱᒋᐊᖅᑎᑦᑎᓂᖅ. 

ᖃᐃᔨᒃᑲᐃᓂᖅ ᐱᒋᐊᖅᑎᑦᑎᓂᕐᒥᒃ ᐊᒻᒪᓗ 15. 

ᖃᐅᔨᒃᑲᐃᓂᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᓪᓗᒋᑦ 

ᒪᓕᒐᒃᓴᐃᑦ. 16. ᐱᒋᐊᖅᑎᑦᑎᓃᑦ. 17. 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᑎᓪᓗᒋᑦ ᒪᓕᒐᒃᓴᐃᑦ. 

18. ᑭᖑᓕᖓᓂ ᐅᖃᓕᒫᖅᑕᐅᓂᖏᑦ ᒪᓕᒃᓴᐃᑦ.  

19. ᑲᑎᒪᑐᐃᓐᓇᑎᓪᓗᒋᑦ ᐱᔾᔪᑎᖃᑦᑎᓪᓗᒋᑦ 

ᒪᓕᒐᒃᓴᓂᒃ ᐊᓯᖏᓐᓂᓪᓗ. 20. ᑲᑎᒪᑐᐃᓐᓇᖅᑐᑦ 

ᐅᓂᒃᑳᖓᑦ. 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. 22. (ᑐᓴᔨᑎᒎᕈᓐᓃᖅᑐᖅ) 

ᑲᑎᒪᔾᔪᑎᒃᓴᐃᑦ. (ᑐᓴᔨᑎᒍᑦ) ᑎᑎᕋᖅᑎ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ 

ᑲᑎᒪᓂᐊᕐᒪᑕ ᑖᒃᑯᐊ ᐊᔾᔨᒌᖏᑦᑐᑦ ᐋᔅᑐᕋᐃᓕᐊᒥ 

ᑕᐃᑲᓂ ᑐᒃᑐ ᐃᓪᓗᕈᓯᐊᓂ.  

 

ᑲᑎᒪᔾᔪᑎᒃᓴᐃᑦ ᔫᓐ 1-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᐊᑎᓕᐅᕈᑕᐅᓯᒪᔪᑦ 

10. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

11. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ 

12. ᑎᑎᖅᑲᓂᑦ ᓴᖅᑭᑎᕆᓂᖅ 

13. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

15. ᐱᒋᐊᖅᑎᑕᐃᑦ 

 ᐱᒋᐊᖅᑎᑕᖅ 24 - 4(2) 

16. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

17. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

20. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᑖᓐᓇ 

ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᓇᒡᒐᔾᔭᐅᕈᕋᓱᓐᓂᖓᓂ, ᔫᓂ 1, 1:30-ᒥ 

ᐅᓐᓄᓴᒃᑯᑦ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 11:00-ᒥ



 

 

 


